
Nijeriya, jumhuriyar Kasa ce mai jihohi 36, da babban birnin tarayya, wadda ke da
yawan jama’a kusan miliyan 150. A 2007 ne, aka zabi Umaru Musa Yar'Adua, na
Jam’iyyar People's Democratic Party (PDP), don yin shekaru hudu, a matsayin
shugaban Kasa, tare da mataimakinsa Goodluck Jonathan, shi ma na jam’iyyar ta
PDP. An tabka magudi, a lokacin zaben, wanda har masu sanya idanu, na Kasashen
waje da na ci gidan, suka bayyana irin Kazamin magudi da munanan kura-kuran da
aka tabka, ciki har da magudin Kuri’u da tashe-tashen hankulan siyasa. Mataimakin
Shugaba Jonathan, ya kuma zama muKaddashin shugaban, a ranar 9 ga watan
Fabrairu, bayan da Majalisar Kasa ta amince ma sa da ikon gudanar da ayyukan
shugaban Kasar, lokacin da Shugaba Yar'Adua ya kwanta wata doguwar rashin
lafiya. A ranar 5 ga watan Mayu kuma, Jonathan ya dare kan kujerar shugabancin,
a sakamakon rasuwar Yar'Adua. Akwai lokutta, da dama, da jami’an harkokin
tsaro suka rika yin na kansu, wajen lura da farar hula.

Matsalolin ‘yancin dan adam, a wannan shekarar, sun hada da cin mutuncin
‘yancin jama’a na neman da a canja gwamnatinsu, da kashe-kashen ‘yan siyasa da
kuma kisan gillar da jami’an tsaro suka riKa yi, da daukar rayukan jama’a babu
gaira, babu dalili, da gallaza azaba da fyade da dai nuna sauran rashin imani, da
wulakanta bil adama ko muzanta fursunoni da wadanda ke tsare ko wadanda ake
tuhuma da aikata wani laifi, da nuna rashin imani, har ma da na neman hallaka
wadanda ke gidajen fursuna ko tsare, da kamawa da kuma tsarewa, ba tare da wani
dalili ba, ko tsawaita tare jama’a, da nuna ma su rashin adalci, a gaban shari’a, da
irin yadda shugaba ke nuna Karfin tuwo ga sashen shari’a da cin hanci da rashawa,
da yin katsalandan ga ‘yancin talakawa, da hana su walwala da fadar albarkacin
bakinsu, ko tauye hakKin ‘yan jarida, da hana taro, ko gudanar da harkokin addini,
ko sakewa,ga kuma irin yadda ma’aikatan gwamnati ke cin hanci da rashawa, babu
kama hannun yaro. Akwai kuma tashe-tashen hankula da nuna bambanci ga mata,
da kashe Kananan yaran da ake zargi da maita, da yi wa mata kaciya, watau FGM;
da cin zarafin Kananan yara, har da lalata su, da rikici tsakanin jama’a, ko kabilu,
ko mabiya addinai, da kuma nuna bambancin addini da tashin hankali, da kisan
kwanton-bauna, da fataucin bil adama, ko don karuwanci ko kuma saboda tilasta yi
ma su ayyukan Kwadago, da kuma Kyamar nakasassu da nuna bambanci tsakanin
mace da namiji, ga sanya Kananan yara barance, da kuma tilasta ma su yin ayyukan

da suka fi Karfinsu, ko kuma sace su, don shigar da su cikin aikin ‘yan yaKin
sunkuru.

Ya zuwa 9 ga watan Oktoba, duk da yake ‘yan bindiga-dadin dake yankin Niger
Delta sun amince da ahuwar da Shugaba Yar'Adua ya yi ma su, har ya zuwa
Karshen shekarar kashe-kashe da satar mutanen da suke yi, ba su ragu ba, amma
bai kai ya irin da ba.

MUTUNTA ‘YANCIN DAN ADAM
Sashi na 1: Mutunta ‘Yancin Mutum, har da ‘yancin walwala:
a. Tozartawa ko Wulakanta Rayuwa

Gwamnati, ko kuma wani wakilanta sun sha kashe jama’a, babu dalili.

A cewar rahotannin majiya mai Karfi, jami’an dake sanya kayan sarki, na daga
cikin masu kissan gilla a dukan tashe-tashen hankulan kabilancin da ake yi, a Jihar
Filato.

Jami’an tsaro kuma, ke da alhakin duk wadansu kashe-kashen da aka yi, lokacin da
aka nemi damKe masu tsauraran ra’ayoyin addini.

“Yan sanda da so0joji da sauran jami’an tsaron sun yi wa jama’a kisan gillar da suke
amfani da miyagun makama, da Karfin Allah-ya-isa, wajen kama masu aikata
laifuka da wadanda ake tuhuma, kazalika da tarwatsa masu zanga-zanga. A cewar
wani rahoton Kungilar Kula da ‘Yancin Dan Adam ta , na watan Disambar 2009,
jami’an tsaron na kashe wadanda ke tsare, da wadanda ake tuhuma da aikata laifin
fashi da makamai, da wadanda suka Ki bayar da cin hanci, kazalika da mutanan da
suke tarewa, a hanyoyi. Duk da yake ba a gasgata wannan rahoton ba, amma
babban sufeto-janar na ‘yan sanda, mai kula da yankin Jihar Nasarawa, da ya yi
ritaya, Parry Osayande, ya fada wa manema labarai, a 2009, cewa ‘yan sanda kan
kashe daruruwan wadanda ke tsare, a kowace shekara, abinda ya dora laifin yin
hakan, ga rashin sanin makamar aiki da Karancin albashi. Hasali ma, gwamnati ba
ta bincikar ‘yan sanda game da duk wai zalunci ko Karfin tuwo, ko rasa ran wani
dake tsare. Daukacin ‘yan sandan suna cin karensu ne, babu babbaka, wajen
gudanar da kame da tsaron wanda ake tuhuma, wanda a wani lokacin ma, sukan
aika da su lahira. Ba a kuma buga rahotannin kwamitocin binciken jihohi da
tarayya, game da irin wadannan kashe-kashen.

A wannan shekarar, Rundunar Hadin Gwiwar Jami’an Tsaro (JTF), wadda aka
kafa a 2003, don kawo zaman lafiya a yankin Niger Delta, wadda ta Kunshi sojoji
da ‘yan sanda da kuma sauran jami’an tsaro, sukan kai farmaki ga ‘yan bindiga-



dadi da masu aikata laifuka, a yankin na Niger Delta, inda suke kashe da dama, su
raunata dukan wadanda ake tuhumar ko kuma farar hular dake wurin. Cikakkun
rahotannin ma, sun nuna cewa, sauran sojojin da kuma masu sanye da kayan sarki,
na yi wa jama’a kisan gilla, da cin zarafin duk wanda ke yankin na Niger Delta.
Ranar 29 ga watan Yuni, mahaifiyar Salisu Ahmadu, ta samu gawar danta ne,
kawai, a wurin ajiyar gawawwaki dake Jos, bayan da ya yi kwanaki biyar ba gan
shi ba. An kama shi ne, da laifin hawa babur, a lokacin da gwamnati ta hana yin
haya da babur, watau "okada". Mahaifiyar ta bayyana cewa, ta ga an yi ma sa
raunuka, har da harbin bindiga, a jikin gawar.

A watan Afrilun 2009, ‘yan sanda a garin Mowe, dake Jihar Ogun, sun yi kan-uwa
da wabi, da harsasai, a gidan wani Patrick Akama, wanda ya kira ‘yan sandan,
lokacin da barayi suka shiga gidansa. Nan take ‘yan sanda suka kashe Akama.

A watan Afrilu ma, babbar kotun dake garin Maiduguri, ta gano cewa, a watan
Yulin 2009, ‘yan sanda sun tsare wani mai suna Baba Fagu, wanda surukin
shugaban ‘yan Kungiyar Boko Haram ne, Muhammad Yusuf, wanda a Karshe suka
hallaka shi. Kotun ta bayar da umurnin da gwamnatocin tarayya da ta jiha, da su
biya diyyar Naira dubu 100, misalin dolar Amirka dubu 667, ga iyalansa. Amma
rundunar ‘yan sandan ta ce za ta daukaka Kara. Wannan kisan da aka yi wa Fagu,
ya haddasa dauki-ba-dadi tsakanin ‘yan sanda da ‘yan Kungiyar Boko Haram, a
jihohi hudu dake arewacin Kasar, a cikin watan Yulin 2009, wanda ya haddasa
mutuwar mutane fiye da 700; yayinda saurin bizne matattun ke boye yawan
wadanda aka kashe. An kuma ji wa jama’a, da dama, raunka, yayinda Kungiyar
Red Cross ta Kiyasta wadanda aka kora daga muhallinsu, ya zuwa kusan dubu
hudu. Tashe-tashen hankulan ci gaba, inda ‘yan Kungiyar ta Boko Haram ke kai wa
ofisoshin ‘yan sanda da hukumomin gwamnati, hare-hare, a jihohin Bauci da
Maiduguri. Akwai ma rahotannin da ake kisan gilla da nuna Karfin tuwo, da kame
masu tsauraran ra’ayoyin addini, babu kan gado, wanda babu wata hujja mai Karfi.
An kuma samu gawawwakin ‘yan bindiga-dadi a ofisoshin ‘yan sanda, akwai
kuma rahotanni, da dama, cewa ‘yan sanda na fisgo mutane daga cikin motocinsu,
su harbe su. A cewar rahoton na Amnesty International, (Al), na watan Yulin 2009,
an Kiyasta ‘yan sanda sun kashe ‘yan Kungiyar har 200, wadanda aka yi zargin
suna neman tserewa daga garin Maiduguri. Shugabannin addinai sun yi tir, da
tunani d kuma dabi’0’in ‘yan Kungiyar ta Boko Haram, amma sun kuma yi Korafi
game da irin yadda gwamnati ke amfani da Karfin tuwo, da kuma rashin KoKarin
magance rashin zaman lafiya, ciki kuwa har da talauci da jahilci, wadanda sune
musababbin tashe-tashen hankulan.



Har ila yau, a watan na Yulin 2009, soja sun kama Yusuf. Wani KwakKwaran
rahoton jarida ya nuna cewa, ‘yan sanda ne, suka harbe Yusuf, har lahira, wanda an
ga gawarsa da raunukan harbin harsashi, a hedkwatar ‘yan sanda dake jihar.
Yayinda ‘yan sandan suka amsa cewa, wai Yusuf ya mutu ne, a cikin kaso, daga
baya sai suka ce, wai an harbe shi ne, don ya nemi ya gudu. Wani ma tsohon
ma’aikacin gwamnati, wanda aka yi zargin yana bai wa Kungiyar Boko Haram
kudade, mai suna Buji Fai, ‘yan sandan ne, suka kashe shi, a cikin gidan kaso, tare
da Fagu. A watan Agustar 2009, lokacin yana shugaba, Yar'Adua ya yi alkawarin
za a gudanar da cikakken bincike a kan mafarin Kungiyar ta Boko Haram, har da
kuma yadda aka kashe Yusuf, amma, har yanzu, gwamnati ba ta fitar da
sakamakon rahoton binciken ba, har ya zuwa Karshen shekara.

A watan Oktobar 2009, wani soja ya harbe Friday Ojieh, dab da dab, a cikin
ofishinsa dake unguwar Ikeja, dake Lagos. Sojan yace wai yana kare kansa ne,
amma, babar wanda aka kashen, ba ta yarda ba, domin wai matashin yana rike da
wadansu kudade ne, da wayar tafi da gidanka, a hannuwansa.

A watan Disambar 2009, Kungiyar ta Al, ta buga jerin Kisan gillar da wadansu
laifukan da ‘yan sandan Nijeriya suka tabka (Killing at Will: Extrajudicial
Executions and Other Unlawful Killings by the Police in Nigeria), inda sua
bayyana laifukan kisa, har 39, da jami’an tsaron suka yi, da kuma batar da jama’ar
da suka yi, dangane da tambayoyi da kuma binciken da aka gudanar, daga tsakanin
watan Yulin 2007 da watan Yuli na 2009. A cewar rahoton, ‘yan sanda Kasar sun
aikata daruruwan kisan gilla, da wadansu kashe-kashen, suna kuma batar da
jama’a, kowace shekara. Sukan dauki wadanda suke tuhuma, babu gaira, babu
dalili, a wannan Kasar da "karbar cin hanci yake da sauki," duk kuma wanda bai
iya bayarwa, to, yana cikin hadarin da za a iya harbe shi, ko a gallaza ma sa azabar
da za ta kai shi lahira. Mafi yawan wadannan laifukan ba a bincikarsu, kuma babu
wanda yake hukunta masu aikata su. Idan ma har an gudanar da binciken, da wuya
su cika sharuddan dokokin Kasashen duniya, duk kuma wani jami’in da ya aikata
wannan aika-aikar, akan canja ma sa wurin aiki, ko ya tafi kos wata jiha,
maimakon a hukunta shi. Wani loton, ‘yan sanda kan yi wa mutum Kagen cewa shi
dan fashi da makami ne, suka yi musayar wuta da shi, ko kuma an kashe wanda
ake tuhumar ne, lokacin da ya yi KoKarin tserewa daga kaso. Kungiyar ta Al, ta ce
‘yan sandan na fakewa da Dokar ‘Yan Sandan ta 237, wadda ta ba su damar da su
harbi duk wanda ya yi KoKarin tserewa, ko wanda ke tsaren da ya yunKura gudu,
ko ya gagari kamawa, "don kauce wa hukuncin aikata kisan kai."

A watan Disambar 2009, a garin Bauci, dake arewacin Kasar, an yi artabu, a
tsakanin ‘yan dariKar Kala-Kato da mutanen gari, a inda jami’an tsaro suka harbe



mutane 40, har lahira, ciki kuwa har da yara, a wani artabun da aka share awowi
uku ana yi. Artabun ya fara ne, lokacin da jama’ar gari su kai kuka ga ‘yan sandan,
dangane da wani wa’azin da ya saba wa sauran musulmi. “Yan sandan sun kame
mutane 20 persons, har da yawa, bisa zargin sun yi fada da Kone gidaje. ‘Yan
sandan sun yi iKirarin kashe shugaban darikar, Mallam Badamasi, kuma sun sami
“sinadaran hada bom-bom da nakiyoyi."

Babu kuma abinda aka yi wa ‘yan sanda hudu, dake garin Ede, na Jihar Osun,
wadanda suka hallaka Misitura Ademola, a 2008, lokacin da aka kama ta da laifin
yin sata, ko kuma ‘yan sandan dake garin Oshogbo, na jihar ta Osun, wadanda, a
2008, suka jibgi wani mai suna Dauda Najeem, lokacin da suke KoKarin samu
bayanan aikata laifin sata daga gare shi.

Amma hukumomi sun tuhumi wani dan sanda, da laifin kashe wani manajan banki,
mai suna Modebayo Awosika, a 2008, wanda suka harba a kai, saboda ya Ki tsayar
da matarsa, bayan da ya yi karo da motar ‘yan sandan, a Lagos. A watan
Nuwamba, lokacin da ake shari’ar wannan dan sandan da ake tuhuma, rundunar
‘yan sandan ta amsa cewa dan sandan ne ya kashe mutumin, amma dayan dan
sandan da ake tuhumarsu tare, wai ba a san inda yake ba, har ya zuwa Karshen
shekara.

Wani kwamitin da Jihar Filato ta kafa, don ya binciki kisan da jami’an tsaro suka
yi wa farar hula har 700, a Karamar Hukumar Jos ta Arewa, a 2008, ya danganta
tashin hankalin ga tonon fadan da wadansu shugabannin addini suka yi, kazalika
da rikicin siyasa da kuma jami’an Karamar hukumar, amma, har ya zuwa Karshen
shekara, ba a fito da rahoton kwamitin ba, kuma babu wanda aka tuhuma da aikata
laifin kisan. Wani kwamitin, na biyu, da shugaban Kasa ya nada, domin ya binciki
al’amarin, ya fara zamansa, ya kuma bayar da shawarwari, a watan Satumba,
amma, har ya zuwa Karshen shekara, babu daya daga cikin shawarwarin da aka
dauka.

A cewar rahoton na Kungiyar Al, na 2009, wadansu jami’an ‘yan sanda, daga
sashen hana fashi da makamai na,unguwar Ketu, sun kama wadansu mutanen da
suka tuhuma, lokacin da suka je wurin zaman ajo, a 2008, amma, aka saki duk
wanda ya biya tara. Daya daga cikinsu da bai biya ba, ya rasa ransa, a sakamaon
wani bugun fitar shari’ar da aka yi ma sa da munduwar Karfe da gindin bindiga.
Babu kuma wani binciken da aka gudanar dangane da kisan mutane fiye da 50, a
garin Ogaminana, dake Jihar Kogi, an bayar da rahoton cewa, ‘yan sanda sun abka
wa garin ne, don daukar fansar kashe wani abokin aikinsu da matasa suka yi.



A watan Afrilun 2009, bayan da suka samu Korafi na biyu, daga Kungiyar ‘Yancin
Bil Adama ta Jihar Osun, dangane da Keta Dokar Cin Rashawa da Keta ‘Yancin
Dan Adam, wadansu ‘yan sandan bincike sun ziyarci garin Oshogbo, don binciken
kisan gillar da aka yi wa wadansu mutane uku, a 2008, da kuma kashe-kashe
bakwai da aka yi, kafin lokacin. Har ya zuwa Karshen shekara kuma, babu wani
rahoton da masu binciken suka bayar, game da binciken na su, duk da Korafin da
aka yi ta yi.

“Yan sanda na amfani da Karfin tuwo, ciki har da yin amfani da harsasai, wajen
tarwatsa masu zanga-zanga, wanda ya haddasa mutuwar jama’a, da dama, a
wannan shekarar.

Alal misali, a ranar 3 ga watan Afrilu, an bayar da rahoton cewa, ‘yan sanda a
Lagos, sun yi harbi, har sau biyar, a cikin gungun matasa, inda suka kashe biyu.
Jama’ar na zanga-zangar kisan da ‘yan sanda suka yi wa wani mutum ne, kwanaki
biyu, da suka wuce, wanda aka zarga da laifin watsa wa wani hoto fenti. Kakakin
rundunar ‘yan sandan, ta Lagos, ya yi watsi da wannan zargin, inda ya ce babu
wanda aka kashe.

A rahotonta, na watan Oktoba, Kungiyar ta Al, ta fito da wani rahoto game da
rushe gine-gine, a Birnin Fatakwal, inda aka yi amfani da Karfin tuwo, wajen
tarwatsa masu zanga-zanga, (Port Harcourt Demolitions: Excessive Use of Force
Against Demonstrators), da ya faru, a watan na Oktobar 2009, inda ‘yan sanda da
kuma rundunar hadin gwiwar jami’an tsaro ta JTF, suka bude wa wani gundun
mutane, dake zanga-zangar lumanar rushe ma su gidaje da aka yi, wuta. Rahoton
ya bayyana cewa, aKalla an harbi mutane 12, wadansu kuma sun ji raunuka,
wadanda suka ga abinda ya faru sun ce, sun ga gawawwaki har shida, a cikin motar
‘yan sandan.

Irin yadda ‘yan sanda ke y1 wa masu zanga-zanga kisan gilla, bai ragu ba, a 2008,
sai ma kisan da aka yi wa wadansu matasa uku, a garin Okeagbe, dake Jihar Ondo
da kuma masu zanga-zanga hudu d aka kashe, a Jihar Kaduna.

Cin zarafi da yin amfani da miyagun makamai, a wuraren da ‘yan sanda ke
kangewa, da duba motoci, a kan hanyoyi, ba tsaya ba, a wannan shekarar, duk da
yekuwar da babban sufeton ‘yan sanda ya yi ta yi, na cewa, za a kawar da irin
wadannan wuraren, duk kuma wanda ka samu da laifin yin hakan, za a hukunta
shi. A cewar rahoton Kungiyar ta Al, na watan Disambar 2009, ‘yan sanda kan
tsayar da motocin haya, su nemi da a ba su cin hanci, kuma cin hancin ya danganci



girman motar. ‘Yan sanda sun harbe direbobin da suka Ki biyan wannan cin
hancin, har ila yau, kuma gardama ta kan tuke, wajen bayar da cin hancin.

Wani lokacin akan yi kuskuren harbe duk wanda yake gefe. A watan Afrilun 2009,
‘yan sanda sun harbi Kausarat Saliu, ‘yar shekaru uku da haihuwa, a Ketu, inda
harsashi ya huda hannun mahaifinta, ya same ta, don kawai uban ya Ki tsayar da
motar da yake tuKi. Lokacin da mahaifin yarinyar ya tunkari dan sandan da ya
harbi ‘yarsa, sai suka ci zarafinsa, har ma suka tsare su, gaba daya. Wata babbar
kotun tarayya, ta umurci Rundunar ‘Yan Sanda ta Lagos, da ta biya diyyar Naira
miliyan 32, ga wadansu iyalai, kusan dolar Amirka dubu 200 ke nan, inda ta
bayyana cewa babu wanda ya wuce a hukunta shi. An bayar da rahoton cewa, har
ya zuwa Karshen shekara, ko sisin kwabo ba a bai wa iyalan ba.

A watan Mayun 2009, a irin wuraren da ‘yan sandan kan dates, a garin Emene, na
Jihar Enugu, ‘yan sanda sun harbi wani mai suna Aneke Okorie, wanda daga bisani
ya mutu, a asibiti. Wani, wanda aka yi aika-aikar, a idanunsa, ya fada wa Kungiyar
Al cewa, dan sandan ya harbi Okorie ne, a ciki, ya kuma rataye bindigarsa, a
wuyan Okorie, inda ya nuna tamkar Okorin ne ya kai ma sa famaki, a matsayin dan
fashi da makami. Lokacin kuma da gidan redio ya bayar da labarum cewa ‘yan
sanda sun kashe wani dan fashi da makami, a Jihar Enugu, wannnan shaidar da
sauran jama’ar gari, sun rubuta wasiKar Korafi ga sufeto-janar na ‘yan sanda, inda
suka bayyana cewa, Okorie bai yi wani laifi ba, don haka suna son a gurfanar da
wanda ya yi kisan, a gaban shari’a. Hukuma ta kama ‘yan sandan, su uku, da suka
yi wannan harbin, aka salami daya daga aiki, yayinda, har ya zuwa Karshen
shekara, ba a gurfanar da shi a gaban kotu ba.

A watan Satumbar 2009, a unguwar Festac, dake Jihar Lagos, ‘yan sanda biyar sun
tsayar da wata Karamar motar wani dalibin Jami’ar Lagos, mai suna Michael
Egwu, suka kuma bukaci da ya nuna ma su takardun motar, amma Egwu ya wuce
abinsa. A cewar wanda ya shaida abinda ya faru, jami’an sun sake tambayar da a
ba su kudi, daga nan kuma sai gardama ta sarke, inda daya daga cikins ya harbe
Egwu har lahira. Labaru sun nuna cewa dan sandan yana can tsare, amma har ya
zuwa Karshen shekara babu wani sauran labara.

A watan Nuwambar 2009, ‘yan sanda sun harbe wani dan shekaru 70, da haihuwa,
yana kan hanyarsa ta zuwa gida, inda ya halarci bikin auren dansa, a irin wuraren
da suke dakatar da jama’a, a garin Osogbo, na Jihar Osun. Mutumin ya Ki ba su cin
hancin naira 20 ne, wadda ta yi daidai da kwabon Amirka 13. A cewar rahotanni,
sauran ‘yan sandan dake aiki da wanda ya yi aika-aikar, sun hanzarta kawar da shi
daga wurin, ganin cewa a cikin maye yake.



A watan Disambar 2009, a garin Ado-Awaye, dake Jihar Oyo, wadansu jami’an
‘yan sanda biyu, sun tsayar da matasa 15, ake kan Babura, suka bude wuta, don
tsorata su, daga baya kuma suka kashe daya daga cikinsu. An kama daya daga
cikin jami’an ‘yan sanda, dayan kuma ya tsere, amma sai aka ce an kore shi, tunda
har ya zuwa Karshen shekara ba a same shi ba.

A watan Disambar 2009, wani alKali ya tsame hannun ‘yan sanda, dangane da
kisan gillar da aka yi wani dan jarida, mai suna Abayomi Ogundeji, a 2008, a
Lagos, inda ya yanke hukuncin cewa, wai wadansu barayi ne, ke da laifin kashe
shi, amma, wani binciken da wani alKalin ya gudanar, a watan Yuli, ya gano cewa,
da hannun ‘yan sanda, dumu-dumu, a kisan, bayan da shaidu suka yi bayani game
da togewar da wanda aka kashen ya yi, wajen fitowa daga cikin mota, a wurin da
‘yan sandan ke tsayawa, a kan hanya. Daya daga cikin shaidun, an harbe shi, a
hannu, wanda daga bisani aka kashe shi, ‘yan kwanaki, kafin a gama binciken.
Amma alKalin, ya kuma zargi ‘yan sanda da Kin gudanar da bincike, yadda ya
kamata.

Duk da noKewar da ‘yan sanda suka yi, na bayyana cikakken bincike, a wajen
shari’ar kisan Gabriel Mordi, a 2008, a kan titin garin Agbor, dake Jihar Delta, an
canja wa dan sanda dake da laifin kisan, wurin aiki, a 2009.

“Yan sanda da sojoji na amfani da Karfin tuwa, wani lokacin ma, da yin amfani da
makamai, wajen tarwatsa masu zanga-zanga, ko lalata dukiyar jama’a, ko rikicin
kabilu.

Alal misali, a watan Oktobar 2009, a garin Biu, dake Jihar Borno, an kashe ‘yan
achaba biyu, daga cikin ‘yan achaba 100 dake zanga-zangar nuna rashin amincewa
da dokar tilasta yin amfani da hular kwano, a wata arangama da suka yi da ‘yan
sanda, an kuma ji wa da dama raunuka. Wadansu gungun jama’a kuma sun dauki
fansa, inda suka Kore ofisoshin Karamar hukumar ta Biu.

An samu rikice-rikicen kabilu, dangane da rikici tsakanin manoma da makiyaya,
wanda har aka rasa rayuka, da korar jama’a daga matsugunninsu, a wannan
shekarar. Wanda ya fi Kamari kuma shine na garin Jos da kewaye. A hare-hare
biyu da aka kai, a watannin Janairu da Maris, da kuma sauran Kananan hare-haren,

an kashe har mutane dubu, mafi yawansu mata ne da Kananan yara, da kuma
tsofaffi.

Kungiyoyi masu tsattsauran ra’ayi, irin su Boko Haram, sun kai hari ga rundunonin
‘yan sanda da jami’an tsaro, a shekarar. Irin wadannan hare-haren ga jami’an ‘yan
sandan da iyalansu da kuma ofisoshin ‘yan sandan, na daga cikin abubuwan da



suke ruruta tashe-tashen hankula. Alal misali, a ranar 7 ga watan Satumba, ‘yan
Kungiyar Boko Haram, sun kai hari ga gidan kurkukun Jihar Bauci, don kubuto
‘yan Kungiyarsu, wanda ya haddasa kashe gandirobobi da ‘yan sanda bakwai.
Rahotannin sun nuna cewa fursunoni 732 suka tsere, amma a cikin kwanaki hudu,
hukuma ta sake damKe su.

Akwai ma cikakkun rahotannin da suka nuna cewa sarakunan gargajiya na da
hannu a kashe-kashen.

Alal misali, a wata Janairun 2009, wani basarake, Ovie of Ozoro, da magoya
bayansa, da dama, sun hari wani mahaukaci mai suna Eugene Ebiri, dake zaune a
Karamar hukumar Isoko ta Arewa dake cikin Jihar Delta. Laifin Ebiri, kamar yadda
aka bayar da rahoto shine, wai ya zauna akan karagar mulkin Ovie. Daga bisani ya
mutu, a cewar Kungiyar Sake Fasalin Ayyukan ‘Yan Sanda ta Nijeriya (NOPRIN),
Kungiyar da ta Kunshi Kungiyoyi masu zaman kansu har 46, dake fafitikar sake
fasalin ayyukan ‘yan sanda da kuma tsage gaskiya. An kai gawar Ebiri dakin ajiyar
gawawwaki, inda daga bisani iyalansa suka gane ta, bayan hukumomin ‘yan sanda
sun bayar da bayanai game da mutuwarsa. Babu kuma abinda aka yi wa wadanda
sukaaikata laifin, har ya zuwa Karshen shekara.

Akwai kuma rahotannin da suka ci gaba da nuna irin yadda ake kashe jama’ar da
ake tuhumar bata-gari ne, a wannan shekarar. Babu kuma wanda aka kama, game
da wadannan rahotanin, kuma al’amarin bai ragu ba.

Irin yadda ake gallaza wa yaran da ake tuhuma da maita, ya sa yaran da dama sun
mutu, a wannan shekarar.

Kashe-kashen da ‘yan fashi da makamai suke yi, ya zama ruwan dare, a wannan
shekarar. A yankuna da dama, irin wadanan Kungiyoyin, da aka fi sani da suna

"area boys," sukan dates hanyoyi, inda suke tambayar masu motoci su ba su
kudade.

b. Batan Jama’a

“Yan bindiga-dadi na ta sace jama, inda suke danganta shi da boren da ake yi a
yankin Niger Delta, musamman a birnin Fatakwal. A ranar 9 ga watan Agusta, ajen
KoKarin magance yawan irin yadda ake sace jama’ar, Rundunar ‘Yan Sanda (NPF),
ta bayar da rahoton an salami jami’ai 10, ko an gurfanar da su, gaban kotu, saboda
samun su da hannu wajen hada baki da masu satar jama’a.



Har ila yau, sace-sacen jama’ar ya yi Kamari, wadanda wadansu saboda siyasa ne,
a wadansu yankunan Kasar. Da farko dai, ma’aikatan kamfanonin mai ne, ‘yan
Kasar waje ake sacewa, don irin abinda ake samu gare su. A cikin shekarar, an sace
jama’a, da dama, amma, sace-sacen jama’ar sun fi faruwa ga masu dan hannu da
shuni, don samun ‘yan kudade da kuma ‘yan siyasar da ake son dakushe wa kaifi.
Har ila yau, bata-garin kan sace manyan shugabannin addinai.

Yayinda ake ta sace jama’a don samun kudade a kudanci, sai al’amarin ya
hayayyafar da har ya zama "sana’a."

Har ‘yan Kananan yara ake sacewa. An sace ‘yar watanni takwas da haihuwa, a
garin Fatakwal, a cikin watan Fabrairu.

Ranar 8 ga watan Afrilu, likitoci fiye da 50, na babbar asibitin koyarwa dake
Birnin Benin, suka fara yajin aiki, saboda wadansu ‘yan bindiga-dadi sun sace
shugabansu, kan hanyarsa ta zuwa gida, daga wurin aiki. Likitocin dake yajin
aikin, sun bukaci gwamnati da ta gano wadanda suka sace shi, su kuma Kara
matakan tsaro. A watan Mayu kuma, likitocin sun Kara wani yajin aikin, don janyo
hankali game da wadansu likitocin, biyar, da aka sake sacewa, a Birnin na Benin, a
cikin mako guda, inda suka ce, "an mayar da likitocin abin sacewa."

Ranar 12 ga watan Mayu, wadansu kuma sun sace Philomena Udoma, ‘yar shekaru
69 da haihuwa, wadda kuma mahaifiyar wani dan takarar gwamna ne, a Jihar
Akwa Ibom, mai suna Iniekong Udonwa. Daga bisani kuma suka kashe ta, suka
jefar da gawarta a gefen hanya. An kuma sace danta, daga gidansu, aka harbe shi,
aka kuma jefar da shi, ganin irin mummunan raunin da aka yi ma sa.

Ranar 7 ga watan Yuni, wadansu mutanen sun sace matar kakakin Majalisar
Dokokin Jihar Jigawa, Halima Adamu. ‘Yan sanda sun halarci wurin, sun kuma
fafari mutanen, har suka raunata su, inda suka kama hudu daga cikinsu, bayan da
suka yi artabu. Biyu daga cikin wadanda ake tuhumar sun mutu, akan hanyar kai
su zuwa asibiti, yayinda sauran suka mutu, kashegari.

Ranar 22 ga watan Yuni, wadansu mutanen kuma sun sace wani dan Kasar Ingila,
a tsakiyar garin Abuja, suka kai shi wani kango, inda suka bukaci da a biya su
diyya, kafin su sake shi. “Yan sanda sun ceto shi, suka kuma kama wadanda suka
sace shin. An kuma bayar da rahoton cewa, babu wata diyyar da aka biya.

Satar da aka yi wa shugaban Jam’iyyar Action Congress Party, Ndubuisi Nwobu,
ranar 27 ga watan Yuni, ta zo da sauKi saboda an sake shi, bayan kwanaki biyu, ba



tare da an taba lafiyarsa ba. ‘Yan sanda da iyalansa, sun ce ba a biya diyyar ko
kobo ba.

A lokacin da suka kai hari, a Jihar Akwa Ibom, ranar 8 ga watan Yuli, ‘yan sanda
sun kashe masu satar jama’ar har uku, bisa KoKarin da suka yi, na sace dan uwan
Dan Majalisar Dattijai Effiong Bob, mai suna Akpan Timothy Akpan. ‘Yan sandan
sun Kwace bindigar nan samfurin AK-47, da harsasai har 145.

Ranar 27 ga watan Agusta, wadansu ‘yan bindiga-dadi, su hudu, sun sace wani
babban magoyin bayan Shugaba Jonathan, mai suna Tafawa Balewa, daga
ofishinsa dake Abuja, suka kai shi cikin dokar daji, inda sai da suka yi artabu da
‘yan sanda. ‘Yan sanda kuma sun kame wadanda ake tuhuma, su biyu. An bayar da
rahoton sun bukaci diyyar Naira dubu 100, misalin dolar Amirka dubu 660, daga
bisani kuma, suka rage diyyar zuwa miliyan bakwai, kusan dolar Amirka dubu 46,
amma ba a sani ba, ko an biya diyyar.

Ranar 30 ga watan Agusta, ‘yan sanda sun ceto dan Adamu Dahiru, wani dan
takarar Majalisar Wakilai, dan shekaru goma da haihuwa, wanda ‘yan bindiga-dadi
suka sace, a gidansa dake garin Bauchi. Da iyalansa da ‘yan sanda babu wanda ya
tabbatar da ko an biya wata diyya.

Ranar 1, ga watan Satumba, ‘yan sanda sun fito da hotuna da kuma bayanai game
da wadansu mutane biyu, dayansu tsohon dan sanda ne, da ake tuhuma da laifin
sace da kuma kashe wani dalibi, daga garin Enugu, mai suna Lotachukwu Ezeudu.
Gwamnati ta sa kazar-Karfi ga duk wanda ya bayar da wata masaniyar yadda za a
kama daya daga cikinsu.

Ba kama kowa ba, balantana gurfanar da wani a gaban kotu, dangane da wadannan
laifukan na 2009: sacewar da aka yi wa dan shekaru bakwai da haihuwa, Etiosa
Aghobahi, a watan Maris; da sacewar da aka yi wa ‘yan Kasar Kanada, su biyar, da
suka kawo ziyarar aikin Kungiyar Rotary, a watan Afrilu; da satar shugabannin
Kananan hukumomi biyu, na Jihar Kogi, a watan Agusta; da satar sakataren
gwamnatin Jihar Kaduna, Waje Yayok, a watan Satumba; da satar mahaifin tsohon
gwamnan babban bankin Nijeriya, kuma dan takarar gwamnan Jihar Anambra, a
KarKashin jam’iyyar PDP, Chukwuma Soludo, dan shekaru 78 da haihuwa.

c. Gallaza Azaba, Tozartawa ko Wulakanci da kuma Hukunci

Kodayake Tsarin Mulki da dokoki sun haramta aikata irin wadannan laifukan, sun
kuma tanadi hukuncin irin su tozartawa, amma gallaza azaba tambar ba laifi ba ne,
domin jami’an tsaro, cikinsu har da ‘yan sanda da soja da jami’an tsaro, masu farin



kaya, (SSS), na amfani da gallaza azaba da duka da mummunan cin zarafi, wajen
binciken wadanda ake tuhuma, ko ke tsare, ko aka yanke wa hukunci. ‘Yan sanda
na gallaba wa jama‘a azaba don su ba su kudi. Dokar ta haramta a yi amfani da
duk wani bayanin da aka azabtar da mutum ya bayar, amma ‘yan sanda kan gallaza
wa jama’a azaba, don su amsa laifinsu.

Rundunar JTF na amfani da Karfin tuwo, a duk lokacin da ta kai hari kan ‘yan
bindiga-dadi da wadanda ake tuhuma da aika laifi, a yakin Niger Delta, abinda
wadansu ke sa mutuwa, o raunuka, ko fyade, ko sanya mutane yin Kaura, da dai
sauran munanan halaye, a yankin na Delta.

A watan Mayu, Kungiyar Open Society Justice Initiative, tare da ta NOPRIN, sun
fito da wani rahoto, mai shafuka 138, game da yadda ‘yan sanda ke gallaza azaba
da tozartawa da kashe-kashen babu gaira, babu dalili, Criminal Force: Torture,
Abuse, and Extrajudicial Killings by the Nigeria Police Force, wanda ya Kunshi
bincike-binciken da aka gudanar a ofisoshin ‘yan sanda fiye da 400. Da yake
bayyana irin yadda ake kashe wadanda ake tuhuma, babu gaira, babu dalili, da
gallaza azaba, wajen gudanar da bincike, da fyade ko karbar toshiyar baki, rahoton
ya nuna cewa gwamnati ne ke Kyale yin hakan, hasali ma, ita ce ke da alhakin ci
gaba da yin amfani da wadannan hanyoyin "babu kama hannun yaro."

A watan Agusta, ‘yan sanda sun kira wani mai gyaran rediyo, dan shekaru 17 da
haithuwa, Osadebamwen Okonigene, zuwa ofishinsu dake Jihar Edo, don ya gyara
ma su kayan lantarki. An yi zargin cewa, lokacin da ya zo, sai ‘yan sandan suka
tsare shi, aka gallaba ma sa azaba, har ta kwanaki uku, bisa zargin aikata sata. Da
mahaifinsa ya je ofishin ‘yan sandan, don duba dansa, sai ya ga an yi masa
mummunan duka da azaba da wuta, sai da ya kai shi asibiti. ‘Yan sanda sun
bayyana cewa, duk jami’in da aka samu da laifi, za a hukunta shi, ko a gurfanar da
shi gaban kotu, amma, har maganar yau, babu wata Karar da aka kai gaban kotu.

Ranar 6 ga watan Satumba, wani jami’in gwamnatin da ba a bayyana sunansa ba,
tare da odalensa, sun fada cikin cunkoson ababen hawa a Lagos. Can sai jami’an
‘yan sanda suka abko cikin cunkoson, dauke da bindigogi da bulala. Nan suka rika
dukan motocin jama’a, da gindin bindiga, da motocin suka kasa matsawa, sai suka
rika jibgar direbobi da dorina, don a bude wa jami’in hanya. Jami’an tsaro na
amfani da dorina, wadda gwamnan Jihar Lagos, ya haramta, a 2009, domin ‘yan
sandan ba su kunyar karya doka. Gwamnati ba ta y1 wa ‘yan sanda komai, idan sun
aikata laifi.



“Yan sanda kuma na amfani da wata hanya ta "baje kolin" wadanda ake tuhuma.
Irin wannan ne, ke nuna wa kowa cewa, an kama wane, wanda ke sanyawa mutane
su rika tozarta su, ko zaginsu. Su kan bari har ana jifar su. ‘Yan sandan sun bayar
da hujjar cewa, irin haka na rage aikata laifuka. A watan Nuwamba, an nuna wani
dan shekaru 15 da haihuwa, a unguwar Lekki, ta Jihar Lagos, tare da mahaifinsa,
dan shekaru 50, wadanda ake tuhuma da laifin yi wa ‘yarsa fyaden da har ta dauki
ciki. MuKaddashin kakakin ‘yan sandan Lagos ne, ya nuna wa jama’a mahaifin da
yarinyar da kuma jaririn da ta haifa.

Kamar yadda Kungiyar NGO, ta Social Justice and Advocacy Initiative, ta nuna,
haka rahoton Kungiyar Al, na watan Disambar 2009, a nuna cewa, "cin zarafi da
gallaza azaba da karbar toshiyar baki, wajen wadanda ke tsare" ya zama sana’ar da
"ake kudancewa", wajen hukunce-hukuncen hana aikata laifuka. Hukumar Kula da
‘“Yancin Dan Adam (NHRC), ta yi zargin cewa, "mafi yawan Kararrakin dake
gaban kotu, ‘yan sanda ne ke gabatar da su, ta hanyar gallaza wa jama’a azabar da
za su amsa laifinsu."

A watan Agustar 2009, Hukumar Hana Zagon Kasa ga Tattalin Arziki (EFCC) ta
kama, kuma ta tsare wani dalibi, mai suna Abduliahi Ebiloma, ba tare da wata
tuhuma ba. A watan Yulin 2009 ne, Ebiloma ya nemi da ya gana da ministan ilmi,
don tantaunawa game da yajin aikin malamai da kuma tube ministan, amma
ministan ya Ki ya saurare shi. A tsarewar da aka yi ma sa, ta kwanaki 78, an jibgi
Ebiloma, har wutar lantarki aka rika lika ma sa, a Kirgi, kuma aka hana yi da ya yi
magana da wani lauya. An sake shi a watan Oktobar 2009, ba tare da wani bayani
ba, sai dai aka yi ta kirar Kararsa da aka yi, a kotu, har ya zuwa Karshen shekara.
An kuma dakatar da karatun Ebiloma, a jami’a, aka kuma hana shi wata takardar
da za ta nuna irin halin da yake ciki.

“Yan sanda sun yin amfani da Karfin tuwo, wajen tarwatsa boren Kungiyar Boko
Haram, a watan Yulin 2009, wanda ya kashe rayuka ya raunata jama’a.

“Yan sanda, a wani lokacin, suna dukan Kananan yara. Alal misali, a watan Yulin
2009, ‘yan sanda a garin Iket, na Jihar Akwa Ibom, sun shiga wani tantin da aka
ajiye Kananan yara 150, da ake zargin mayu ne. Da yaran suka nemi hana a kama
wadanda ke kula da su, sai ‘yan sanda suka yi ta jibgar yaran, inda har ‘yan mata
biyu suka suma. Har manema labarai ‘yan sanda suka buga, a wannan shekarar.

A cewar wani cikakken rahoto, a wannan shekarar, jami’an tsaro sun aikata
laifukan fyade da cin zarafin mata da budurwowi, babu iyaka. Jami’an ‘yan sandan
sun kuma amince cewa, al’amarin fyade ya zama matsala. A watan Mayu,



Kungiyar Open Society Justice Initiative, ta bayar da rahoton cewa, fyade "ya ma
zaman abinda ko an yi, ba a iya fada " kuma yana "daya daga cikin irin ganimar da
masu sintiri da dare ke samu." A watan Janairu, an yi zargi cewa, wani dan sanda
ya yi wa ‘yar shekaru 24, Halima Abdu, ciki lokacin da take tsare, inda ake
tuhumarta da laifin kisan kai, a garin Maiduguri. Gwamnati ta sa an kama dan
sandan, amma babu wani sauran bayanin da aka yi, game da inda yake.

Kungiyar Al, ta bayar da rahoto, a cikin watan Disambar 2009 cewa, ‘yan sanda
kan yi wa matan dake tsare fyade, amma matan ba za su iya cewa uffan ba, domin
abin kunya ne, kuma jami’an tsaron na aikata wannan ta’asar. A 2008, Hukumar
NHRC ta bayar da rahoton Karuwar aikata laifukan fyade da cin zarafin mata,
musamman Kananan matan dake tsare, ko gidajen kurkuku.

Akwai dokokin Shariar musulunci, iri-iri, a jihohin arewacin Kasar 12, kuma
kotunan Shariar na zartar da hukunce-hukuncen "addinin musulunci". Alal misali,
irin wadannan hukunce-hukuncen sun hada da yin bulala, ga masu Kananan
laifuka, irin na sata, da shan giya da karuwanci, amma ba a sani ba, ko akwai
wanda aka yanke wa irin wannan hukuncin, a bana. Har yanzu akwai dimbin
shari’0o’i na bara, da kotunan suna gada, a bana, wadanda kodai an daukaka
Kararsu, ko kuma ba a zartar da hukunci ba, cikinsu har da hukunce-hkuncen yanke
hannun da aka zartar a jihohin Jigawa da Bauci da Neja da Kano da kuma Zamfara.

Har ya zuwa yau, wanda ma aka yanke wa hukuncin yankan hannun, a 1999, bai
daukaka Kara ba.

Dokokin Tsarin Mulki ne suka amince wa gwamnonin jihohi da su zartas da
hukunce-hukuncen na yankan hannu da kisa, ko kuma su soke. Hukumomi ba su
kan aiwatar da hukuncin ba, a KarKarshin dokokin Shariar musulunci, saboda
tsawon lokacin da ake dauka don daukaka Kara. Domin babu wata KwaKKwarar
shari’ar da aka daukaka zuwa kotun daukaka Kara na tarayya, har yanzu kuma
kotunan na daukaka Karar ba su yanke hukunci game da ko yin amfani da irin
wadannan dokokin ya saba wa Tsarin Mulki ba. Kotuna na ci gaba da soke
Kararrakin jifa da yankan hannaye, don babu wata azazzar shaida ko, amma ana
Kalubalantar hukunce-hukuncen, bisa dokokin Tsarin Mulki. Bulala ma hukunci
ne, a KarKarshin shari’a, a Yankin Arewa, kuma ba a taba Kalubalantar ta ba, a
kotu, da cewa ta saba wa dokokin Kasa. A wani lokacin ma, wadanda aka yanke
wa hukuncin na biyan tara, ko su je fursuna, maimakon a yi ma su bulala. Kotunan
Sharia, sukan hanzarta aiwatar da hukuncin bulalar, yayinda dokokin shari’ar
musuluncin sun amince wa wanda aka yanke wa hukunci, da ya daukaka Kara,
cikin kwanaki 30, ga hukuncin da ya danganci yankan hannu, ko kisa. Daukaka



Karar na daukar watanni ko ma shekaru, kafin a yanke hukunci. Rikice-rikicen
kabilanci da na jama’a, sun haddasa rashin rayuka da raunuka, a wannan shekarar.

Yanayin Gidajen Yari daWuraren Tsaro

Har yanzu yanayin gidajen yari da wuraren taro, ba su da kyawon gani, kuma
barazana ne ga rayuwa. Mafi yawan gidajen yarin Kasar, su 227, sun kai shekaru
70 zuwa 80 da ginawa, kuma babu wadansu abubuwan jin dadin rayuwa. Babu
ruwan sha, babu isassashen wurin ba-haya, ga cunkoson dake zama mugun hadari
ga lafiya da tsabtar jiki. Gwamnatin tarayya ce ke kula da dukan gidajen yarin
Kasar, amma akwai wadansu, ‘yan Kalilan, na jiran yanke hukunci. Daga cikin
yawan fursunonin, kashi 73, cikin 100, ba a yanke ma su hukunci ba. Babu
wadansu jami’an dake duba gidajen yarin, akai-akai, ba a san yadda ake musguna
wa fursunonin ba, ko irin abinci da magungunan da ake ba su.

Cututtuka a gidajen yarin, sun hada da cutar Kanjamau, HIV/AIDS da malaria da
kuma tarin huka. Fursunonin dake da wadannan cututtukan na zama ne cikin
sauran fursunoni. Kodayake gwamnati ta yi KoKarin rarraba su, amma babu
isasshen wurin da za a yi hakan. Babu kuma wani takamammar Kididdigar yawan
wadanda ke mutuwa a gidajen na yari.

A Karshen watan Agusta, ofishin babban jami’in kula da gidajen yarin, ya bayar da
wata Kididdigar da ta nuna cewa, akwai fursunoni dubu 48, a gidajen yarin dake
Kasar. Fursunonin dake kowane gidan yari, sun rubanya yawansu da ya kamata,
fiye da gida biyu da rabi. Alal misali, ya kamata gidan yarin Ikoyi, ya dauki
fursuna 800, amma akwai fiye da dubu daya da 900. Na Makurdi, dake Jihar
Benue, fursunoni 240 ya kamata ya dauka, amma akwai 456, yayinda na Fatakwal
ke da fursunoni dubu biyu da 924, maimakon 804. Daukacin yawan fursunonin ya
Kunshi kashi biyu ne cikin 100 na mata, sai kuma kashi daya cikin 100 na Kananan
yara.

A wani lokacin hukumomi na gwamusa fursunoni, maza da mata, wuri guda,
musamman a yankunan karkara, da gidajen yarin da ba su da wuraren kula da masu
ciki da masu jego. Dukan yaran da aka Haifa a gidajen yarin, kan kasance tare da
lyayensu mata, har sai an yaye su.

Kodayake doka ta hana daure Kananan yara a gidan yari, amma ya zuwa 2008,
akwai fiye da Kananan yara 300 dake gidajen fursunan Kasar, wanda mafi yawansu,
an haife su a can. Duk da kuma umurnin da gwamnati ta bayar na ganowa da kuma
sakin irin wadannan Kananan yaran, da iyayensu mata, har yanzu hukumomi ba su
magance al’amarin ba, har ya zuwa Karshen shekara.



Ba a kuma bambancewa tsakanin fursunonin siyasa da sauran fursunoni.
Hukumomin gidajen yari na barin baKi na kai ziyara har su wuce lokacin da aka
deba ma su. BaKin da dama, ba su kai ziyarar, ko dai saboda iyalansu ba su kudi,
ko don nisansu da ‘yan uwa. Fursunonin kuma ba su yin addini, kodayake dama
dukan fursunonin, musulminsu da kiristoci, ba su da wuraren ibada. A wadansu
gidajen yarin, limamai ne, daga waje, ke zuwa don gudanar da ibadu.

Koke-koken fursunonin bai wuce na rashin kai wa ga kotuna ba, wanda a
Kararraki, da dama, sai ka ga babu motar da za a kai fursunoni kotu, domin a yi ma
su shari’a. Babu wani tsarin da aka yi, na kula da irin mawuyacin halin da
fursunoni ke ciki. Dukan gidajen yarin ba su da abubuwan jin dadin rayuwa, ga
cunkoso ga rashin kayayyakin aiki.

Gwamnati tana bari ne, kadai, da a duba yadda gidajen yarin suke, kodayake,
mutane kadan ne ke ziyartar wurin. Kungiyar ‘yan Red Cross ta yi KoKarin ziyartar
gidajen yarin, amma sai suka yi Kasa a gwiwa, game da irin wannan ziyarar.
Hukumomi ba su tara wadansu biyanai, cikakku, game da wani fursuna, a rubuce,
kuma ba su ma bari a gani.

Gwamnati ba ta wani fadaddan shirin inganta gidajen yarin, a bana, amma,
kowane jami’in gidan yari, shi ke yin KoKari neman gudunmawa, don amfanin
fursunonin. Alal misali, jama’a ne ke bayar da gudunmawar kayayyakin koyarwa.
A watan Satumba, matar gwamnan Jihar Kano, ta biya tarar da aka yi wa wadansu
mata 15, wanda ya sanya aka sake su, daga cunkoson gidan yari.

Wadanda kuma ke dakon yanke shari’a sun fi shan bakar wahala, fiye da wadanda
aka yanke wa hukunci, saboda rashin kudaden da za a kula da su. Rashin
magunguna na sa fursunoni, da dama, na mutuwa, a sanadin Kananan cututtuka. A
watan Oktobar 2009, shugaban Kwamitin Harkokin Cikin Gida na Majalisar
Wakilai, Jerry Manwe, ya kai wata ziyarar ba-zata, a gidan kurkukun Jihar
Kaduna, inda ya ce al’amarin ya "tabarbare" ya kuma tir da rashin kayayyakin aiki.
MuKkaddashin babban jami’in gidan yarin, ya mayar da martanin cewa, gidan yarin
ba shi da ruwan sha da wutar lantarki da kuma kayayyakin kyautata jin dadin
rayuwa.

Kasar na da gidajen kurkuku har 86, da gonaki goma sha daya, a yankuna takwas,
da gundumomi shida, wadanda dukansu ke ajiye fursunoni da masu dakon a yanke
ma su hukunci. Duk kuma yanayi gidajen yarin, daya suke da juna.



Akwai cututtuka a wadannan gidajen na yari dake cunkushe ga shi babu isasshiyar
iskar shaka, an kuma bayar da rahoton cewa akwai Karancin magunguna. Sai mai
kudi ko wanda danginsa ke kawo ma sa abinci, akai-akai, ke samun abin ci, hatta
jami’an gidajen yarin kan saci kudaden saya wa fursunonin abinci. Fursunoni, da
dama, sun dogara ne, da samun sudi, don su rayu. Jami’an gidajen yari da ‘yan
sanda da sauran jami’an tsaro, kan hana fursunonin abinci da magana, a matsayin
hukunci, ko kuma su rika karbar toshiyar baki daga gare su.

Lokacin da ya kai wata ziyara, a tsohon Gidan Yarin Jihar Neja, ranar 2 ga watan
Satumba, wani mai sa ido, ya lura cewa, mata na da wurin kwanansu, daban, kuma
suna da bargunan barci da gidajen sauron da matar gwamna ta kai ma su. Idan aka
kamata, sauran fursunonin maza, su 252, suna kwana ne, a kan dabe, babu gadaje,
a cikin gidan yarin da aka gina tun 1937, don ya dauki fursunoni 149.

Fursunoni na mutuwa saboda bakar azaba, da rashin ba su magunguna, a wannan
shekarar; har yanzu kuma, babu wata cikakkar Kididdigar da hukumomin gidajen
yari ta bayar. Akan kuma killace fursunonin dake da tabin hankali, babu kuma
abinda ake yi wa masu tabin hankalin.

Kasar kuma ba ta tallafa wa duk wata Kungiya mai zaman kanta, da za ta shiga
tsakani, wajen ganin an share wa fursunonin da wadanda ke tsare hawaye, dangane
da cunkoson da tsaron Kananan yara ko inganta zaman dakon masu jiran hukunci,
da beli ko tara bayanai, don tabbatar da ganin fursunonin ba su wuce wa’adin da
aka yanke ma su ba.

d. Tsaro da Kamun da Ba Shi da Dalili

Tsarin Mulki da dokoki sun haramta kamun da ba shi da dalili, ko tsaro, amma
‘yan sanda da jami’an tsaro na ci gaba da yi. Rundunar JTF, ta kama daruruwan
mutane, babu gaira, babu dalili, a wani mamayen da ta kai wa ‘yan bindiga-dadi,
bana, kuma jami’an tsaron sun kama mutane, babu dalili, a Jihar Filato, a
sakamakon rikicin kabilanci.

Kungiyar NOPRIN, wata Kungiya ce ta hadin gwiwar Kungiyoyi 46, da ta duKufa
kan inganta nuna gaskiyar ‘yan sanda. Kungiyar ta hada gwiwa ne da Hukumar
NHRC da Kwamitin Kasa Kan Gallaza Azaba, don kafa kotunan wucin-gadi har
shida, a yankunan Kasar, da nufin bayar da dama ga wadanda aka cutar da
iyalansu, don gabatar da Kararrakinsu gaban alKalan kotuna, don samun daidaitawa
da wayar da kan jama’a game da irin illolin da ‘yan sanda ke yi. Ana halartar
zaman irin wadannan kotuna, da yayata su, da kuma yanke hukunci a kan ‘yan
Kananan koke-koken da aka samu.



Muhimmancin ‘Yan Sanda da Jami’an Tsaro

Rundunar ‘Yan Sanda ta Kasa, NPF, tana bayar da rahoto ne ga sufeto-janar na
‘yan sanda, wanda shugaban Kasa ne ke nada shi, ya damKa ma sa hakkin tilasta
yin aiki da doka. Akwai mataimakin sufeto-janar dake kula da dukan rundunonin
‘yan sandan jiha. Tsarin mulki ya haramta wa gwamnatocin jihohi da Kananan
hukumomi kafa rundunonin ‘yan sandansu, amma, gwamnonin jihohi na iya
umurtar ‘yan sandan Kasa, game da duk wata ta-kwana. Jami’an tsaro, masu farin
kaya, SSS, ke da hakkin harkokin tsaron cikin gida, su bayar da rahoto ga
shugaban Kasa, ta hannun mai bayar da shawarwarin tsaro na Kasa. Saboda
gazawar ‘yan sanda, na shawo kan tashe-tashen hankula, gwamnati na ci gaba da
dogara da yin amfani da so0joji, a lokutta da dama.

Rundunar NPF, na keta hakKin ‘yan adam, kuma suna wuce gona da iri, wajen
gudanar da ayyukansu, na kama jama’a da tsaronsu, a wani lokacin ma har da
kisan wadanda ake tuhuma. Har ila yau, jami’an na SSS, na keta hakKin na bil
adama, musamman wajen hana fadar albarkacin baki da harkokin manema labarai.
Jami’an ‘yan sanda, kansu, ba tsira daga wannan tozarcin ba. Alal misali, wata ‘yar
sanda, mai igiya biyu, Emcy Munlip, dake aiki a Jihar Rivers, ta Ki kwamandanta,
David Obike Eme, ya neme ta. Sai ya bayar da umurnin da a hana ta wurin kwana,
a kuma hanzarta fitar da kayayyakinta, daga gidan gwamnati.

A cewar rahoton Kungiyar Al, na watan Disambar 2009, wani dan Karamin
bangare na kasafin kudaden Rundunar ta NPF ne, ke isa zuwa jihohi da Kananan
ofisoshin ‘yan sandan, kuma rashin kudaden na daga cikin abinda ke haddasa mafi
yawan gazawar rundunar ‘yan sandan. Jami’ai na aiki ne, babu kayayyakin aiki,
wani lokacin ma wadanda aka yi wa laifi ne, ke daukar dawainiyar sayen man
fetur da takardun aikin da ake bukata, don gudanar da bincike. Irin wannan
Karancin kudaden ne, ke kawo karbar toshiyar baki.

Hanyoyin Kamu da Kula da Wadanda Ke Tsare.

Rundunonin ‘yan sanda da jami’an tsaro, na da ikon da za su kama mutum, ba tare
da waranti ba, idan kawai sun zargi cewa mutum ya aikata laifi, to, sukan rufe
idanu, su aiwatar da abinda suke so. Doka ta ce dan sanda na iya tsare wanda ake
tuhuma, har tsawon awowi 48, kafin ya kai shi kotu. Dokar ta bukaci mai kamun,
da ya fada wa wanda zai kama cewa, ana tuhumarsa ne da wani laifi, kafin a kama
shi, a kuma dauko shi zuwa ofishin ‘yan sanda, don yi ma sa tambayoyi, a cikin
lokaci, a kuma bar wanda ake tuhumar da ya samu lauya, ko kuma beli. Amma,
‘yan sanda na tsare mutum, ba tare da fada masa laifin da ake tuhumarsa da shi ba,
ko a bar shi ya nemi lauya, ko wani danginsa. Ana watsi da duk wata dokar bayar
da beli, ko kuma sai ka san wane. Kuma irin yadda alkalai ke gindaya sharuddan



bayar da beli, yana da wuyar gaske. A lokutta, da dama, ba tare da wata maganar
bayar da beli ba, an Kurmusa wanda ake tuhuma zuwa gidan kurkuku, babu sanin
ranar fitowa, a yi ta gallaza ma sa tambayoyi, a gidan yari. Ana tsare mutane, babu
labari, na tsawon lokaci. Tsararu, da dama, sun yi zargin cewa ‘yan sanda na
neman cin hancin da za su kai su kotu, don jin Karar da ake yi ma su. Idan ma wani
danginsu na bukatar da a kai su kuto, to, sai sun Kara bai wa ‘yan sanda cin hanci.
Har mutanen dake wuraren da aka aikata laifuka, ake yi wa gwale-gwalen awowi,
ko ma watanni. Bayan an sake su kuma, hukumomi kan ce ma su, da su rika zuwa,
ana yi ma su tambayoyi.

Jami’an tsaro sun kama dubban jama’a, babu gaira, babu dalili, a wannan shekarar.
A tsakanin watannin Janairu da Maris, da ake rikicin kabilanci a Jihar Filato, bayan
da aka jefa bama-bamai a garin Jos, a cikin watan Disamba, hukumomi sun kama
daruruwan mane a garin na Jos, da damansu, ba don wani laifi ba, ko wata hujjar
cewa suna da hannu. An saki wadansunsu, a cikin ‘yan kwanaki, amma, an tsare da
dama daga cikinsu, ba tare da beli ba, ko kuma a kai su kotu, har ya zuwa Karshen
shekarar.

An bayar da rahoton cewa Hukumar EFCC, na tsamo ‘yan jam’iyyun adawa, don
kame su da tsare jami’an jihohi da Kananan hukumomi da ma na tarayya, bisa ga
laifukan cin hanci da rashawa, a cikin shekarar. Haka ma, irin yadda ‘yan sanda ke
yi wa mata fyade ya zama matsala.

Ranar 3 ga watan Satumba, wata Kungiyar ‘yan sanda da sojoji, a Jihar Ebonyi, sun
kama mutane 14 da suke tuhuma ‘yan Kungiyar Neman Kafa Jumhuriyar Biafra ne,
(Movement for the Actualization of the Sovereign State of Biafra), da laifin cin
amanar Kasa, saboda sun yi taron lumana kuma suna sanye da riguna da hulunan
dake da alamar Biafra. Har ya zuwa Karshen shekara, babu wani bayani game da
matsayin wannan al’amarin.

Irin jinkirin da ake samu wajen gabatar da wanda ake tuhuma, a gaban kotu, ya
zama matsala, kuma Kungiyoyin Kwatar ‘yancin dan adam, sun baya da rahotannin
cewa, wadanda ke jiran a yanke ma su hukunci, su kai kashi 73, cikin 100, na
wadanda ke gidajen yarin, akwai ma wadanda sun fi shekaru fiye da goma, ba a
yanke ma su hukuncin ba. Ya zuwa Karshen shekarar, akwai masu jiran a yanke ma
su hukuncin da suka kai dubu 35, dake gidajen yarin Kasar, daga cikin jimlar
fursunoni dubu 48, da ake da su. Ana samun matsaloli, matuka, wajen gabatar da
masu laifi gaban kotuna, ga cin toshiyar baki gaya, da kuma tsoma bakin harkokin
siyasar dake daure gindin abubuwan dake dagula harkokin shari’a. Akan yawaita
dage Kararraki, a wadansu lokuttan dake haifar da jinkiri. Ana Kin yanke wa



wadanda ke tsaren, da dama, hukunci saboda babu motocin da za su kai su zuwa
kotuna, a ranakun da aka tsayar ma su. A gidan yarin garin Makurdi, inda kashi 78,
cikin 100, ke jiran a yanke ma su hukunci, sun taba yin bore, a cikin watan
Nuwambar 2009, domin da dama sun kasa zuwa kotunan, saboda babu motoci.

Hukumar NHRC, ta bayar da rahoton cewa, ana tsare da wadansu masu jiran
yankan hukuncin saboda hukumomi sun batar da takardun shari’arsu. Wadansu
gwamnatocin jihohin kan sake su, idan suka wuce wa’adin da ya kamata a deba ma
su, ko da an yanke ma su hukunci. Kodayake wanda ke tsare na da ‘yancin da zai
kai kuka ga Hukumar ta NHRC, amma hukumar ba ta da ikon da za ta share ma sa
hawaye. Wadanda ke tsaren na iya KoKarin kai kukansu ga kotuna, amma, mafi
yawa, sai al’amarin ya ci tura. Hatta wadanda ke da lauyoyi, kan share shekaru,
suna jira, kafin su kai ga kotuna.

A watan Afrilu, babban alKalin tarayya, ya kafa wani kwamiti don rage yawan
cunkoson gidajen yari, bisa irin gardandamin da aka rika samu dangane da dimbin
yawan fursunoni, a gidajen yarin da kuma Karancin kayayyakin aiki. Kwamitin, har
ya zuwa Karshen shekara, bai bayar da rahoton aikinsa ba.

Ranar 15 ga watan Yuni, Majalisar Tattalin Arziki ta Kasa, ta bayyana wata
shawarar da ta yanke, inda ta umurci gwamnonin jihohi da su hanzarta sanya
hannu, a kashe wadanda aka yanke wa hukuncin kisa, ganin cewa akwai fursunoni
870, dake jiran a kashe su, a gidajen yarin Kasar, don ganin an rage cunkoson
gidajen yarin. Wannan shawarar ta janyo ciwon baki daga Kungiyoyi masu zaman
kansu da Kungiyar ‘yancin dan adam ta Afrika da Kungiyar ECOWAS, wadda ta
roKI gwamnati da ka da ta aiwatar da wannan shirin. Masu sharhi ma sun ce rashin
shari’ar adalci ne, da ‘yancin mutane na da su daukaka Kara, ke kawo haka.
Gwamnati kuma ba ta kashe kowa ba, har ya zuwa Karshe shekara.

A ranar 23 ga watan Agusta, babban alKalin Jihar Neja, ya kai ziyara a gidajen
yarin jihar, don zama wani KoKarin da ake yi, kowace shekara, na rage yawan
cunkosun gidajen yari. Ya saki fursunoni da dama, bisa ga dalilai da dama, irin na
tausayawa ko rashin lafiya, ko rashin gudanar da adalci ga wadanda ke jiran a
yanke ma su hukunci, ko nadama da kuma nuna halayya ga Kwarai, gidan yarin.

A watan Agustar 2009, Gwamnan Jihar Lagos, Babatunde Fashola, ya yi ahuwa ga
wadansu fursunoni uku, dake jiran a kashe su, sai kuma 29, dake jiran a kashe su,
ya mayar da daurinsu, na rai da rai, akwai kuma wadansu takwas da aka rage wa
yawan shekarun dauri. Gwamnan ya bayyana cewa, yana so ne, ya Karfafa wa



fursunonin “Kwarin gwiwar da za su canja halayyarsu ne, su saje da sauran
jama’a."

e. Hana Yin Adalci

Kodayake Tsarin Mulki da dokoki sun tanadi harkokin shari’a masu cin gashin
kansu, har gobe, gwamnati da wakilan majalisu da ‘yan kasuwa na tanKwara
sashen shari’a, wajen yanke hukunci. Sai kuma abinda shugabannin siyasa suka ce
wa kotu ta yi, musamman a jihohi da Kananan hukumomi. Rashin ma’aikata da
kudade da Kwarewa da cin hanci da rashawa, na ci gaba da hana sashen shari’a
gudanar da ayyukansa, yadda ya kamata. A wani lokacin, alKalai, na Kin zuwa
kotuna, domin suna can, wajen neman abin masarufi, ko kuma wani lokacin,
saboda barazanar da ake yi ma su. Bugu da Kari, jami’n kotu kan rasa kayayyakin
aiki, da Kwarewa ko kuma dan ihisanin da zai sa su gudanar da aiki, wanda shine
ma kan gaba, saboda rashin saka ma su. A wannan lokacin, alkalan kotun Koli sun
yi kiran da a Kara wa sashen shari’a cin gashin kansa.

Ma’aikatar Shari’a ta aiwatar da wadansu Kwararan tsare-tsare game da ilmi da
kuma shekarun da alKalai, a tarayya da jihohi da kuma yankunan hukumomi, za su
yi, amma, babu wani tanadin da aka yi, ko kula da sassan alKalan yankunan
hukumomi, wanda ke haddasa cin rashawa da rashin adalci, a wadannan kotunan.
Kotunan soja ba su shari’ar komai, sai ta abinda ya shafi soja.

Akwai kuma kotunan daukaka Kararrakin Sharia da gargajiya, a dukan jihohi 12,
da Babban Birnin Tarayya (FCT). Har ila yau, Tsarin Mulki ya bayar da dama ga
gwamnatoci da su kafa kotunan daukaka Kararrakin shari’a na tarayya, a matsayin
kotunan daukaka Kara, na Karshe, amma, har ya zuwa Karshen wannan shekarar da
ake magana, ba a kafa su ba.

Tsarin Mulki ya tanadi cewa, jihohi na iya kafa kotuna, dangane da shari’un
gargajiya da al’adu. Har ila yau, doka ta tanadi da jihohi na iya zabar yin amfani da
kotun shari’a. Yayinda kuma kotunan shari’ar ke gudanar da ayyuka a arewaci,
shekaru arutan da suke wuce, a shekarar 2000, an bai wa kotunan shari’ar ikon da
za su saurari shari’o’in aikata laifuka su kuma zartar da hukunci bisa ga abinda
shari’ar musulunci ta tanada, ciki kuwa har da yin bulala da yankan hannu da kuma
jefewa.

Fasalin Kara ke sa a san irin kotun da za ta saurare ta. Dawowar kotunan shari’a, ya
Kara jaddada hakan ta wani bangaren, dangane da irin yadda ake nuna gazawa da
kudaden da ake kashewa da kuma rashawar da ake karba a sauran kotuna.



Wanda aka kai Kara yana da ikon da zai Kalubalanci hurumin dokokin shari’ar
musulunci, a kotunan daukaka Kara, amma, babu wata Kalubalantar da aka taba yi,
irin hakan. Babbar kotun da za a iya daukaka Kara ta Karshe, ita ce Kotun Koli,
wadda ke da alKalan dokokin shari’ar da ba su bukatar wani hoto, game da tanade-
tanaden dokokin shari’ar zamani.

Sauraren Kararraki

Tsarin Mulki ya tanadi gudanar da shari’a a kotuna, da kare ‘yancin kowa a
Kararrakin aikata laifi, ko na rashin jittuwa. Doka kuma ba ta amince da wadansu
su yanke hukunci ba, sai alkali. Kuma babu wanda ke da laifi, sai wanda aka yanke
wa hukunci, sai kuma idan yana nan, na fuskanci shaidu, an kuma gabatar da duk
wani abu na shaida, ko lauya ya wakilce shi, kuma zai iya ganin duk wata shaidar
da gwamnati ta samu, amma ba haka al’amarin yake ba. Kodayake mutum na iya
daukar lauyan da yake so, babu wata doka da ta hana ci gaba da sauraren Karar da
ba ta da lauya, sai dai ta irin laifukan da hukuncinsu ya shafi kisa. Dokar da ta kafa
Hukumar Agajin Shari’a, (The Legal Aid Act), ta tanadi bayar da lauya, ga
wadannan Kararraki, kuma ta tanadi cewa, ba za a iya ci gaba da sauraren Karar ba,
sai da lauya. Mai kare kansa kuma na da “yancin da zai daukaka Kara.

A sauran kotuna, (har da kotun Shari’a), an fi gaggauta yanke wa talakan da ba shi
da lauya hukunci, kodayake, duk wanda aka yanke wa hukunci, yana da ‘yancin da
zai daukaka Kara. A shekarar 2003, gwamnatin tarayya ta nada wani kwamitin
Kwararrun masana dokokin shari’a, da su zayyana dokokin shari’a, bai daya,
domin maye gurbin irin bambancin da ake samu, a harkokin Shari’ar musuluncin
da jihohin arewacin Kasar ke amfani da su, amma, kwamitin bai bayar da rahoto
ba, kuma jihohin sun ci gaba da yin aiki da dokokinsu.

Babu wani tanadin da doka ta yi, na hana mata ko sauran Kungiyoyi bayar da
shaida a gaban kotu, ko kuma cewa shaidarsu na da rauni amma akan raunata
shaidar mata ko wadanda ba musulmi ba, a kotun shari’ar musulunci. Wadansu
alkalan kotunan shari’ar, watau "qadis", suna raba shaidu, dangane da Kararrakin
da suka jibinci Kwartanci ko zina, ga mata da mazajen dake kare kawunansu. Ga
mata dai, daukar ciki, ita ce tabbatattar shaida, a wadansu kotunan shari’ar. Idan
aka kamantansu da maza, mazan na iya yanke ma su hukunci ne, idan suka fada da
bakinsu cewa sun aikata laifin, ko kuma wanda ya gan su ya bayar da shaida.
Kotunan Shari’a na bai wa mata wata dama, ciki kuwa har da Kara bincikar sakin
aure, da renon yaro da kuma biyan kudaden cin abinci, ya zama wata shaida a
kotun Shari’a, wanda kan saukaka da hanzarta yanke hukunci, kuma ba sai an
kashe wani kudi ba, kamar sauran kotuna.



Ana kuma gudanar da harkokin shari’a ne, babu kan gado. Alal misali, a watan
Afrilun 2009, soja sun yanke wa sojoji 27, wadanda suka je aikin kwantar da
zaman lafiya, na Majalisar Dinkin Duniya. daurin raida rai, domin sun yi bore.
Sojojin suna nuna rashin jin dadinsu ne, irin yadda shugabanninsu ke sace dan abin
masarufin da ake ba su. Bayan da wannan al’amarin ya janyo hankulan kafafen
watsa labarai na duniya, sai gandirobobi suka fara tozarta sojojin. Sai kum
hukumar sojan ta rage daurin rai da ran da aka yi ma su, zuwa shekaru 27. A halin
yanzu, hukumar sojojin ta samu shugabannin sojan da laifin satar, ta kuma canja
ma su wuraren aiki ko kuma ta tilasta ma su, da su yi murabus, amma, babu wanda
aka daure. A watan Satumba, babban jami’in kare masu laifi, ya roKi sabon hafsan
hafsoshin da ya same bincikar daurin da aka yi ma su.

Ya zuwa Karshen shekarar, Kotun Lagos ta saki Manjo Hamza Al-Mustapha,
wanda ke tsare, ba tare da an saurari Karar tuhumar da ake yi ma sa, tun 1998.
Gwamati ta sake sa a kama shi, inda ake tuhumar sa da cin amanar Kasa, bisa ga
KoKarin hallaka tsohon shugaban Kasa, Olusegun Obasanjo da sauran manyan ‘yan
gwagwarmayar demokradiyya. Al-Mustapha hafsan leKen asiri ne, dake tare da
marigayi tsohon shugaban Kasar soja, Sani Abacha. Saboda kuma mai gabatar da
Karar ya kasa bayar da hujjojin Kara ne, alKali ya saki Al-Mustapha, ya ce kuma ba
shi da wata tuhuma.

Fursunonin Siyasa da Wadanda ke Tsare

Babu wani rahoton da aka bayar game da wani fursunan siyasa, ko wandake tsare,
amma akwai wadanda ke share, tun lokacin da aka kama su, bara, dangane da
tuhumar da ake yi ma su ta cin amanar Kasa.

Dokoki Sauraron Kararraki da Makamantansu

Tsarin Mulki da dokoki sun tanadi ‘yancin gashin kan sashen shari’a wajen jin
Kararraki. Amma, sashen shugaba da ‘yan majalisa da masu hannu da shuni, na
matsantawa da tursasa wa harkokin jin Kararrakin. Har ila yau, cin rashawa, daga
bangaren ma’aika, da rashin kumarin aiwatar da hukunce-hukuncen kotuna, na yin
katsalanda ga harkokin shari’ar. Doka ta tanadi bayar da damar kai wa ga kotuna,
don warware Korafe-Korafe, kuma kotunan na iya tilasta a biya diyya, ko ta hana
ko kuma dakatar da tozarta dan adam. Amma, da wuya kotunan ke samun damar
tilasta yin hakan.

f. Keta HaKkKin Tsari da Iyali ko Gidaje da Mu’amala
doka ta haramta irin wadannan, amma gwamnati ta yin keta hakKin yancin jama’a,
a wannan shekarar, kuma ‘yan sanda sun kai hare-hare ba tare da takardun izni ba.



Hukumar Raya Babban Birnin Tarayya (FCDA), ta ci gaba da rushe gidaje da
wuraren sana’o’i, ba bisa Ka’ida ba, a yakin babban birnin tarayyar, FCT, wadanda
aka yi zargin cewa sun keta dokokin tsarin birnin. Gwamnati na hanKoron cewa
gidajen da wuraren sana’o’i da mujami’un, da aka rushe a yanckin na FCT, ba su
da cikakken takardun iznin gina su. Babu kuma wata dokar da ta fayyace wane
gida ne za a rushe, kuma wane mai gidan ne, ke da ikon daukaka Kara, ko ya nemi
diyya. A cewar Cibiyar Bin HaKkKin Masu Gidaje da Korarsu, dake Kasar
Switzerland, gwamnati ta yi rushe-rushen gidajen, fiye da dubu 800, a garin Abuja,
tun daga shekarar 2003. An yi ta fadar ra’ayoyin cewa, wani gungun bata-garin
tattalin arziki ne, masu hannu da shuni, suka bullo da rushe-rushen, domin
talakawa da masu dan Karamin Karfi su rasa Kaddarorinsu da gidaje, wanda
ficewarsu ke da wuya, sai aka sayar wa attajiran dake da alaka da jami’an na
gwamnati.

Gwamnan Jihar Rivers ya yi ta hankoron rushe gidajen talakawa, dake lamba 21,
na unguwar bakin teku dake Birnin Fatakwal, inda aka kore mazauna wurin har
dubu 200, amma sun je kotu, a cikin watan Yuli, lokacin da wakilan Kungiyar
Kabilar Ijaw, ta kai Kara, na da a dakatar da rushe-rushen, da kuma sake ma su
matsugunni. Gwamnati na KoKari ne ta rushe "gidajen da ba a gina sosai ba" ta
maye gurbinsu da makarantu da kasuwanni da kuma gidajen zama, a wani shirinta
na Kawata biranen, da ‘yan jari hujja suka biya. Mutanen dake wuraren sun yi bore
game da rashin wani cikakken tsarin maye guraben gidajen ga talakawa.
Gwamnatin jihar ta biya masu gidajen, amma kudaden ba su kai ga hannun
mazauna wuraren ba, da har za su sake samun sababbin wuraren tsugunnawa.
Ranar 29 ga watan Agusta, Uwargidan shugaban Kasa, Patience Jonathan, wadda
ita ma ‘yar asalin jihar ce ta Rivers, ta ziyarci yankinsu, ta kuma abka cikin cece-
ku-cen da ake yi da gwamnan, game da rushe-rushen.

A watan Oktoba, Kungiyar Al, ta buga wani rahoto game da rushe-rushen, da sake
wa mazauna wurin matsugunni, ta kuma yi kira ga Gwamnatin Tarayya da ta
bincika yadda aka yi amfani da Karfin ‘yan sanda, da kuma yin aiki da sababbin
dokokin magance yin amfani da miyagun makamai, don ganin sun yi daidai da irin
dokokin da suka amince wa Kasashen duniya, kare ‘yancin dan adam, kazalika da
darajarsu. Ranar 24 ga watan Oktoba, an kai gwamnatocin tarayya da jihohi Kara,
dangane da yin amfani da Karfin tuwo, da asarar Kaddarori. Har ya zuwa Karshen
shekarar, babu abinda kotu ta yi, game da Karar.

Har ila yau, gwamnati na rushe gidajen mutanen da ake tuhuma da yin adawa da
gwamnati. Alal misali, a cikin watan Janairun 2009, Rundunar JTF, ta fadada hare-
harenta, har ya zuwa wajen yankin Niger Delta, ta tushe Kauyuka har goma, na



kabilar Abala, dake Jihar Abia. An ji wa mazauna wuraren rauni, an kuma rushe
gidaje fiye da 80. Rundunar ta JTF, tare da taimakon Kungiyar ‘yan sintirin Jihar
Abia, da ‘yan sanda, sun zargi mazauna wuraren da boye ‘yan fashi da makamai.
Babu kuma abinda aka yi wa sojojin da ‘yan sintirin.

A watan Afrilun 2009, gwamnati ta kori Fulani, makiyaya, har dubu biyu, daga
Karamar Hukumar Wase, dake Jihar Filato, bayan wani sabani game da cewa wai
shanunsu na kiwo a gonaki, an kuma kori wadansu makiyayan su 700, a cikin
watan Mayun 2009, a Jihar Borno.

A watan Yulin 2009, wata rundunar wucin-gadin gwamnatin Jihar Lagos, ta rushe
daruruwan gidaje da gine-gine, a kan babban titin Lagos zuwa Badagry, domin ta
son fadada hanyar. Gwamnatin ta yi gargadin cewa, wadanda suka mallaki gidajen
dake da cikakkun takardun shaidar mallakar filaye ne, kadai, za su bai wa diyya,
kuma zun yi zargin cewa, an yi almundahanar hana wa masu gidajen diyyarsu.
Bayan kuma boren da Kungiyar Boko Haram ta yi, a watan Yulin 2009, sai
gwamnatin Jihar Neja ta sa Karfin tuwo, inda ta tashi ‘yan Kungiyar Darul Islam
har su dubu daya da 200, daga muhallinsu.

g. Yin Amfani da Karfin Tuwo da Muzanci a Sabanin Jama’a

Yankin Niger Delta, nan ne ake haKar gurbataccen mai, inda ake hako, aKalla
gangar man miliyan biyu, a kullum, ya zuwa Karshen shekarar. Musamman kuma,
tun 2006, Kungiyoyin ‘yan bindiga-dadi ke tayar da zaune tsaye, ciki kuwa har da
satar ma’aikatan kamfanin haKar man, inda suke so su mamaye duk wata dukiyar
da ake samu, a yankin. A shekarar an cig ba da satar jama’a, don samun fansar
kudade, da fashi da makamai da yaKe-yaKe da juna, da kuma fadace-fadacen don
satar gurbataccen ma, wanda aka fi sani da suna bunburutu, wadansu sune suka
haddasa rashin zaman lafiya da dakushewar tattalin arziki, a yankin. Shirin ahuwar
da gwamnati ta bulo da shi, ya dan rage yawan tashe-tashen hankula, a wajen,
amma kuma al’amarin ya sake yin Kamari, a cikin watan Oktoba, har ya zuwa
Karshen shekara.

Kungiyoyin miyagun mutane, masu kiran kansu "Kungiyar asiri", a wadansu
yankuna, sun kwaikwayi hanyoyin da Kwararrun ‘yan bindiga-dadin ke amfani da
su, don tara dukiya, da nuna baKin mulki. A bisa ga irin abubuwan dake faruwa,
kwanan nan, an mayar da satar mutanen ga attajirai da likitoci da malamai da
shugabannin addinai da ‘yan Kasashen waje da dai sauransu. Ayyukan miyagun,
har ya wuce yankin jihohin na Niger Delta, inda al’amarin ya somo asali, inda ake
biyan bata-gari, don muzguna wa ‘yan siyasa da kuma taimakawa, wajen magudin
zabe. Ana sace mutanen ne, don a samu diyyar kudade, amma sai al’amarin ya



zama ruwan-dake, a dukan Kasar, ciki kuwa har da Arewa. A cikin shekaru uku,
Kungiyoyin bata-garin sun sha artabu da juna, wanda ya kawo salwantar kaddarori
da kashe daruruwan rayuka, ciki har da na wadanda ba su ji ba, ba su gani ba.

A watan Yunin 2009, ta bayyana ahuwa ga dukan Kungiyoyin ‘yan bindiga-dadin,
dake yankin Niger Delta, kuma dukan daukacin shugabannin ‘yan bindiga-dadin
sun amince da wannan karimcin, a watan Oktobar 2009. Gwamnati ta kafa
sansanonin koyar da sana’o’i, a Obubra, dake Jihar Cross River, kuma wadansu
‘yan bindiga-dadin, har su dubu 20, sun kammala koyon sana’o’in, lami lafiya, ya
zuwa Karshen shekarar. ‘Yan bindiga-dadin, da dama, sun nuna sha’awarsu, ga
koyon sana’o’in hannun. Akan kuma biya su, wadansu ‘yan kudaden aunaka, a
lokacin. Shirin ahuwar ya kawo raguwar tashe-tashen hankulan ‘yan bindiga-
dadin, amma, masu lura da al’amurra sun nuna damuwarsu cewa ana yin amfani da
kudaden ahuwar da aka yi wa ‘yan bindiga-dadin, wajen sayen Karin makamai.

Kashe-kashe
Rundunar JTF ce ke da alhakin kashe-kashe, da dama, a wannan shekarar, amma
babu wani binciken da aka gudanar.

A watan Disamba, Rundunar ta JTF ta yi KoKarin kai wani hari, a wani sansanin
‘yan bindiga-dadin na yankin Niger Delta, dake KarKashin John Togo. Wata
Kungiyar Kwatar ‘yancin ‘yan adam, ta bayar da rahoton cewa, rundunar ta JTF ta
kashe farar hula har tara, a yankin na Ayakoromo, dake Jihar Delta, lokacin da ta
kai harin. Masu lura da al’amurran sun dauko hotunan bidiyon gidajen da
Kauyukan da ake rushe, da irin raunukan harsashin da aka yi wa jama’a, a jiki, ciki
har da kai. Daruruwan jama’a suka yi hijira zuwa garin Warri. Wani kakanin soja,
ya amince da cewa, watakila rundunar ta JTF ta kashe farar hula, amma ya dage a
kan cewa, su ‘yan bindiga-dadin kadai suka hara.

A watan Fabrairun 2009, rundunar ta JTF, ta bayar da rahoton kisan mutane goma,
a wani harin da ta kai, a wata kabilar dake Jihar Rivers.

A watan Yunin 2009, ‘yan bindiga-dadin sun kai hari ga jami’an ‘yan sanda biyu,
dake rakiyar ma’aikatan kamfanin hakar mai, na Kasar Switzerland, daga garin
Fatakwal, daya daga cikin jami’an a sami raunin da ya kashe shi. Amma babu
wanda aka kama.

A watan Agustar 2009, sojoji sun kashe Clement Nwode, a garin Abakaliki, dake
Jihar Ebonyi, inda suka ce wai dan bindiga-dadi ne, dake kabilar Ezza-Ezillo, dake
fada da juna, a jihar.



A watan Oktobar 2009, a garin Bundu, dake makwabtaka da bakin tekun garin
Fatakwal, sojojin rundunar ta JTF, sun riKa harbin kan-mai-uwa da wabi, don
tarwatsa wani gungun jama’ar dake zanga-zangar rushe ma su gidaje, daga bisani
muka suka rika harbin cikin jama’a. AKalla an kashe mutum daya, an kuma ji wa
kusan mutane 12 raunuka.

Babu kuma abinda ya faru, game da kisan gillar da Rundunar JTF ta yi a yankin
Niger Delta, a watan Maris na 2008, inda ta kashe mutane hudu, a kusa da garin
Isaka, dake Karamar Hukumar Okrika, ta Jihar Rivers, wanda aka yayata, domin
ciwon bakin da Rundunar ta JTF, dangane da kashe jami’anta da ‘yan bindiga-
dadin suka yi, da kuma kashe mutane 12, da ake zargin ‘yan bindiga-dadi ne,
watan Yuli, a jihohin Bayelsa da Rivers. Har ila yau, babu abinda aa yi, game da
asarar rayukan daaka yi, a 2008, wadda ta haddasa arangama, tsakanin Rundunar ta
JTF da ‘yan bindigadadin, watau mutane 35 da aka kashe a watan Agusta, a
jihohin Bayelsa da Delta da kuma Rivers; da 15 zuwa 30 da aka kashe, a cikin
watan Satumba, garuruwan Elem Tombia da Ogboma, na Jihar Rivers, a wani
daukar fansar da Rundunar ta JTF ta yi, bayan da aka kashe jami’anta. Rundunar ta
JTF kuma, ba ta taba neman ahuwa game da wadannan kashe-kashen ba.

“Yan bindiga-dadin na da alhakin kashe-kashe da dama. Alal misali, a watan Yulin
2009, wani gungun ‘yan bindigan, wadanda ba a san ko su wanene ba, sun yi wa
‘yansandan dake rakiyar ma’aikatan kamfani yin lemon kwalba, kwanton bauna, a
garin Aba, da Jihar Abia, inda suka kashe ‘yan sanda biyar. Bab kuma wanda aka
kama.

Satar Jama’a

Dangin wadanda ake sacewa, ba su bayar da rahotannin sace ‘yan uwansu da ake
yi, kuma babu wata majiya, mai tushe, da ta nuna haka. A da, masu satar jama’ar
sun fi mayar da hankali ga ‘yan Kasashen waje, amma sai satar ta fi Kamari ga
masu hali, cikinsu har da mata da Kananan yara. “Yan sanda sun bayar da rahoton
cewa, mafi yawan sace-sacen jama’ar, ya fi shafar jama’ar da suka fi kusanci da
iyalai, har da ma ‘yan uwa.

Gwamnati ta mayar da martanin sace-sacen ne, inda ta kafa Rundunar ta JTF, a
yankin Niger Delta, wadda aka bayar da rahoton tana amfani da mugun Karfin
tuwo, kuma ta kan fuskanci ‘yan bindiga-dadin da sauran masu aikata laifuka, da
bindigogi.

A wadansu yankunan, hankali kan tashi, tsakanin yankunan da ake haKar
gurbataccen man da kuma ma’aikata da ‘yan kwangilar kamfanonin man. Akan



sace ‘yan kwangilar kamfanonin man, na Kasashen waje, don su biya diyya, kamar
yadda aka kame bakwai daga cikin ma’aikatan, ‘yan Kasar waje, a rijiyoyin man
dake cikin teku, a ranar takwar ga watan Nuwamba. Amma an kubuto 19 daga
cikin mutanen, ‘yan gida da ‘yan Kasar wajen, a wani samamen da soja suka kai,
ranar 17 ga watan na Nuwambea.

Duk da yake daukacin sace-sacen jama’ar da ‘yan bindiga-dadin ke yi, saboda da
diyya ne, a wani lokacin sukan nemi, su gabatar da wani Korafinsu ne, game da irin
mawuyacin halin tattalin arziki, da rashin shigar da su cikin hada-hadar man fetur
din da kuma neman da a saki jama’arsu dake gidajen kurkuku. Masu gadin
ma’aikatun haKar man da kuma sojojin Rundunar ta JTF, na cikin wadanda ake
kashewa, a wannan al’amari. A cikin shekarar da ake bayani, bata-gari sun ci gaba
da sace iyalen mutane, watau yara ko kuma iyayen manyan ‘yan siyasar jihar ko
tilasta da a biya su kudaden aikinsu, irin na kare lafiyar jama’a da dukiyoyi anda
kuma tursasawa jama’a, a lokuttan zabe.

Ranar daya ga watan Maris, an yi garkuwa da wani injiyan sauti, dan Kasar Afrika
ta Kudu, Nick Greyling, da wadansu masu sharhi game da wasanni, ‘yan Nijeriya,
su biyu, da kuma fasinjoji 21, lokacin da wadansu ‘yan bindiga-dadi suka kai ma
su hari, a Lagos. An kuma saki Greyling da takwarorinsa, bayan kwanaki hudu,
amma ba a tabbatar da ko an biya wata diyya ba.

A watan Janairun 2009, wadansu mutanen, da ba a san ko su wanene ba, sun sace
shugaban majalisar dokokin Jihar Akwa Ibom, Chief Nelson Effiong, amma aka
sake shi, ko Kwarzane, babu kuma wanda ya bayar da rahoton biyan wata diyya.
Har ila yau, a watan Janairun na 2009, wadansu ‘yan bindiga-dadin sun yi fashin
wani jirgin ruwa daukar mai, na Kasar waje, suka yi garkuwa da ma’aikatan jirgin,
su tara, suka kuma bukaci da a biya su diyyar dolar Amirka miliyan 25. Bayan
kwanaki hudu, sun saki matuKa jirgin, lami lafiya, babu kuma wani rahoton da aka
bayar na cewa an biya diyyar.

A wani al’amarin kuma, na daban, a cikin watan Fabrairun 2009, wadansu bata-
gari, sun sace matar tsohon ministan mai, wadda jami’ar aikin zabe ce, a Jihar
Rivers, da wani ma’aikacin Kamfanin Mai na AGIP Oil Nigeria. An kuma saki
wadanda aka satan, ba tare da an bayar da wani rahoton an biya diyya ba.

A watan Yunin 2009, can Jihar Enugu, ‘yan bindiga-dadi sun sace wani
ma’aikacin Hukumar Ayyukan BunKasar Kasashe ta Majalisar Dinkin Duniya,
UNDP, Uchenna Ani. A ranar 10 ga watan Yuni kuma, aka sake shi, bayan da aka
ce danginsa sun Ki biyan diyya.



Cin Mutunci da Azabtarwa da Keta

A watan Janairun 2009, lokacin da aka Kone Kauyuka 10, Kurmus, a Abala, da
Jihar Abia, ‘yan sintiri da mafarautan da gwamnatin Jihar ta Abia ta yi1 haya, sun
kama mutane biyar na yankin na Abala, suka ajiye su a kurkukun garuruwan
Umuahia da Aba da kuma Owerri, dake Jihar Imo. An bayar da rahoton cewa, ‘yan
sanda sun yi ta jibgar wadanda ake tsaren da su, da gindin bindiga da kuma
wuKake. An kuma saki daya daga cikin wadanda ke tsaren, mai suna Ikechukwu
Nwagbara, bayan watanni biyu, amma har ya zuwa Karshen shekarar, ba a san inda
sauran suke ba.

A watan Yunin 2009, lokacin da Rundunar JTF ta kai wani hari, a wannan wurin
dake Jihar ta Abia, an yi zargin cewa jami’an Rundunar ta JTF sun yi mata da
budurwowi, da dama, fyade. Sun kuma tarwatsa dubbai, sun lalata kaddarori, an
kuma bar ‘yan gudun hijirar, ba isasshen abinci da ruwan sha. Babu wanda aka
kama, dangane da wannan harin, wanda kafofin watsa labaru suka yi ta Korafi a
kai.

Sauran Cin Zarafi A Lokacin Rikici

A watannin Mayu da Yunin 2009, rundunar ta JTF, ta kai wani harin soja, ga wani
dan kabilar Ijaw, kuma daya daga cikin shugabannin dake fada a ji, a rundunonin
‘yan bindiga-dadin, mai suna Tom Polo. Rundunar, wadda ta yi amfani da jirgi,
mai saukar angulu, dauke da bindigogi, ta ragargaza sansanin na Tom Polo, dake
Daular Gbaramatu, ta kuma kai hari ga kabilar da ake zargin tana boye ‘yan
bindiga-dadin, ta kashe jama’a da dama, ta raunata wadansu, kazalika ta tarwatsa
wadanda suka tsira, da rai, har ya zuwa cikin labayen leku. Rundunar ta JTF, ta yi
amfani da Kananan jirgen ruwa, don yin shawagi kusa koguna, wajen neman ‘yan
bindiga-dadin. Sauran jama’a da shugabannin kabilar ta Ijaw, sun bayar da rahoton
an yi fata-fata da garuruwan Oporoza da Benikrukru da Okenroekoko, da kuma
wadansu kabilu biyu. An tarwatsa dubban jama’a, ko kuma wadansu sun rasa
rayukansu, a sakamakon wadannan hare-hare. Masu Korafi sun ce, wadannan hare-
haren sun kawo dagulewar harkokin tsaro, a yankin, domin magoya bayan Tom
Polon sun tsere da miyagun makamansu, cif-cif, suka koma sauran yankunan.

Sashe na 2: Mutunta “Yancin Walwala har da:

a. ‘Yancin ‘Yan Jaridu da Fadar Albarkacin Baki

Tsarin Mulki da dokoki sun bayar da damar fadar albarkacin baki da kuma “yancin
‘yan jaridu, amma, wani lokacin gwamnati kan haramta ma su tabbatar da wannan
‘yancin. Jami’an tsaro kan buga, da tsarewa da kuma tursasa wa manema labaru,
wani lokacin ma, idan suka bayar da rahotannin game da manyan al’amurra, irin na
lafiyar shugaban Kasa. Ana kuma bincikar aikin ‘yan jarida, wanda Kungiyoyin



NGO, masu zaman kansu, sun yi zargin cewa, editoci da masu jaridu, na Kin bayar
da rahotannin kashe-kashe da sauran cin zarafin ‘yancin dan adam, da ya shafi irin
cin mutuncin da gwamnati ke yi.

Wata babbar ma’aikatar watsa labaru, mai zaman kanta, kan yi Korafi game da
gwamnati. Kuma jaridar gwamnatin Kasar, daya ce, ake bugawa a kullum. Amma
jihohi da Kananan hukumomi na da jaridunsu, da ake bugawa kullum, ko mako-
mako. Wadannan jaridun, na jihohi, ba kasafai suka cika yin aiki ba, don ba su kai
wa ko’ina cikin Kasar, kuma suna bukatar tallafi. Akwai jaridu 15, masu zaman
kansu, sai mujalloli shida, da kuma jaridu, da dama, dake buga labarum dake tayar
da hankula. Gwamnati kuma na KoKarin ta hana yin Korafi ga harkokinta.

Ranar 1, ga watan Afrilu, an yi zargin cewa, wata rundunar jami’an ‘yan sanda,
dauke da makamai, fiye da 50, da ‘yan sintiri 100, daga Jihar Imo, ta fasa ofisoshin
madaba’ar Excelsior Press Limited, ta lalata kayayyaki, ta kuma sace Naira
miliyan uku da dubu 700, misalin dolar Amirka dubu 24, kazalika ta Kwace
litattafai da sauran kayayyakin dab’i, na wata Kungiyar siyasa, mai zaman kanta,
da ake kira Alliance for Good Governance, dake Jihar ta Imo State. An kuma kashe
‘yan jaridu uku, a wannan harin.

Ranar 24 ga watan Afrilu, wadansu musulmin dake zanga-zanga, sun kashe Nathan
S. Dabak da Sunday Gyang Bwede, wadanda dukansu manema labaran jaridar
Mujami’ar Church of Christ in Nigeria ne, mai suna 7he Light Bearer , yayinda
suke dauko labaru a lokacin wadansu tashe-tashen hankulan addini, a Jihar Filato.
Babu wani binciken da ‘yan sanda suka gudanar. Har ila yau, a ranar 24 ga watan
na Afrilu, a wani al’amarin kuma, wadansu mutane biyu, da ba san ko su wanene
ba ne, sun harbe, har lahira, wani mai dauko labarun kotuna, mai suna Edo Sule
Ugbagwu, na jaridar 7he Nation, a wani harin da aka kai ma sa, inda ba a saci
komai ba. Jami’an tsaro sun binciki wannan kian, amma har ya zuwa yau, ba gano
bakin zaren ba.

A lokacin rikicin ranar 17 ga watan Janairu, a garin Jos, manema labaran kiristoci
sun rasa kayayyakin aikinsu, masu zanga-zanga, wadanda wani shaida ya yi zargin
Fulani, makiyaya ne, sun tursasa ma sun da har suka ji raunuka. Ranar 7 ga want
Maris, wadansu masu zaman makoki na halartar jana’izar wani kirista, a garin na
Jos, sun ci mutuncin ma’aikacin gidan rediyon jihar, musulmi, mai suna Murtala
Sani, da aka tura don dauko labaru. ‘Yan sanda sun yi harbe-harbe, a sama, don
tarwatsa wadanda suka kai ma sa harin. An kuma kai Sani wani asibitin dake kusa,
domin yi ma sa magana.



Babu kuma abinda ya gudana game da kisan wani dan jaridar 7he Guardian, mai
suna Bayo Ohu, a cikin watan Satumbar 2009. Haka ma, babu abinda ya faru, a
wadansu kashe-kashen na wadansu ‘yan jaridu, masu suna Paul Abayomi
Ogundeji da Eiphraim Audu, a 2008.

An kuma yi kurarin kashe ‘yan jaridu, wannan shekarar. A cikin watan Afrilu,
lokacin da gwamnati ta yanke hukuncin sauke shugaban Hukumar Zabe ta Kasa,
(INEC), Maurice Iwu, daga kan muKaminsa, an yi kurarin kashe ‘yan jaridu, hudu,
da suka je dauke labaran.

Ranar 11, ga watan Yuli, wani miyagu sun sace ‘yan jaridu hudu, a kan hanyarsu
ta zuwa Lagos, bayan da suka halarci wani taron Kungiyar ‘Yan Jaridun Nijeriya, a
Jihar Akwa Ibom. ‘Yan jaridun sune, Wahab Oba da Adolphus Okoronkwo da
Sylva Okereke da kuma Sola Oyeyipo, kazalika da direbansu, wadanda aka tsare
har tsawon mako guda. Wadanda suka sace sun, sun bukaci da a biya su diyyar
Naira miliyan 250, kwatankwacin dolar Amirka miliyan daya da dubu 700, amma
aka sake su, bayan da ‘yan sanda suka matsa lamba. Gwamna kuma ya tube wani
basaraken dake kusa da Karamar hukumar da abin ya faru, watau Eze Vincent
Okezie Uche, daga kan muKaminsa, aka kuma gurfanar da shi gaban kotu, bisa ga
zarginsa da hayar masu satar ‘yan jaridun. Har ila yau, gwamnan ya dakatar da
wadansu sarakuna uku, saboda hannun da suke da shi, wajen wannan aika-aika.
Har ya zuwa Karshen shekarar, ana binciken yadda al’amarin ya faru.

Jami’an Tsaro Na Bugun ‘Yan Jaridu

Alal misali, ranar 21 ga watan Janairu, Gwamna Ikedi Ohakim, na Jihar Imo, ya
aike a ‘yan sanda, dauke da makamai, don su sato wani dan jaridar yanar-gizo,
Ikenna Samuelson Iwuoha, daga gidansa. An yi zargin cewa, sun kawo dan jaridar,
har ofishin gwamnan, inda aka yi zargin cewa, gwamnan, da kansa, ya jibge shi, ya
kuma hana a kai shi asibiti. Daga bisani, an gurfanar da Iwuoha, a gaban kotu, inda
aka tuhume shi da aikata laifuka takwas, na bata wa gwamnan suna. Daga bisani
kuma Iwuoha ya kai Karar gwaman, saboda bugu da cin mutuncin da ya yi ma sa,
yayinda yake a tsare. Har ya zuwa Karshen shekara kuma, ba a gabatar da Karar ba.
An yi zargin cewa, ranar 15, ga watan Maris, babban jami’in tsaro na gwamnan
Nasarawa, ya jibgi mai dauko wa jaridar 7his Day labaru, George Oko da mai
dauko wa jaridar National Life labaru, Joseph Erunkeat, a wani taron siyasa,
lokacin da suka yi KoKarin daukar hoton a taron. Sai da aka kai ‘yan jaridar zuwa
asibiti, bayan da suka rasa kayayyakin aikinsu, ciki har da na’urar daukar hoto da
ta daukar magana da tarhon tafi-da-gidanka da kudaden da ba a fadi yawansu ba.
Ranar 22 ga watan Yuni, an yi zargin cewa, jami’an tsaro sun kai wa wadansu ‘yan
jaridu hari, saboda sun dauko labarum wata hatsaniya da ta tashi, a Majalisar



Wakilai. An yi zargin mari, da bankada da tsare ‘yan jaridar, na mujallar Nigerran
Compass, Wole Oladimeji da Julius Toba, lokacin da suka yi KoKarin hana jami’an
tsaro su Kwace na’urar daukar hoton, mai dauko wa jaridar Vanguard hotuna,
wanda ya dauki hoton fadan da ake yi.

Babu kuma wanda aka kama, a wani al’amari, na watan Yunin 2009, a Jihar Delta,
inda ‘yan sanda suka ci mutuncin ‘yan jaridu shida, suka karbe ma su katunan
shaida, suka kuma hana su daukar labarum rushe gidajen da gwamnati ke yi, da
aka ce ba bisa Ka’ida ba. Amma sufeto-janar na ‘yan sandan ya roKi ‘yan jaridun
shida, ahuwa, kuma Ma’aikatar Kasa ta biya kudaden da aka sake wa wani dan
jaridar tabaron idon da jami’an suka fasa.

Babu kuma wanda aka kama, dangane da irin yadda wadansi miyagu, dauke da
bindigogi, suka abka cikin gidan Janet Mba, ta jaridar 7he Scroll, a wata Janairun
2009. Mba ta kira ‘yan sanda, kafin miyagun su abka cikin gidanta, amma har suka
tsere ‘yan sandan ba su zo ba.

Babu abinda ya faru kuma, dangane da harin da aka kai wa mai daukar hotuna na
gidan telebijin na Channel, a 2008, wanda ya yi KoKarin daukar hoton wani
mamayen da aka kai, a gidan shugaban Rungunar Niger Delta Peoples Volunteer
Force, Asari Dokubo, ko irin jibgar da wadansu jami’an ‘yan sanda suka yi wa
wadansu ‘yan jaridu, uku, dake KoKarin dauko labaran wani taron siyasar ‘yan
adawa, a Lagos.

Jami’an tsaro sun sha tsare ‘yan jaridu, su kuma Kwace jaridu. Ala misali, a watan
Maris na 2009, ‘yan sanda, a Jihar Bayelsa, sun tsare shugaban ofishin jaridar
National Life, dake Abuja, Akin Orimolade, inda suka zarge shi da buga wani
rahoton da ya bata wa Gwamna Timipre Sylva suna. ‘Yan sandan sun tsare
Orimolade, har tsawon mako guda, kafin Sylva, ya bayar da umurnin a sake shi,
kawai.

Babu wadansu sababbin koke-koken da suka bullo, a watan Maris na 2009, game
da tsarewar da ‘yan sanda suka yi wa wata jarida mai zaman kanta da ake kira 7he
Punch, Olusola Fabiyi, wanda aka zarga da Kin bayyana majiyar labarinsa cewa,
wani gwamnan jam’iyyar PDP, a jihar arewacin Kasar, ya shirya kashe tsohon
gwamnan Jihar Lagos, Ahmed Tinubu. Bayan kuma da suka yi ma sa tambayoyi,
‘yan sanda sun bayar da shi beli.

Babu kuma sababbin koke-koken da suka bullo, a watan Yulin 2009, inda ‘yan
sanda suka tsare editan wata jaridar dake Lagos, Shaka Momodu, har tsawon



awowi shida, saboda ya buga wani labarin da ake zargin ya ci zarafin wani babban
dan kasuwa.

Babau kuma wata tuhumar da jami’an SSS suka yi1 wa jaridar Leadership, a 2008,
amma sun Kwace ma ta na’urori masu aiki da KwaKkwalwa, sun kuma tsare mai
jaridar ta Leadership, Sam Nda Isaiah; suka yi ma sa tambayoyi, na kwanaki biyu,
game da rahoton cewa, Shugaba Yar'Adua, yana jin jiki.

Babu kuma abinda ya faru, a 2008, game da yawan kame-kamen da aka riKa yi wa
wani editan labarum yanar-gizo, Jonathan Elendu, bayan da ya aike da labaru jita-
jita, da dama, dangane da rashin lafiyar shugaban Kasa, da kamun da aka yi wa
Murtala Muhammad, saboda ya aike da labarum rashin lafiyar shugaban Kasa, a
wata mujallar dake shafin yanar-gizo, da kamun da aka yi wa editan jaridar Daily,
Abdulrazaque Bello Barkindo, da editan Weekend, Laura Olugbemi, da na tsohon
editan jaridar Weekend, Simon Imoboswam, wai saboda "bata suna ", bayan da ya
buga wadansu labaru uku, game da rashin lafiyar shugaban Kasa.

Akwai gidajen rediyo, masu zaman kansu, har 19. Gwamnati ce kuma ke da gidan
rediyon dake da tashoshi har 34.

A watan Disambar 2009, an cire gidan rediyon Freedom, dake Kano, daga cikin
wadana gwamnatin jihar ke bai wa tallace-tallace, da duk wata hulda, bayan da ta
watsa wadansu labarum dake sukar gwamnatin jihar. Bayan da aka yi watsi da ita,
har na tsawon watanni tara, an shirye da hukumar gidan rediyon na Freedom, bisa
yarjejeniyar cewa, gidan rediyon zai ci gaba da cin gashin kansa, amma zai rika
kare ra’ayin jama’a.

A watan Mayun 2009, Hukumar Kula da Harkokin Watsa Shirye-shiryen Gidajen
rediyo da telebijin, (NBC), ta bayar da umurnin da a rufe gida rediyo, mai zaman
kansa a garin Akure, dake Jihar Ondo, saboda ya kasa biyan tarar da hukumar ta
sanya ma sa, saboda ya watsa wata hira da aka yi da shugaban jam’iyyar adawa;
hukumar ta NBC, ta yi zargin cewa, hirar "na iya tayar da hankali, a jajiberin ranar
zaben 24 ga watan Afril." A wannan watan kuma, Babbar Kotun Jihar Ondo, ta
umurci hukumar ta NBC, da ta Kyale tashar rediyon ta ci gaba da watsa shirye-
shiryenta, inda ta bayyana cewa, ba a bi Ka’ida ba.

A watan Satumbar 2009, jami’an tsaro, a garin Owerri, na Jihar Imo, sun jibga,
kuma suka tsare wakilin gidan Rediyon Nigeria, Wale Oluokun, bayan da ya bayar
da labarin wadansu nakasassun matasan da suka yi jerin-gwano zuwa ofisoshin
gwamnati, game da rashin kulawar da gwamnati ke yi ma su. Oluokun ya bayyana



cewa, jami’an tsaron sun kama shi, sun ce ya cire takalmansa, kuma suka yi ta
jibgarsa, daga baya kuma, sauran jami’an tsaro suka rika yi ma sa likimo. Oluokun,
wanda sai da ya kwanta a asibiti, ya y1 zargin cewa, wannan shine bugu na biyu, da
jami’an tsaron ke yi ma sa, saboda rahotannin da yake bayarwa.

Akwai gidajen telebijin, masu zaman kansu har 14, da guda biyu, dake kan
tauraruwar dan adam. Gwamnati ce kuma ke da gidan telebijin na Kasa, daya, dake
da tashoshi har 96. Dokar ta Kayyade wa gidajen telebijin watsa shirye-shiryen
Kasashen waje da kada su wuce kashi 40, cikin 100, kuma ta Kayyade watsa shirye-
shiryen tashoshin Kasashen waje, dake kan tauraruwar dan adam, da kada su wuce
kashi 20 cikin 100. A 2008, babban jami’in hukumar ta NBC, Yomi Bolarinwa, ya
bayar da umurnin kada dukan labarum Kasashen waje su wuce kashe 20, cikin 100,
kuma a watsa su kai-tsaye. Amma umurnin hukumar ta NBC, ta bayar a 2004, na
watsa shirye-shirye Kasashen, kai-tsaye, yana nan, amma banda na wadanda ke kan
tauraruwar dan adam.

Saboda irin tsadar da akwatunan telebijin da jaridu ke da ita, gami da rashin ilmi,
har yanzu rediyo ne, babbar hanyar sadarwa da bayar da labaru. Gwamnati ce ke
kula da dukan kafafofin watsa shirye-shiryen rediyo da telebijin, ta hannun
hukumar ta NBC, wadda ke da alhakin bincikawa da kuma ja ma su linzamin watsa
shirye-shirye.

Gwamnati kuma na dage ayyukn gidajen rediyo da telebijin. Alal misali, a watan
Mayun 2009, hukumar ta NBC, ta datakar da lasisin gidan rediyon Adaba 88.5 FM,
dake garin Akure, har na tsawon makonni biyu, saboda ba bai biya tarar da aka yi
ma sa ba, game da bayar da rahoton siyasa, wanda ke iya “kawo tunzurin."

An kama wani mai shirya fina-fina, Hamisu Lamido, ba bisa Ka’ida ba, a 2008,
saboda bai bai wa hukumar bincikar fina-finan jiha wani aikinsa ba, amma an
bayar da shi beli, bayan da ya yi watanni uku, a tsare. A watan Satumba, Lamido,
ya kai Karar hukumar bincika fina-finan, saboda ta ci zarafinsa, inda kuma ya yi
nasarar da har kotu ta ce su sasanta.

Bata suna, wata shari’ar ce, mai wuyar sha’anin da sai wanda ke kare kansa, ya
bayar da KwakKwarar hujja, ko wani hukuncin dake cikin wani rahoto, ko sharhi,
ko ya biya tara. Wannan kuma ke kawo irin yadda kafofin watsa labaru, ke labewa,
wajen kare kansu daga "yin dan tsokaci game da abinda ya shafi jama’a" da kuma
haramcin ‘yancin fadar albarkacin baki. Hukuncin bata suna, nauyi biyu ne, daurin
shekaru biyu, a sarka, ko kuma tara. Babu kuma abinda aka yi, a shekarar, na
ingantawa ko habaka ‘yancin manema labaru.



“Yancin Yin Amfani da Yanar-gizo

Gwamnati ba ta yawaita yin amfani da yanar-gizo ba, ko rahotannin cewa
gwamnati na tsoma baki ga wasiKun e-mail ko hira a yanar-gizo. Mutane da
Kungiyoyi, musamman sukan fadi ra’ayoyinsu, ta yanar-gizo, ciki har da ta
wasikun e-mail, ba kasafai an tsangwame su ba. A cewar Kungiyar Sadarwa t
Duniya, akwai, aKalla, kashi 29, cikin 100, na yawan mutanen duniya dake amfani
da yanar-gizo.

Shafuna, da dama, na yanar-gizon dake aikewa da labarum dake sukar gwamnati,
na samun matsaloli, wadanda ma su shafukan yanar-gizon suka danganta da tsoma
bakin gwamnati. Amma irin wannan tsoma bakin, ba ya wuce na awowi, Kalilan.

A watan Maris, Kotun Shari’ar na Kaduna, ta bayar da umurnin da a hanzarta
dakatar da duk wata muhawara, a yanar-gizo, da shafukan yanar-gizon Facebook
da Twitter, dangane da yanke hannun da aka yi wa Bello Buba Jangebe, a 1999, a
matsayin hukuncin da aka yanke masa, na satar saniya. Kotun ta bayar da umurnin
ne, don hana wata Kungiyar NGO, mai suna Civil Rights Congress, daga tantauna
shari’ar da aka yi shekaru goma da yankewa, a kan yanar-gizonta. AlKalin kotun ya
bayyana cewa, a matsayinsu, na musulmi, masu kare kansu, a Karar, ba s da
‘yancin da za su Kalubalanci hukuncin da kotun shari’ar ta bayar. Umurnin alKalin
shine wata shaida, ta farko, da ta tauye ‘yancin yin amfani da yanar-gizo.

Babu kuma wani rahoton gwamnati, da ya yi KoKarin samowa ko bayyana wani
bayani dangane da wani da ake alaKanta da wata siyasa ko addini ko kuma wata
aKida, ko ra’ayi.

“Yancin Gudanar da Harkokin Ilmi ko Al’adu
Gwamnatin tarayya na ci gaba da tauye ‘yancin daidaita manhajar karatun firamare
da sakandare, ciki kuwa har da tilasta koyon addini.

b. “Yancin Hada Kungiya da Kiran Taro

“Yancin Gudanar da Taro

Tsarin mulki da dokoki sun tanadi ‘yancin gudanar da taro, amma, ‘yan sanda na
hana duk wani gangamin dake nuna Kyama ga wata manufar gwamnati, ta hanyar
hana duk wani gangamin da suka yi hasashen zai rikide tashin hankali. A kuma
inda suka taba samun an yi hargitsi, ‘yan sandan da jami’an tsaro kan bayar da
damar gudanar da tarurrukan jama’a da ma zanga-zanga, a wadansu fannonin.

A wani lokacin, gwamnati na hana tarurrukan siyasa da na kabilanci, ko na addini,
wanda suka yi hasashen zai kai ga tunzuri. An kuma hana duk wani wa’azi, nesa da
wurin gudanar da ibaba, a jihohin da ake hasashen za su za su ruruta wutar tashe-
tashen hankula. Jihar Kaduna, na ci gaba da tilasta haramcin yin zanga-zanga, ko
gangamin siyasa, ko bore, kai har da tarurruka, a wadansu wuraren.



A watan Fabrairu, Cibiyar Alliance Francaise, wadda uban shine Sarkin Kanon, ta
shirya wata kalankuwa, ta mako guda, a Kano, amma aka soke ta, ‘yan awowi,
kafin a fara, domin rashin jittuwar dake tsakanin Hukumar Bincikar Fasahar Fina-
finai da wakoKi, ta Jihar Kano, kan cewa, daya daga cikin wadanda za su yi was
an, bai yi rajista da ita ba, cikin lokacin da za a amince ma sa.

Haka gangamin lumanar da Kungiyar Save Nigeria Group (SNG), na ranar 10 ga
watan Maris, a Abuja, don jama’a sun yi Korafin da gwamnati ta ba su Karin
bayanai game da rashin lafiyar marigayi shugaba Yar'Adua. Kungiyar ba tayar da
wani hankali ba, ko ta Kalubalanci wani, amma sai aka kawo ‘yan sanda da
motocin kwantar da tarzoma, aka girke, a wurin, kuma aka shinge Kofar shiga
Majalisar Kasa da manyan motoci.

Ranar 16 ga watan Maris, daruruwan matasa suka fara kururuwar nuna Kyamar
gwamnati, tare da mara bayan manyan sanannun mutane, suka kutsa kai cikin
harabar Majalisar Kasa. Tun da farko sun aike da wasikar neman a ba su iznin yin
wannan zanga-zangar ga wakilan majalisar, amma kakakin rundunar ‘yan sanda ya
bayyana cewa, ba su ga wata wasika ba. Don haka sai ‘yan sanda, dauke da
makamai, suka hana gungun shiga Majalisar Kasar.

Ranar 19 ga watan Yuli, jami’an tsaro sun kada akalar wani gangamin matasa,
daga shiga ofishin gwamnan Jihar Kano, inda suka hana matasan gabatar da
takardar kukansu, game da zabubbuka mai zuwa. Tunda farko, bayan da ‘yan
sanda suka dakatar da su, an bai wa shugabannin gungun damar da su ga Sarkin
Kano, wanda ya yi wa matasan jawabi game da bukatarsu ta bayyana ra’ayoyinsu,
a cikin ruwan sanyi, ga shugabannin.

Ranar 29 ga watan Yuli, an tarwatsa wani taron gangami na Kungiyar SNG, a
garin Yenagoa, dake Jihar Bayelsa, lokacin da aka bayar da rahoton cewa,
wadansu matasa sun kai farmaki ga masu zanga-zangar da adduna da kuma
kwalabe. Tunda farko, Kungiyar ta SNG, ta samu iznin gwamnati, na yin wannan
taron, an kuma ji wa jami’an ‘yan sanda, biyu, rauni, tare da wadansu shugabannin
taron, su biyu. ‘Yan sanda kuma sun kama wadanda suka kai ma su harin, su uku.
Jami’an tsaro na amfani da Karfin tuwo, wajen tarwatsa masu zanga-zanga, a
shekarar, wanda ya yi musababbin mace-mace, da dama, da raunuka.

“Yancin Kafa Kungiya

Tsarin mulki da dokoki sun bayar da ‘yancin yin hulda da jama’ar dake jam’iyyun
siyasa da Kungiyoyin Kwadago ko wata Kungiyar jama’a, ta musamman, ba tare da
tsangwama ba, kuma, a zahiri, gwamnati na mutunta tabbatar da wannan ‘yancin.



Tsarin mulki da dokoki sun bayar da damar kafa jam’iyyun siyasa. Ya zuwa
Karshen shekarar, akwai jam’iyyun siyasa 62, da Hukumar INEC ta yi wa rajista.

c. “Yancin Gudanar da Addini

Domin sanin cikakken bayani game da ‘yancin na gudanar da harkokin addini, a
duka Rahoto Kan ‘Yancin Gudanar da Harkokin Addini, a Duniya na 2010, a
shafin yanar-gizo mai suna: http://www.state.gov/g/drl/irf/rpt/.

d. ‘Yancin Walwala da Jama’ar da aka canja wa matsugunni da bayar da kariya ga
‘yan gudun hijira da ma wadanda ba su da jiha.

Tsarin mulki da dokoki, sun bayar da ‘yancin walwala, a ko’ina cikin Kasar, da
zuwa Kasashen waje da yin Kaura da maido mutum Kasarsa; amma, jami’an tsaro
na tauye wa jama’a ‘yancin walwala, a wani lokacin, wajen kafa dokokin ta-baci, a
yankunan da ake sa ran tashin hankalin kabilanci ko addini, idan ake ci gaba da
dace hanyoyi, ana karbar na goro, daga matafiya. Jami’an tsaro na ci gaba da yin
amfani da Karfin tuwo, a wadannan wuraren da suke dacewa, wadanda tazararsu ba
ta wuce ‘yan mila-milai.

Gwamnati ta bai wa Babbar Hukumar Kula da ‘Yan Gudun Hijira ta Majalisar
Dinkin Duniya, (UNHCR), da sauran Kungiyoyin bayar da agaji, hadin kai, wajen
taimaka wa ‘yan gudun hijira da masu neman mafakar siyasa, ta hannun Hukumar
‘Yan Gudun Hijira ta Kasa (NCFR), da kwamishinanta, da Hukumar Kai Agajin
Gaugawa ta Kasa (NEMA). Kwamitin Aiwatarwa, wanda shine idon Hukumar ta
UNHCR ne, ke shugabantar bayar da ‘yanci ga ‘yan gudun hijira da masu neman
mafakar siyasa da kuma matsugunni, har ila yau, shi ke bincikar matsayin irin
matsugunnin da ake bai wa ‘yan gudun hijirar.

A cikin wannan shekarar, jami’an gwamnati sun garKama dokokin ta-baci, don
magance tashe-tashen hankulan addini. Alal misali, an kafa dokokin ta-baci, daga

watan Janairu, har ya zuwa watan Mayu, a garin Jos, na Jihar Plateau, a sakamakon
tashi hankalin kabilanci da adddini.

Babu wata dokar da ta tilasta wa wani, ya yi gudun hijira, babu kuma wani
hukuncin dokar da za a misalta, da za ta sa mutum ya yi gudun hijira. Amma,
akwai ‘yan Kasar dake yin gudun hijira, saboda wadansu dalilai na siyasa, irin su
tsohon shugaban Hukumar EFCC, Nuhu Ribadu, wanda ya bar Kasar, a cikin watan
Janairun 2009, bayan da aka yi barazanar kashe shi. Amma Ribadu, da kansa ya
dawo, a cikin watan Yuni.

Masu Gudun Hijira a Cikin Kasa (IDPS)


http://www.state.gov/g/drl/irf/rpt�

Hukumar NCFR, ta Kiyasta jimlar mutanen da suka yi gudun hijira, a cikin Kasa,
da suka kai miliyan daya, a lokaci guda, ko kuma a cikin shekarar. Babu kuma
rajistar dake nuna yawan wadanda suka yi gudun hijirar, a cikin Kasa, kazalika
babu wata Kididdiga. Akwai abubuwan dake haddasa yin irin wannan Kauran, ciki
har da rikicin kan iyakoki da fadan kabilu da rikicin siyasa, da tashe-tashen
hankulan da ake yi, a yankin Niger Delta da Jihar Filato, da irin yadda gwamnati
ke amfani da Karfin tuwo, na hallaka masu tsauraran ra’ayi, irin su ‘yan Kungiyar
Boko Haram, da canjin taswirar burtali, saboda canjin yanayi, ko kuma wata
gagarumar ambaliyar ruwa, a arewa maso yamma. Gwamnati ba ta daidaita irin
daukin da take bai wa wadanda aka kore daga matsugunnin na su, IDP, a tsakanin
jihohi. Kasafin kudaden Hukumar ta NCFR, bai biyan bukatun da ake da su; ga shi
kuma dan abin da hukumomin bayar da agaji na tarayya da jihohi, ke bayarwa, bai
da yawa. Akwai ma wata manufar Hukumar IDP ta Kasa, amma har yanzu ba a
sanya hannu, kanta ba, har ya zuwa Karshen shekarar.

A watannin Janairu da Maris, tashe-tashen hankulan kabilaci, a kusa da garin Jos,
sun haddasa Kauran mutane har zuwa dubu 30, daga gidajensu, don samun mafaka,
a sauran Kauyuka, ko kuma Jihar Bauci. Hukumar NEMA, na hada hannu da
Kungiyoyin jama’a da na addinai, wajen KoKarin bayar da abinci da wuraren
kwana, ga masu gudun hijirar, IDPs. Jihar Bauci, ta bayar da gidaje ga iyalan masu
gudun hijirar da tashin hankalin ya koro, wadanda ta rarraba su, a ko’ina, cikin
jihar, don su saje cikin jama’a, ta kuma bai wa iyalan, da dama, fegunan gina
gidaje, da gonaki. Ya zuwa Karshen shekarar, mafi yawan ‘yan gudun hijirar, sun
koma Kauyukansu, ko sun maKale tare da ‘yan uwansu; akwai irin wadannan ‘yan
gudun hijirar har dubu biyar, da suka yi zamansu, a jihar ta Bauci.

Rikice-rikicen mallakar filaye da mamaye harkokin siyasa, a kan iyakokin jihohin
Benue da Taraba da kuma Ebonyi, sun sa daruruwan jama’a sun yi Kaura, daga
gidajensu. Gwamonin jihohin na Benue da Taraba da kuma Ebonyi, sun yi KoKarin
kashe wutar rikicin, ta hanyar kiran tarurruka da shugabannin jama’a, da kafa
dokokin ta-baci, da kuma inganta yankunan. Gwamnatin tarayya a kai sansanonin
‘yan sandan kashe tarzoma, a wuraren da abin ya shafa, don magance sake
abkuwar tashin hankalin.

Hukumar FCDA, na ci gaba da rushe gidaje da wuraren sana'a da kuma mujami’un
da aka gina ba bisa Ka’ida ba, a birnin na FCT, inda aka sa daruruwan mutane suka
zama ba su da gidaje. Rahoton da Cibiyar ‘Yancin Mallakar Gidaje, da Korar
Jama’a, da kuma Cibiyar ‘Yancin Kyautata Jin Dadin Rayuwa da Tattalin Arziki,
na 2008, ya Kiyasta cewa, mutane dubu 800 ne, aka kora daga gidajensu, a birnin
na FCT, tsakanin shekarun 2003 da 2007.



A wannan shekarar, hukumomi a birnin Fatakwal, sun tilasta wa jama’a barin
gidajensu dake gefen teku, don sake yi1 wa garin fasali, abinda ya sa dubban
mazauna wurin suka rasa gidaje. Rahoton da Kungiyar Al ta bayar, a watan
Oktoba, mai laKabin Just Move Them: Forced Evictions in Port Harcourt, Nigeria,
ya bi Kididdigar yadda aka kori dubun dubatar jama’ar daga gidajensu, dake zaune
a gefen tekun na garin Fatakwal, tun farkon shekarar 2009.

Ranar 21 ga watan Fabrairu, gwamnatin jihar Neja, ta kori On February 21, wata
Kungiyar addinin musulunci, mai suna Islahudeen, da jihar. Ta sa manyan motocin
katafila, ta rushe ma su masallaci da sauran gine-gine, ta kuma tsarwatsa mazauna
wurin. Kakakin gwamnatin ya bayyana cewa, wai Kungiyar tana neman tayar da
hankali ne.

A watan Agustar 2009, a sakamakon boren da ‘yan Kungiyar Boko Haram, dake
jihohin arewacin Kasar, hudu, suka yi, rundunar ‘yan sandan Jihar Neja, sun kai
farmaki ga dandalin wata Kungiyar musulmai, mai suna Darul Islam. A cewar
jami’an gwamnatin, da Kungiyoyin jama’a, masu zaman kansu da rahotannin ‘yan
jaridu, ‘yan sandan sun kama, aKalla, mutane dubu hudu, sun kuma tsare su, inda
suka yi ma su tambayoyi, suka kuma bincike gidan, ko sun ga makamai. Kodayake
babu makamin da aka samu, gwamnatin ta tilasta ma su da su bar wurin, ciki kuwa
har da Kananan yara, saboda tana son ta tarwatsa ‘yan Kungiyar, kafin wata
tarzoma ta tashi, a Kauyen da suka kadaice kawunansu. Gwamnatin ba ta fada ma
su za ta yi haka ba, kuma ‘yar diyyar da ta ba su, ba ta taka kara ta karya ba, amma
ta fitar d mutane kusan dubu daya da 250, daga gidajensu dake Kauyen, ta kuma
saka su mota ta aike da su zuwa jihohinsu na asali. An kuma maida ‘yan Kungiyar,
har 300, zuwa Kasar Nijar, bayan da ‘yan sanda suka tabbatar da cewa, ba su da
cikakkun takardun zama ‘yan Kasa. Duk wadanda ke da aure, an kai su cikin
makarantu ne da gine-ginen gwamnati, a jihohinsu na asali, inda babu wuraren ba-
haya, ko abinci, ko wurin kwanciya, wanda ya haifar da bullar cutar amai da
zawayi, a tsakaninsu. ‘Yan sanda sun yi zargin cewa, kamun da kuma korar da
suka yi ma su, don yin rigakafin tashin hankali ne, irin wanda Kungiyar Boko
Haram ta tayar, a watan da ya wuce, kuma ‘yan sanda sun samu rahotannin cewa,
Kungiyar na na kame mata da Kananan yara. Amma, masu lura da ‘yancin dan
adam, sun bayyana cewa, gwamnatin ta karya dokokin tsarin mulki da ‘yancin
dubban bil adaman da ba su ji ba, ba su gani ba.

Tun kuma farkon shekarar 2009, akwai masunta kusa dubu da iyalansu, daga
yankin Zirin Bakassi, da suka nemi mafaka, a kusa da garin Calabar, saboda
rahotannin cin mutuncin da ‘yan sanda Kasar Cameroon ke yi ma su. Wannan
yankin na cikin Kasar da Kotun Duniya ta bai wa Kasar ta Cameroon, a sakamakon



yarjejeniyar Greentree da aka Kulla, a 2007, don magance rikicin kan iyaka,
tsakanin Kas ashen biyu. Hukumomin bayar da agaji na Jihar Rivers, na KoKarin ba
su gidaje da al’amurran jin dadi, na dindindin, har ya zuwa Karshen shekarar da
ake magana.

Kariya ga “Yan Gudun Hijira

Dokoki sun tanadi bayar da mafaka ga ‘yan siyasa ko ‘yan gudun hijira, kuma
gwamnati ta kafa wani shiri, na bayar da kariyar ga ‘yan gudun hijira. A zahiri,
gwamnati na hana korar ‘yan gudun hijira, ko mayar da su Kasashensu, musamman
inda ‘yancinsu da rayuwarsu ke fuskantar barazana, dangane da irin kabilarsu ko
addininsu ko Kasarsu ko kuma wakilcin da suke da shi, a wata Kungiya ko irin
ra’ayin da suke da shi, na siyasa.

A cewar Hukumar UNHCR, Kasar na da ‘yan gudun hijira har dubu takwas da 747,
a Karshen shekarar, kuma mafi yawansu, sun fito ne daga Kasashen Liberia da
Cameroon da kuma Jumhuriyar Demokradiyyar Congo. Ya zuwa Karshen
shekarar, akwai ‘yan gudun hijirar Kasar Liberia har dubu biyar da 316, dake garin
Lagos, inda suke jiran da a mayar da su Kasarsu, ko a samar ma su matsugunni, ko
su saje da jama’a. Bugu da Kari, Hukumar ta UNHCR, ta bai wa ‘yan gudun hijirar
Jumhuriyar Demokradiyyar Congo da Sudan da Chad da sauran Kasashen
yammacin Afrika, su dubu daya da 120, mafaka. Akwai kuma ‘yan Nijeriya dubu
daya da 994, da suka dade, a bangaren kan iyaka da Kasar Cameroon, amma yanzu
ke zaune a yankin Bakassi, na Jihar Cross River, da ba a dauke su a matsayin ‘yan
gudun hijira ba. Har ila yau, akwai mutane dubu daya da 815, da suka nemi
mafakar siyasa, wanda kashi 66, cikin 100, daga Jumhuriyar Demokradiyyar
Congo suke.

Hukumar ta NCFR, ta kafa wani sansani, a wani yanki na Jihar Taraba, don ‘yan
gudun hijirar Kasar Cameroon. Wani ofishin kuma na Hukumar ta NCFR, dake
garin Maiduguri, na Jihar Borno, na taimaka wa ‘yan gudun hijirar Kasar Chad,
amma ba su da wani sansanin gwamnati, a wurin.

Tun a watan Janairun 2009, damar bai wa ‘yan gudun hijirar yaKin basasar Kasar
Sierra Leone ya Kare, lokacin da aka rufe sansaninsu. Daga bisani kuma, an mayar
da mutane 553, zuwa Kasar ta Sierra Leone. Akwai kuma ‘yan gudun hijira 240, da
suka bukaci zama, kuma an ba su iznin zama na shekaru biyu, kuma an taimaka ma
su, da samun takardar fasfot na Kasar Sierra Leone; har ila yau, ‘yan gudun hijirar
na koyon sana’o’i, da samun dan abin masarufi daga Hukumar ta UNHCR, don
ganin sun fara sabuwar rayuwa, a Kasar.



A sakamakon mayarwa da kuma sajewa, cikin jama’ar, an rage yawan cunkoson
mutanen dake sansanin, a wannan shekarar. An kuma rufe sansanin dake Oru, can
kusan da garin Lagos, kodayake, har yanzu akwai ‘yan gudun hijirar dake zaune, a
wurin, ba tare da izni ba. Hukumar UNHCR, na bayar da abinci da ilmi da horon
sana’o’in hannu, kuma ‘yan gudun hijirar na fita su yi ayyuka, ba tare da
tsangwama ba, a Kasar. Amma, ‘yan gudun hijirar, kamar dai ‘yan Kasa, na
arangama da wahalar kaiwa ga ‘yan sanda ko kotuna, kuma kadan daga cikinsu ne,
ke da aiki.

Har ila yau, gwamnati na bayar da kariya, ta wucin-gadi ga wadansu daruruwan
mutanen da suka cancanci a ba su mafakar gudun hijira.

Sashi na 3: Mutunta ‘Yancin Yin Siyasa: ‘Yancin Dan Adam Na Canja
Gwamnatinsa

Tsarin mulki da dokoki, sun amince wa ‘yan Kasa da su canja gwamnatinsu, a
lokaci-lokaci, ta hanyar gudanar da zaben gaskiya da adalci, wanda bai saba wa
Ka’idodin da Kasashen duniya suka shimfida ba. Amma, gwamnatin, ta datse
‘yancin mutanen, su canja ta, a shekarar 2007, lokacin da aka gudanar da
zabubbukan jiha da tarayya, wanda aka tabka magudi da tashe-tashen hankula, da
dama.

Shiga Siyasa da Tsayawa Zabe

A watan Mayun 2007, aka rantsar da Umaru Musa Yar'Adua, a matsayin shugaba,
tare da mataimakinsa, Goodluck Jonathan. Bikin rantsarwar, shine na farko, inda
wanda aka zaba shugaban Kasa, ya bai wa wani zababben shugaban farar hula, tun
lokacin da Kasar ta samu mulkin kai, a cikin 1960, daga Kasar Ingila. Jam’iyyun
siyasa 43 ne suka shiga zaben majalisar Kasa, sai kuma jam’iyyu 50, da aka jera, a
takardar zaben shugaban Kasa. Amma, da zaben shugaban, da na majalisar Kasa da
na gwamnoni da na wakilan majalisun dokoki, babu wanda ba a dagula ba, aka
tabka magudi, ga kuma tashe-tashen hankula, da dama. Kodayake Hukumar INEC
ta ce kashi 60, cikin 100, na masu kada Kuri’a ne suka fito, a dukan fadin Kasar,
don yin zabe, da dama, daga cikin ‘yan kallo sun Kiyasta cewa, ko kashi 20, daga
cikin 100 ba su fito ba. Dukan masu sa idon, daga sauran Kasashe da kuma cikin
gida, sun yi tir da rashin gaskiyar da aka yi a zaben, sun kuma nuni da irin
matsalolin da aka samu, a dukan fadin Kasar, ciki har da aringizon Kuri’u da zuKu,
wajen Kidayar Kuri’un, a mazabu da kuma inda ake tara alkalumman zabe da yin
amfani da masu rangwamen shekaru, ko dangwalen Kuri’u da tashe-tashen
hankula, wanda, aKalla, aka kashe mutane 300, ciki har da ‘yan siyasar. Kodayake
dukan jam’iyyun na da laifi, masu sanya idanun sun nuna cewa, jam’iyyar PDP ta
fi kowace yin aika-aikar.



A wani bangaren alkawarin da ya yi, a 2007, don ganin an magance kura-kuran da
aka samu wajen zaben, shugaba Yar'Adua, ya kafa Kwamitin Sake Fasalin Zaben,
ya Kunshi wakilan gwamnati da na Kungiyoyin NGO, wadanda aka bai wa alhakin
gyatta hanyoyin da ake bi, wajen gudanar da zaben, kamar yadda sauran duniya ke
yi. Kwamitin ya bayar da rahotonsa, ga shugaba Yar'Adua, a watan Disambar
2008, inda ya nuna rashin cin gashin hukumar INEC da kwamitocin zabe, na
jihohi, da zama babban raunin da aka samu a zaben na 2007. Gwamnati ta yi watsi
da manyan gyararrakin, sai kuma ta aike wa da Majalisar Kasa da wadansu gyare-
gyaren na ta, har bakwai, inda aka saka su a mala.

A sakamakon wannan zaben, kotunan zabe sun samu Kararraki fiye da dubu daya
da 250, a dukan fadin Kasar, don ganin an soke zaben wadansu, a kowane rukuni
na muKaman, har da na shugaban Kasa. ‘Yan adawar Yar'Adua, watau Atiku
Abubakar da Muhammadu Buhari, sun yi Korafin da a soke zaben na shugaban
Kasa. Kotu kuma ta amince da zaben, amma Abubakar da Buhari sun daukaka Kara
zuwa Kotun Koli. A watan Disambar 2008 ne, alkalan Kotun Kolin suka jefa
Kuri’a, inda alKalai 4 suka amince, 3 kuma suka Ki amincewa da zaben, hukuncin
da ya amince da zaben shugaba Yar'Adua ke nan. A shekarar, kotuna sun ci gaba
da jin Kararrakin da suka danganci zabubbukan na 2007.

Tashin hankalin siyasa ya sha faruwa, a tarayya da jihohi da Kananan hukumomi,
har da tsakanin jam’iyyun siyasa. Gwamnati kuma, ba ta yi wani abin a-zo-a-gani
ba, na bincikawa ko gurfanar da wani, gaban hukuma, dangane da tashin hankalin.
Lokacin kum da aka tube kakakin majalisar dokokin Jihar Adamawa, tare da
mataimakinsa, ranar 5, ga watan Afrilu, misalin matasa, magoya bayan jam’iyyar
PDP, 200, suka abka wa ginin majalisar, suka ci dunun masu gadi, kuma suka yi
kurarin Kona ginin. Matasan na Korafin tilasta wa kakakin ne, da mataimakinsa, da
suka ajiye muKamansu, da kuma nadin da aka yi wa sabon kakakin, wanda bai
dade ba, da canja sheKa, zuwa jam’iyyar ‘yan tsiraru ta Action Congress.

Tashin hankali kuma, ya dagula zaben Kananan hukumomi, a wannan shekarar. A
zaben Yankin Babban Birnin Tarayya, FCT, a watan Afrilu, an kama mutane 41,
saboda tashin hankalin zaben. Abinda aka tuhume su, ya hada da rike adduna da
wukaKe, wajen KoKarin dagula Kidayar Kuri’u, da dates manyan hanyoyin yankin
da kawo cunkoson daruruwan motoci da farfasa gilasai da ji wa direbobin mota
raunuka, wajen boren sakamakon zaben.

Ranar 6, ga watan Mayu, wadansu mutanen, da ba san ko su wanene ba, dauke da
bindigogi, sun bude wuta, lokacin da suka kai hari, a ofishin yakin neman zaben
dan takarar majalisar dattijai, a Jihar Oyo, inda suka raunata na hannun damansa



biyu, wadanda sai da aka kai su asibiti. Babu kuma wanda aka kama, har ya zuwa
Karshen shekarar.

Ranar 7 ga watan Mayu, an yi artabu, a tsakanin bangarorin jam’iyyar PDP, biyu,
dake Jihar Osun, inda aka kashe mutane biyu aka kuma ji wa 25 rauni. An yi
zargin cewa, tashin hankalin ya faru ne, a wani gangamin siyasa, lokacin da
wadansu bata-gari 40, suka abko cikin taron. Ba a bayyana an kama kowa ba.

Ranar 21 ga watan Yuli, wadansu lalatattu, dauke da bindigogi, da adduna da
kulake, sun kai hari kan wani zababbe, a wani bikin da aka yi a Kauyensu, dake
Jihar Oyo, don Kaddamar da sabuwar rijiyar ruwan sha. An bayar da rahoton cewa,
bata-garin sun zo ne, a cikin wata manyan motocin safa, biyu, masu daukar fasinja
18, suka raunata na hannun damar shugaban majalisar dattijai, da na shugaban
wani kwamitin majalisar. Mutane takwas suka kwantar, suka farfasa motoci shida,
a wannan harin.

Ranar 7 ga watan Agusta, wadansu ‘yan awowi, kafin ya Kaddamar da kansa, ga
shiga takarar majalisar dokokin Jihar Edo, wani gungun ‘yan bindiga-dadi, su
biyar, sun Kalubalanci wani dan takara, mai suna Oghogho Omorogbe, suka kuma
harbe shi. Babu wanda aka kama, har ya zuwa Karshen shekarar.

Ranar 9 ga watan Agusta, an yi artabu, a tsakanin magoya bayan jam’iyyun All
Nigeria People Party (ANPP) da na PDP, a Jihar Zamfara, wanda aka kashe,
aKalla, mutane uku, aka ji wa da dama raunuka, aka kuma Kone motoci shida.
Rikicin ya tashi ne, lokacin da magoya bayan gwamnan jam’iyyar PDP, mai ci, ya
bukaci da ya hana abokan adawarsa, dan takarar majalisar dattijai, na jam’iyyar
ANPP, yin yaKin neman zabe.

Ranar 28 ga watan Agusta, aka rikirkita wani gangamin PDP, a garin Maiduguri,
dake Jihar Borno, don gabatar da Kungiyar agajin sake zabar shugaban Kasa, inda,
aKalla, mutum daya ya mutu, lokacin da wadansu matasa, dauke da wukaKke da
adduna, suka kai hari ga taron. Ba a bayar da rahoton kama wani ba.

Har ila yau, a ranar ta 28, ga watan na Agusta, wani dan bindiga-dadi, ya kashe
mataimakin gwamnan jihar Bauci, na musamman, wannan kuma shine farmaki, na
kwanan nan, cikin hare-hare, biyar da aka kai wa ‘yan siyasar Jihar Bauci.

Ranar 24 ga watan Yuni, Majalisar Dattijai ta tabbatar da nadin Farfesa Attahiru
Jega, a matsayin shugaban Hukumar INEC, don ya maye gurbin Maurice Iwu. Iwu
ne ya gudanar da munanan zabubbukan nan na 2007. Shugaba Jega ya ci gaba da
zabo sababbin kwamishinonin zabe, ya kuma yi alkwarin zai gudanar da zaben da



za a yaba, a 2011. Ya zuwa Karshen shekarar, Jega na ta samun goyon bayan canje-
canjen da yake yi, don shirye zabubbukan na 2011.

A cikin shekarar ne, Hukumar ta INEC ta yi rajistar sababbin jam’iyyun siyasa,
wanda ya kawo jimillarsu ya zuwa 62. Kafa jam’iyyar siyasa, bai da wata wahala,
muddin dai aka biya kudaden da ake bukata. Mafi yawa, jam’iyyun siyasar na
wadansu mutane ne, maimakon bisa ga aKida. Ana ta zargin cewa, jam’iyyar PDP
ce ta kafa sababbin jam’iyyun, don ta ruda masu jefa Kuri’a, da yawan ‘yan takara.
Wakilan babbar jam’iyya, kamar PDP, na da galaba, wajen samun muKamai. ‘Yan
sanda kuma na kama shugabannin adawa, ba tare da wani dalili ba.

A watan Yunin 2009, an zargi tubabben mataimakin gwamnan jihar Bauci,
Muhammad Gaba Gadi, wanda ya Ki komawa PDP, tare da gwamnan, a watan
Afrilu, da yin sama da fadi kan wadansu kudade. An bayar da rahoton an bai wa
kowane wakilin majalisar dokokin jihar, cin hancin Naira miliyan goma, kusan
dolar Amirka dubu 67, don sanya hannu.

A watan Agusta, ‘yan Nijeriya dake Kasashen waje, sun kai kuka ga hukumar ta
INEC, na da a ba su damar yin zabe, a 2011, amma babu tsari da kuma na’urorin
da za su iya hakan. A cewar masu koken, daga cikin ‘yar Kasar su miliyan 20, dake
zaune a waje, aKalla, miliyan biyar sun cancanci yin zaben.

Maza kuma na ci gaba da kasancewa, fiye da kashi 90, cikin 100, dake rike da
muKaman Kasar, kuma sun fi su 500 dake da mukaman ministoci da na wadanda
aka zaba, a majalisar Kasa. Mata takwas ne, kadai, aka bai wa muKaman ministoci,
daga cikin ministoci 42, takwas ne kuma wakilan majalisar dattijai, daga cikin
dattawan 109, sai kuma su 25, dake majalsar wakilai, mai wakilai 360. Kodayake
babu macen dake kan kujerar gwamna, amma hudu daga cikin mataimakan
gwamnonin, a jihohi 36, mata ne. Shugaba Jonathan ya nada mace, a matsayin
minister ma’adinan mai, wanda babban muKami ne.

D

on kuma inganta hadin kan Kasa da biyayya, doka ta umurci da a rika yin raba
daidai, a wajen nade-nade, a tarayya da jihohi, da Kananan hukumomi da kuma
sauran hukumomi, kazalika da gudanar da harkokinsu, a Kasar. Gwamnatin dake
ci, yanzu, ta nuna hakan. Shugaba Jonathan, dan kabilar Ijaw ne, daga Jihar
Bayelsa, dake kudanci, sai mataimakin shugaban Kasa, Hausa-Fulani, daga jihar
Kaduna, dake arewaci, sai shugaban majalisar dattijai, wanda dan kabilar Idoma
ne, data jihar Benue, dake tsakiya, da kuma shugaban majalisar wakilai, wanda
Bayarabe ne, daga jihar Ogun ta kudu maso yammaci. Gwamnatin ta yi KoKarin
daidaita sauran muKaman, tsakanin yankuna da kabilu dabam daban. Har ila yau,



babbar jam’iyyar PDP, na aiki da shirin "shiyya-shiyya," shirin karba-karbar
muKamai, a tsakanin yankuna da kabilu, don tabbatar da ganin cewa an wakilci
kowane yanki, yadda ya kamata. Wannan al’amarin ne kuma ya kawo Jonathan,
daga mataimaki, ya zuwa shugaba, bayan rasuwar tsohon shugaba Yar'Adua,
wanda dan arewa ne, amma ya dagula tsarin na karba-karba. Ganin irin yadda ake
da kabilu fiye da 250, da wuya, a tabbatar da ganin an wakilci kowace kabila, a
gwamnati.

Sashi na 4: Cin Hanci da Rashin Gaskiyar Jami’an Gwamnati

Cin hanci da rashawa sun Kazanta, sun kuma yi katutu, kuma sun c¢i dunun dukan
rukunin gwamnati, da daukacin rundunonin jami’an tsaro. Tsarin mulki na bayar
da kariya ga gurfanar da shugaban Kasa da gwamnoni da mataimakansa, a gaban
kowace kotu, komai kuma irin laifin da suka aikata, muddin suna kan mulki.

Ana yawaita tunanin cewa, abu ne, mai sauki, a bai wa alKalai cin hanci, don haka,
mai Kara, a gaban kotu, ba damu da kotun ta yi adalci a shari’a ba. Jama’ar Kasa na
cin wahalar jinkirtawa da KaKalen jami’an harkokin shari’a, wadansu lokutta, don
su samu cin hancin hanzartawa ko murde shari’a.

Cin hanci da rashawa, wajen ‘yan sanda sun yawaita, musamman a wuraren da
suke dates manyan hanyoyin mota. ‘Yan sanda, kan tsayar da direbobin ba su
karya wata dokar hanya ba, su hana su wucewa, har sai sun ba su cin hanci.
Babban sufeton ‘yan sandan ya yi KoKarin Karfafa wa Sashin Sanya wa ‘Yan
Sandan Ido, wanda shi ke da haKKin ziyartar ofisoshin ‘yan sandan, don bincikar
ko suna karbar rashawa, amma, al’amarin ya ci tura, kuma har ya zuwa Karshen
shekarar, babu wanda aka kama. Jama’ar Kasa kan kai rahotannin bayar da cin
hancin ga Hukumar NHRC, amma, ba ta da hurumin yin wani abu game da koken,
kuma babu wata hanyar da za a binciki wannan mummunar dabi’a ta jami’an
tsaron.

Ranar 17 ga watan Agusta, Kungiyar Sa Ido ga ‘Yancin Dan Adam, (HRW), ta
bayar da wani rahoto, mai lakabin Everyone's in on the Game, rahoton da ya shafi
cin hanci da rashawa da kuma cin mutuncin ‘yancin dan adam da ‘yan sandake yi.
Kungiyar ta HRW, ta tattara bayanai daga ganawar da ta yi, da mutane 145, ta
kuma rubuta dukan mugunyar dabi’ar da jami’an ‘yan sandan ke yi, na karbar
kudade, daga hannun jama’a, babu kama hannun yaro, a dukan fadin Kasar.

“Yan sanda na karbar cin hanci, su yi barazarar kamawa da jibgar jama’a, kazalika
da tilasta tsarin nan na kawo "na goro", inda ake tilasta wa jami’an da su riKa kai
kudade, a jerin rukunin rundunar, daga kudaden da suke karbowa daga jama’a.



Wannan tsarin na keta mutuncin doka, yana kuma hana wa manyan jami’an, da su
kama na Kasa da su, da sauran laifukan cin mutunci da karbar cin hanci da
rashawa.

Jami’an gwamnati, har da shugaban Kasa da mataimakinsa da gwamnoni da
mataimakansu da ma wakilan majalisu, (a tarayya da jihohi), na murje dokokin
harka da kudade, ciki kuwa har da rashin bayyana kaddarorinsu, kafin su fara aiki,
da bayan sun bar aiki. Kamata ya yi, a gurfanar da duk wanda ya karya dokar,
amma da wuya, a KarKare duk wata Karar da aka samu.

KoKarin Hukumar EFCC, ba shi da wani tasiri. Tun da aka cire KwakKwaran
shugabanta, Nuhu Ribadu, da duniya ta yaba wa, da kuma yi wasauran manyan
jami’ai canjin wurin aiki, aka fara shakkun fade-faden da gwamnati ke yi, na
yaKarc in hanci da rashawa.

Duk da kamun da Hukumar ta EFCC ta yi wa manyan jami’an gwamnati, har
yanzu ba a daina zargin cewa, hukumar tana bincikar wadansu mutane ne, da ake
hake da su, wadanda gwamnati ba ta so, yayinda ‘yan lelen gwamnati ke cin
karensu, babu babbaka. Tun 2007, hukumar ta EFCC, ta tuhumi tsofaffin
gwamnoni 13, da laifukan cin hanci da rashawa, amma, daya daga cikin
gwamnonin, watau Lucky Igbinedion, na Jihar Edo ne, kadai, aka daure, inda aka
nemar ma sa ahuwa. Kotuna sun bayar da dukan sauran, irin su, Ayo Fayose, na
Ekiti; da Joshua Dariye, na Filato; da Saminu Turaki, na Jigawa; da Orji Uzor
Kalu, na Abia; da James Ibori, na Delta; da Jolly Nyame, na Taraba; da Chimaroke
Nnamani, na Enugu; da Michael Batmang, na Filato; da Boni Haruna, na
Adamawa; da Rasheed Ladoja, na Oyo; da Abdullahi Adamu, na Nasarawa; da
kuma Attahiru Bafarawa, na Sokoto, beli.

Tsohon gwamnan Jihar Delta ma, James Ibori, watsi aka yi da Karar da ake
tuhumarsa da aikata laifuka 170, na cin hanci da rashawa. Amma, ya ci gaba da
fuskantar sauran tuhume-tuhume, a Kasar Ingila, dangane da wonen kudade da
sauran laifukan da suka shafi zambar kudade, a lokacin da yake mulki. Ya zuwa
Karshen shekarar, ana KoKarin maido Ibori ne, daga Dubai, zuwa Birnin London.
Hukumar EFCC, ta taimaka wa ‘yan sandan Ingila game da wannan Karar, kuma
shugabar Hukumar ta EFCC, Farida Waziri, ta fada wa kafofin watsa labaru cewa,
ana matsa ma ta, da ta watsar da shari’ar.

A cewar binciken da wata majalisar Kasar waje ta yi, a cikin watan Fabrairu, an yi
zargin tsohon mataimakin shugaban Kasa, kuma dan takarar muKamin shugaban
Kasar, Atiku Abubakar, da matarsa, Jennifer Douglas Abubakar, sun yi awon gaba



da dolar Amirka fiye da miliyan 40, daga Kasar, daga tsakanin shekarun 2000 da
2008. An bayar da rahoton cewa, wadannan kudaden sun hada da, aKalla, dolar
Amirka miliyan daya da dubu 700, na cin hancin da wani kamfani ya ba shi. Har
ya zuwa Karshen shekarar, Hukumar ta EFCC, ba ta yi komai ba, game da wannan
rahoton da aka buga.

Ranar 21 ga watan Fabrairu, Hukumar EFCC, ta kama tsohon gwamnan jihar
Nasarawa, Abdullahi Adamu, game da tuhumar bayar da ayyukan kwangila, na
Karya, da kuma satar kudin gwamnati, da aka Kiyasta ya zuwa Naira miliyan dubu
15, kimanin dolar Amirka miliyan 100, lokacin da ya yi shekaru takwas yana
mulki, wanda ya Kare, a 2007. Dandanan kuma kotun ta bayar da belin Adamu
Magoya bayansa sun yi Korafin wannan tuhumar na da wata ma’ana, domin sai
bayan ‘yan kwanaki, da Adamu ya nuna sha’awarsa ta tsayawa takarar dan
majalisar dattijai ne, aka bayyana wannan tuhumar. Har ya zuwa Karshen shekarar,
bukatar Adamu, ta kotu ta yi watsi da tuhumar, tana nan jingine, a Babbar Kotun
Tarayya dake garin Lafia, a Jihar Nasarawa.

Ranar 3 ga watan Mayu, gwamnati ta gurfanar da tsohon shugaban jam’iyyar PDP,
Vincent Ogbulafor, akan tuhumar cin hanci da rashawa da kuma walawalar kudade
har Naira miliyan dubu biyu da 300, kusan dolar Amirka miliyan 15.

Ogbulafor ya Kalubalanci da kotu ta yi watsi da wannan tuhumar. Ya zuwa Karshen
shekarar dai ana cece-kuce game da shari’ar.

Ranar 1 ga watan Agusta, Hukumar Fayyace Gaskiyar Ayyukan Masana’antu ta
Nijeriya, NEITI, ta kori babban darektanta, dangane da zarge-zarge, ciki har da
rubanya biyan albashi da Kazamin kashe kudaden gwamnati, wajen tafiye-tafiyen
da ba a yi ba da biyan toshiyar baki da sauran kudaden aunakar da gwamnati ba ta
amince a bai wa ma’aikaci ba. Wannan rahoton ya fito ne, daga wani ma’aikacin
da, daga bisani, aka kora aiki. Amma ba a gurfanar da darektan, a gaban kotu ba.

A cikin watan Nuwamba, Hukumar EFCC, ta tsare wadansu ‘yan Kasar waje, su
goma, da kuma ma’aikatan Kamfanin Halliburton, da rassansa, dake Nijeriya,
dangane da aika-aikar bayar da cin hancin dolar Amirka miliyan 180, aika-aikar da
aka yi, tsakanin 1995 da 2005. Hukumar ta EFCC, ta saki ma’aikatan, amma ta
Kwace takardunsu na fasfot, ta kuma bukaci da su zauna a Kasar, har sai yadda
shari’a ta kaya.

A watan Agusta, Babban Mai Shari’a na Kasa, Mohammed Adoke, ya bayyana
cewa, gwamnati ta kasa fayyace abinda rahoton hukumar Pius Okigbo ke nufi,
game da tsohon shugaban Kasar, na soja, Janar Ibrahim Babangida, wadda ta



tuhume shi da bannata Naira miliyan dubu 12, da miliyan 400, misalin dolar
Amirka miliyan 82, lokacin da yake mulki. Kungiyar Kare Tattalin Arziki da Nuna
Gaskiyar Kashe Kudade, mai zaman kanta, ta zargi babban mai shari’ar da yin rub
da ciki, na hana da a amince da hoton takardar rahoton, wanda Kungiyar ta gabatar
ga Adoke, a cikin watan Mayu, bayan da ya ce ya kasa samun ainihin rahoton na
sa.

A watan Yunin 2009, sabon gwamnan Babban Banki, Lamido Sanusi, ya kori
manyan darektocin bankuna takwas, saboda kasawar da suka nuna, ta karbo
dimbin basussuka.

A watan Agustar 2009, gwamnan babban bankin, ya musanya shugabannin
bankunan hudu, saboda sun kasa bin dokar Kididdige kudade. a watan Oktobar
2009, Sanusi ya kuma sake shugabannin Karin bankuna hudu, bisa ga wannan
dalilin. An kuma samu Karin shari’0’i, a Karshen wannan shekarar, ciki har da
tuhumar da shugabannin bankunan, su 29, ke fuskanta. Daga cikin shugabannin
bankunan, akwai mai tuhuma har 25, ta satar kudaden d suka wuce Naira miliyan
dubu 160, kusan dolar Amirka miliyan dubu daya, yayinda wani ke fuskantar
tuhuma 22, ta zamba cikin aminci na Naira miliyan dubu 350, kusan dolar Amirka
miliyan dubu biyu da 300.

A watan Oktobar 2009, kotuna sun daure tsohon shugaban Hukumar Tashoshin
Jiragen Ruwan Nijeriya, (NPA), Bode George da kwamishinoninsa biyar, saboda
yin watsi da Ka’idodin aikin da suka bayar da ayyukan kwangilar da ba su kamata
ba. An daure George watanni 30, a gidan yari, ba tare da zabin biyan tara ba.

A watan Disambar 2009, hukumar ta EFCC, ta kama tsohon gwamnan jihar
Sokoto, Attahiru Bafarawa, lokacin yana halartar wani taron ‘yan adawa, don kafa
sabuwar jam’iyya mai suna "mega". A tuhumi Bafarawa da bannata kudaden
gwamnati, a 2007, wanda kuma ya Karyata. Masu lura da al‘amurra sun yi Korafin
cewa, wannan tuhumar wani KoKari ne, na tursasa wa ‘yan jami’iyyun adawa. Kotu
kuma ta bayar da Bafarawa beli, har yanzu kuma shari’ar na gaban kotu.

Haka ma, tsohon gwamnan jihar Ekiti, Ayodele Fayose, da kansa ya mayar da
shar’arsa zuwa kotun Ekiti, a cikin watan Maris, maimakon kotun dake
Lagos,wadda hukumar ta EFCC ta fara kai Kara gabanta. A cikin 2006, aka tuhume
shi da yin walawala da Naira miliyan dubu daya da 400, kimanin dolar Amirka
miliyan tara, lokacin da yake mulki. Har ya zuwa Karshen shekarar, wannan
shari’ar na nan.



Har ila yau, akwai shari’o’in dake jingine, a 2008, na cin hancin da ake tuhumar
tsofaffin ministocin zirga-zirgar jiragen sama, Femi Fani-Kayode da Babalola
Borishade, bisa ga tuhumar bannata kudaden gwamnati, har Naira miliyan dubu 19
da 500, kusan dolar Amirka miliyan 130, da ta tsohon gwamnan jihar Adamawa,
Boni Haruna, kan tuhumar bannata Naira miliyan 93, kamar dolar Amirka dubu
620, da ta tsohon shugaban Hukumar ta NPA, da wadansu jama’a biyar, wadanda
ba ma’aikatan hukumar ta NPA ba, da ake zargin an ba su kwangiloli, ba bisa
Ka’ida ba, na Naira miliyan dubu 84, kusan dolar Amirka miliyan 558.

Babu dokar da ta hana sanin bayanan gwamnati, amma, a bisa ga aikin gwamnatin,
ana hana wa. Alal misali, a karo na farko da gwamnatin jihar Rivers, ta buga
wadansu bayanai game da kasafin kudadenta na 2010.

Sashi na 5: Halayen gwamnati game da bincike-binciken duniya da na Kungiyoyi
masu zaman kansu dangane da keta ‘yancin dan adam.

Kungiyoyin duniya da na cikin gida, masu zaman kansu, dake kula da kare ‘yancin
dan adam, sukan gudanar da ayyukansu, ba tare da gwamnati ta tsangwame su ba,
inda sukan gudanar da bincike da buga dukan abubuwan da suka gano, game da
zargin keta ‘yancin dan adam. A wani lokaci jami’an gwamnati, na bayar da hadin
kai, su kuma bayyana ra’ayoyinsu.

Hukumar NHRC, wadda gwamnati ta dora wa alhakin lura da kuma kare ‘yancin
dan adam, tana da kayayyakin aiki, a yankunan Kasar, su shida. Tun kuma lokacin
da aka hukumar ta NHRC ta fara aiki, ake hana ma ta isassun kudaden gudanar da
ayyukanta. Har ila yau, hukumar ba ta wani kasafin kudade, na musamman, da
ikon zartar da hukunci, kazalika, sai dai ta bayar da shawarwarin, da ba dole, a
dauka ba, ga gwamnati. Hukumar kan buga cikakkun rahotannin irin yadda ake cin
mutuncin ‘yancin dan adam, ciki har da gallaza azaba, da kuma mummunan
yanayin da gidajen yari suke ciki. Gwamnati ta kori manyan sakatarorin hukumar
ta NHRC, su biyu, da ba su barin sai-ta-kwana, ba tare da wata hujja ba. Shugaban
hukumar na yanzu, wanda wani jami’in ma’aikatar shari’a ne, da ba ya gani, ya
rufe bakinsa, ya yi babatun bayar da shawarwari game da ‘yancin dan adam da
kuma cin gashin kan hukumar. Shugaban Kasa ne, ke da ikon da zai cire babban
sakataren hukumar ta NHRC, idan ba a yi wa jama’a aiki ba. A wannan shekarar,

gwamnati ta kakkame wakilan Kungiyoyi masu zaman kansu, NGO, babu gaira,
babu dalili.

Alal misali, a cikin watan Mayu, dogarawan Rundunar MayaKan Sama, ta kai wa
wadansu wakilan Kungiyar Samar da Walwala, CLO, hari, a Lagos, bayan da suka
yi KoKarin binciko cin mutuncin da aka yi wa Ebere Thiedoha, wanda jami’an suka



yi wa bugun-kawo-wuKa, a sansaninsu dake Ikeja, na garin na Lagos, saboda wani
dan hadarin motar da ya faru. Shugabanninsu kuma ba su yi wata hubbasa ba, ta
bincikar abinda ya faru, har ya zuwa Karshen shekara. Jami’an na Kungiyar ta
CLO, sun yi KoKarin kai Karar asibitin da suka je, don a yi ma su maganin
raunukan da aka yi ma su, a wannan harin, amma, likitan, ya Ki bayar da takardar
shaidar cewa an sanya ma su magana, a asibitin, gudun ka da jami’an rundunar
mayakan saman su musguna ma sa.

Ranar 9 ga watan Nuwamba, wata Kungiyar jami’an Hukumar EFCC, da ‘yan
sandan kashe tarzoma, a bisa umurnin gwamna, sun ziyarci sansanin Kungiyar
Kare ‘Yancin Kananan Yara da Tarbiyanta da su, CRARN, domin kama darektan
Kungiyar ta CRARN, Sam Itauma. Lokacin kuma da aka buga ma sa waya, an
umurci [tauma, da ya bayyana a ofishin hukumar ta EFCC, don amsa tambayoyin
tuhumar da ake yi ma sa. Tunda kuma ba tarar da darektan ba, sai ‘yan sandan suka
yi KoKarin kama sauran ma’aikatan sansanin, yayinda yaran tare da sauran
ma’aikata suka kakkare da a kama su. Sun kuma jibgi yara hudu da sai da aka kai
su asibiti.

A watan Mayun 2009, jami’an Rundunar Mikiya, wata rundunar ‘yan sanda, ta
musamman da gwamnatin Jihar Osun, ta kafa, sun kama shugabannin Kungiyar
Hana cin Hanci da Rashawa da Keta ‘Yancin Dan Adam, ta jihar ta Osun, su 12;
an kama su ne, jim kadan, bayan da aka soke belin da aka bai wa jami’an, su 12, da
aka kama, a cikin 2008, saboda sun nuna rashin amincewa da wani hukuncin da
kotun shari’ar zabe ta bayar.

Gwamnati na bayar da goyon baya ga Kungiyoyi masu zaman kansu, na duniya, da
kuma bayar da damar ziyarar wakilan Majalisar Dinkin Dunya, UN, ko sauran
Kungiyoyi, a wannan shekarar. Gwamnatin ba ta tsoma baki ba, ga ayyukan
Kungiyoyin kare ‘yancin dan adam din, na duniya, da suka ziyarci Kasar, don gano
irin yadda ake keta ‘yancin dan adam, da cin mutuncin da ‘yan sanda ke yi, da
rikice-rikicen kabilanci. Kungiyoyin HRW da Al da kuma sauran hukumomin
Majalisar ta UN, sun buga rahotanni.

Kungiyar Kula da Jama’a, ta nemi da wakilin Majalisar ta UN, da wakili na
musamman, na Hukumar Rigakafin Kisan Kiyashi da na Kotun Aikata Laifuka ta
Duniya, da su ziyarci garin Jos, su kuma gudanar da bincike kan rikicin kabilanci,
da kuma irin gazawar da gwamnati ta yi, na hana abkuwar hakan. Babu wata
ziyarar da aka kawo, har ya zuwa Karshen shekarar.



Ranar 17, ga watan Agusta, Kungiyar HRW, ta bayar da wani rahoto mai suna
Everyone's in on the Game, na wadansu tambayoyin hira, har 145, game da cin

hanci da rashawa da cin mutuncin dan adam, da ‘yan sanda suka yi, tsakanin 2008
da 2010.

Kungiyar Tabbatar da Gaskiya ta Open Society Justice Initiative (NOPRIN), ta
buga wani rahoto, mai shafuka 129, na yin amfani da Karfin tuwo da gallaza azaba
da cin mutunci da kuma kashe-kashen, babu gaira, babu dalili, da ‘yan sandan
Nijeriya ke yi.

A watan Disambar 2009, Kungiyar Al, ta buga wani rahoton game da Kisan Gilla,
da sauran kashe-kashen da ba su da Ka’ida, da ‘yan sanda ke yi, a Nijeriya, inda
suka zayyana Kararraki har 39, da jami’an tsaron suka kashe jama’a, ko suka batar
da su, dangane da tambayoyin hira da kuma bincike da ta gudanar, a tsakanin
watannin Yulin 2007 da watan Yulin 2009.

Sashi na 6: Nuna bambanci da cin mutuncin jama’a da fataucin bil-adama

Tsarin mulki da dokoki sun haramta nuna bambancin kabilanci, ko asalin gari, ko
kabila ko tsakanin namiji da mace ko addini ko kuma ra’ayoyin siyasa; amma,
gwamnati ba ta kafa wata doka ba, ta ganin irin hakan na faruwa. Tsarin mulki ya
haramta nuna bambanci game da wurin da aka haifi wani. Amma, tsarin mulkin bai
fayyace haramcin nuna bambanci ba, ga nakasassu.

Mata

Doka ta haramta yin fyade kuma ta tanadi daurin shekaru goma, zuwa na rai da rai,
kazalika da tarar Naira dubu 200, misalin dolar Amirka dubu daya da 330, ga
wanda aka yanke wa hukuncin aikata fyade, amma, tsoma bakin jama’a da kallon
abin kunyar da ake yi wa, wadda aka yi wa fyaden, na dakushe yanke hukunci
gama da duk wata Karar da aka kawo, ko rahoto cewa an aikata laifin fyaden. Doka
ta kebe miji ya yi wa matarsa fyade, a wani laifi, na musamman; amma, da wuya a
bayar da shaidar cewa miji ya yi wa matarsa fyade, a gaban kotu, kuma ba a bayar
da rahoton irin wannan shari’ar ba, a gaban, kotu, a wannan shekarar. Laifin aikata
fyade ya yawaita, a jami’o’i. A 2006, Kungiyar Al, ta bayar da wani rahoton inda
take sukar tsarin shari’a, game da yanke hukuncin kashi 10, cikin 100, kacal, na
yawan wadanda aka samu da aikata laifin fyade.

A watan Mayu, Kungiyar Tabbatar da Gaskiya ga Jama’a, ta bayar da rahoton cin
hanci da rashawa, a tsakanin rundunar ‘yan sanda, wanda ya nuna matsalar bayar
da karbar toshiyar bakin da ‘yan sanda ke tilasta yi wa karuwan da aka kama
fyade. Rahoton ya bayyana jami’an ‘yan sanda na yi wa matan da suka kasa biyan



Naira dubu, kacal, misalin dolar Amirka shida, fyade, kafin a sake su. An yi zargin
cewa, ‘yan sandan na yi wa matan da suka kawo rahoton abkuwar laifi, a
ofisoshinsu, fyade. Har ila yau, rahoton ya yi zargin cewa, mazansu da matansu, na
cin mutuncin mata, inda suke zurmuKka ma su kwalabe, ko wani Karfe, a suturarsu.
A watan Agusta, Kungiyar HRW, ta bayar da wani rahoton da ya fayyace yawan
irin yadda ‘yan sanda ke cin mutuncin jama’a, ciki har da kwatantawa ko kurarin
yin fyaden, ko cin mutuncin al’aura, domin samun na goro, daga matan dake tsare
ko wadanda ke safarar da suka fado a inda ‘yan sanda ke gindaye hanyoyi.

A watan Nuwamba, dalibai mata, na Jami’ar Jihar Delta, dake garin Asaba, sun yi
kukan irin yadda ake yawaita yi ma su fyade, a gidajen kwanansu. Hukumar
makarantar ta ce zargin banza suke yi. Wani dan jarida, ya tattara yawan fyaden da
aka yi, amma, babu wanda aka kama, kuma hukumar makarantar sai ta dora laifin
ga matan, wai "ba su kula da kawunansu, yadda ya kamata."

A watan Oktobar 2009, gwamnati ta Kaddamar da shirinta na ahuwa ga tsofaffin
‘yan bindiga-dadi dake yankin Niger Delta. A watan Nuwambar 2009 kuma, aka
yi wa wata Kungiyar sansani kusa da Jami’ar Fatakwal, inda ba a dade ba, sai
tsofaffin ‘yan bindiga-dadin, suka rika yi wa dimbin dalibai matan jami’ar fyade.
Babu kuma rahoton wanda aka kama, amma gwamnatocin tarayya da na jihar ta
Rivers, sun canja wa tsofaffin ‘yan bindiga-dadin, matsugunni, can wani wajen da
ba a sani ba. Ba a kuma yi wa kowa komai ba, a wannan shekarar.

A cewar wata Kididdigar da Hukumar Kidaya da Lafiya, NDHS, ta bayar, a 008,
kashi uku cikin 100, na matan auren da shekarunsu suka fara daga tsakanin 15 da
49, mazansu sun taba yi ma su fyade.

Tsarin mulki ya bayar da damar raba daidai da kuma ‘yancin rashin nuna
bambanci; amm, babu dokar da ta haramta cin mutuncin mata, kuma wadansu
dokokin na tarayya, na bayar da Kwarin gwiwar cin mutuncin. Ala misali, dokar
Kasa ta bai wa miji damar da ya yi amfani da Karfi, wajen saduwa da matarsa,
muddin dai bai ji ma ta "raunin a-zo-gani" ba, wanda aka fi kamantawa da rasa ido,
ko kurmancewa, ko kasa magana ko wani tabo, ko kurarin kassarawa. Hukuncin
cin mutuncin namiji ya wuce wanda ake yi wa wanda ya ci mutuncin mace.

Fadace-fadace a gida ya yawaitar da har an fara sabawa da shi. A wani binciken da
aka bayyana, a watan Nuwambar 2009, kashi 28 cikin 100, na mata, na fama da
irin wannan tashin hankalin, bayan sun cika shekaru 15, wanda mafi yawa,
mazansu ne, ko kishiyoyinsu ke gallaza ma su. ‘Yan sanda ba su tsoma baki ga
fadace-fadacen gida, ko kuma suna nesa-nesa da fadace-fadacen. A yankunan



karkara, kotunan da ‘yan sanda, na gudun tsoma bakin kare matan da suka kawo
Karar mazajensu, don sun musguna ma su, muddin dai musgunawar ba ta wuce
dokar yankin ba. A cewar rahoton hukumar NDHS, na 2008, kashi 43 cikin 100, na
mata da kuma kashi 30, cikin 100 na mazan dake da shekaru 15 zuwa 49, sun
amince miji yana da gaskiyar da zai jibgi matarsa, don sau daya, ko ma har sau
biyar, a bisa wani dalili, ciki har da Kona abinci ko gardama.

Wata Kungiyar Bayar da Karar Musgunawa Mata, mai zaman kanta, NGO, tana ci
gaba da KoKartawa, bisa ga himmarta, ta magance fadace-fadace, a gidaje, ciki har
da bayar da shirin horar da ‘yan sanda, game da fadace-fadacen gidajen, da
taimaka wa Kungiyoyi, da shirye-shiryen ga mafadatan mazaje, da tallafa wa
Kungiyoyin addinai, wajen bayar da shawarwari ga wadanda fadace-fadacen
gidajen ya rutsa da su. Har ila yau, Kungiyar na bayar da mafaka, wadda ta kira
Sophia's Place, ga wadanda fadan gidan ya dama, inda suke gudanar da ayyuka irin
na bayar da shawarwari da taimakon shari’a da kuma koya sana’o’i. Har ila yau, ita
ma Kungiyar Ciyar Da Mata Gaba, da Ba Su Kariya, na kan gaba, wajen yin
babatun kare mata daga tashin hankula da ci gaba da yi ma su jagorancin samar da
dokokin da za su kare ‘yancin matan.

Ranar 10 ga watan Yuni, gwamnati ta cire wani basarake, a Daular Akure dake
Jihar Ondo, saboda ya ci mutuncin daya daga cikin matansa, a rariya, a kuma
idanun jama’a. ‘Yan sanda sun bayyana cewa, za su gabatar da shi gaban kotu, an
kuma yayata wannan al’amari, a jihar ta Ondo da kuma birnin Abuja. Don kuma
kare kansa, wanda ake tuhumar, ya gabatar da Karar a dakatar da ‘yan sandan da
kuma kotu, game da jin shari’arsa. Har ya zuwa Karshen shekara, babu daya daga
cikin kotunan, da ta ce wani abu, game da Karar.

Har yanzu, akwai matsalar cin mata. Babu kuma wata dokar da ta hana a ci
mutuncin matan, amma, gwamnati na iya gurfanar da wanda ya tayar da
hankalinsu, ko KaKa ne, sa KarKashin dokar cin mutunci. Kuma dabi’ar nan ta a
nemi mace, don ba ta aiki, ko maki, a jami’a, sai yawaita take yi. Mata na fama da
cin mutuncin rayuwa ko addini, a wadansu yankuna. Kulle, wanda al’adar tsare
mata ne, da budurwowi daga mazan da ba ‘yan uwansu ba, na ci gaba, a yankunan
arewacin Kasa.

Mazaje da kuma wadansu dangi, ke da damar yanke hukunci, yadda suke so, game
da yawa ko kuma tazara da lokacin da ake son haihuwa, amma, babu cikakkun
bayanai da kuma shawarwari game da lafiyar mai haihuwa, da ake bai wa matan da
mazajensu. A cewar rahoton hukumar NDHS, na 1008, kashi 70, cikin 100, na
matan suna da masaniya game da wata hanyar ta Kayyade iyali, amma, kashi 15 ne,



kadai, daga cikin 100 ne, ba su amfani da hanyar Kayyade iyalin, yayinda kashi 10,
cikin 100, kacal, ke amfani a hanyoyin zamani, na Kayyade iyalin. AKalla, kashi
50, cikin 100, na yawansu ma, ba balagaggu ba ne, da dama, daga cikinsu,
wadanda suka san kwanciya da namiji, ba su amfani da magunguna, amma, kadan,
daga cikinsu, sun san yin amfani da magungunan hana daukar ciki. Asusun
Kidaya, na Majalisar UN, ya bayar da rahoton cewa, yawan wadanda ke mutuwa, a
wajen haihuwa,cikin mutane dubu dari, sun kai 840, a 2008, hauhawar ta su, ta
danganta ne da haihuwar Kananan mata da kuma manyan matan dake samun
tangarda, tun a wajen daukar ciki. Misalin mata dubu 53, da jarirai dubu 250, ke
mutuwa, a kowace shekara, wajen haithuwa. Misalin kashi 39, cikin 100, sai
unguwar-zoma ko ma’aikatan jinya sun taimaka ma su, wajen hathuwa. Kanann
matan dake da aure, da kuma wadanda ke da ‘ya’ya fiye da biyar, da kashi 36,
cikin 100 na iyaye mata, ba su zuwa wajen awon ciki, kuma kashi 38, cikin 100 ne,
kacal, na sababbin iyaye matan, ke zuwa awon ciki, kwanaki biyu, kafin su haihu.
Mata da maza na da damar zuwa a bincika su, da ba su magungunan, cututtukan da
ake dauka, wajen jima’i.

Har ila yau, mata na fama da talauci. Babu wata doka da ta hana wa mata yin aiki,
a kowane fanni, amma matan na fama da ganin bambanci, a al’adance da kuma
addinance. Kungiyoyi, masu zaman kansu, NGO, a Kasa, sun nuna damuwarsu
game da irin yadda ake nuna wa mata bambanci, a kamfanoni, musamman, wajen
samun aiki, da Karin girma da kuma albashi. A cewar wani rahoton da ba ya
Karya, wuraren aiki da dama, ba su son macen da za ta "dauki ciki". Mata sun yi
Karanci, a kamfanoni, amma, suna taka rawar gani, a manyan fannonin tattalin
arzikin Kasar. Yawan matan dake aiki, a masana’antu ba su samun Karin albashin
da ya kamata. A cewar rahoton Ingancin Dan Adam, na hukumar UNDP, na 2007
zuwa 2008, mata na karbar kashi 40, cikin 100 ne kawai, na albashin da maza ke
samu, kuma da wuya sukan samu bashin gudanar da sana’o’i ko rangwamen haraji
ko ramko, kamar mazajensu. Matan ma da ba su da auren, babu irin wulakancin da
ba su gani.

Wadansu matan na dan tagazawa, a harkokin ilmi da kuma kasuwanci, amma, mafi
yawa, ana mayar da su saniyar ware. Babu dokar da ta hana wa mata, mallakar
filaye, amma, wadansu dokokin al’adun maza kadai suka amince wa, da su mallaki
filaye, idan har ka ga mace ta mallaki fili, to, sai ta hanyar aure ko kuma dangi.
Al’adu, da dama, har ila yau, ba su kula da ‘yancin mata, wajen gadon dukiyoyin
mazajensu, kuma zawarawa da dama, kan zama almajirai, idan surukansu suka
handame daukacin dokokin mijinsu, idan ya rasu.



A wadansu sassan Kasar, zawarawa, na tsunduma cikin wani mawuyacin hali, a
sakamakon bambancin da al’adu da talauci ke sanya ma su. "Tsari," wanda ya fi
yawa a arewa maso gabas, na daga cikin manyan al’adun dake tauye wa
zawarawan ‘yancinsu. Tsararrar bazawara, na zama cikin kadaici har na tsawon
shekara, kuma sukan aske kawunansu, su rika sanya bakaKen kaya, wanda dole ne,
a al’adance, don zaman makoki. A wadansu yankunan, zawarawa ba su cin gajiyar
gadon mazajensu, sai dai danginsa su "gada".

Auren mata da yawa, halal ne, kuma ana ci gaba da yinsa, a kabilu da daka, da
kuma Kungiyoyin addinai.

Matan dake jihohin arewacin Kasar 12, suna fama da bambancin shari’o’in shari’ar
musulunci. A jihar Zamfara, Kananan hukumomi na tilasta bin dokokin ware
musulmai mata da maza, a motoci da kuma asibitoci. Jihar Kano ta hana daukar
mata a baburan haya, abinda kan sa matan doguwar tsayuwa a wurare, amma, ba a
tsawalla bin dokar. Shaidar mace ba ta da Karfi, kamar ta namiji, a kotunan shari’a.

Yara

Zamantakewar yaro, dan Kasa sai daga iyayensa. Gwamnati ba ta bukatar takardar
shaidar haihuwa, kuma mafi yawan wadanda aka haifa, ba a yi ma su rajista,
amma, hakan bai hana a dauke su a makarantu, ko kula da su a asibitoci ko sauran
wuraren gwamnati.

Makarantun gwamnati ba su da wani inganci, kuma suna Karancin kayayyakin
koyarwa, dake tauye damar samun ilmi ga yaran. Doka ta umurci gwamnati, idan
har hali ya samu, da ta bayar da ilmi, kyauta, kuma dole a makarantun firamare, ga
yaran dake da shekaru 12. Amma, ba a tilasta bayar da ilmi, sai dai tilasta biyan
kudaden makaranta. Mafi yawan kudaden ilmin suna zuwa ne daga gwamnatin
tarayya, yayinda ake rokon gwamnatocin jihohi, da su bayar da wani kaso, amma
ba dukan gwamnatocin jihohin ke bayar da na su kason ba. An yi Kiyasin cewa,
akwai yara har miliyan goma, da ba su zuwa makaranta. A sakamakon haka ne,
gwamnati ba ta biyan albashin watanni, ga malaman makarantun firamare da
sakandare da kuma jami’o’i, wanda shine musababbin yajin aiki, akai, akai. A
sassa, da dama, na Kasar, ana nuna wa Kananan mata bambanci, a wajen bayar da
ilmi, ko don al’ada ko kuma abinda ya shafi tattalin arziki. Idan talauci ya hana
magidanci kai yawonsa makaranta, Kananan ‘yan matan, da dama, ana sa su
ayyukan gida ne, ko sana’o’i da tallace-tallace. Iyalai da dama, sun gwammace
yaro ya tafi makarantar firamare da sakandare, fiye da Karamar yarinya. A cewar
Kungiyar UNICEF, a duk lokacin da ka ga Kananan ‘yan mata 10, a makaranta, to,



akwai yara maza fiye da 22. Kashi 25 cikin 100 na matasa, ‘yan shekaru 17 zuwa
25, ke samun ilmin da bai wuce shekaru biyu.

Ana cin mutuncin Kananan yara, matuKka, a ko’ina cikin Kasar. Gwamnati na sukar
irin yadda ake watsi da kuma halin ko-oho da yaran, amma, babu wani abinda take
yi, takamamme, na dakatar da wannan al’adu a bata yaran, dangane da sayar da su,
ga aure. A cewar wani kammalallen rahoto, talakawa na sayar da ‘ya’yansu, mata,
a wajen aure, don samun abin masarufi. Wani lokaci, iyayen na tilasta wa
‘ya’yansu, mata, auren dole, tun ba su balaga ba, ba tare da duban shekarunsu ba,
ko "kai bante", dangane da lalata, ko saboda wadansu al’adu, ko abinda ya shafi
addini. Kungiyoyin kare ‘yancin dan adam, na bayar da rahotannin cin mutunci d
yi wa Kananan ‘yan mata, fyade, musamman a arewacin Kasa.

Ranar 17 ga watan Mayu, Dan Majalisar Dattijai daga Zamfara, Sani Ahmed
Yerima, ya auri yarinyar Kasar Masar, ‘yar shekaru 14, da haihuwa, a babban
masallaci dake Abuja, abinda ya saba wa Dokar Kare Kananan Yara ta 2003, da
aka amince da ita a yankin FCT. Ya haKiKance da cewa, dokar Kasa ba ta hau
kansa ba, sai dai dokar shari’ar musulunci. An kai Karar gaban babban mai shari’a,
na Kasa, don ganin an gurfanar da shi, gaban kotu, amma, babu wata shawarar da
aka yanke game da hakan, har ya zuwa Karshen shekara.

Ranar 22 ga watan Agusta, an yi zargin kama darektan Hukumar Bincikar Fasaha
na Jihar Kano, Abubakar Rabo Abdulkareem, da laifin lalata da Karamar yarinya.
“Yan sanda ne suka tarar shi da Karamar yarinyar, a mota, suka fafare shi, har sai
da ya banke wadansu masu babur, inda suka ji rauni. Har ya zuwa Karshen shekara,
ba a tuhume shi da komai ba.

Rahoton Hukumar NDHS, ya bayyana cewa, kashi 30, cikin 100, na matan dake
Kasar suna da kaciya, FGM. Duk da yake ana yin wannan kaciyar ta mata, FGM, a
dukan fadin Kasar, amma, al’amarin ya fi Kamari, a kudanci, tsakanin Yarabawa da
Igbo. Cirar Belu, wanda ita shine babban al’amarin na FGM, an fi yinsa, a jihohin
arewaci, amma, ana yinsa, a kudu. Shekarun da ake yi wa mata da Kananan ‘yan
mata wannan al’amari, ya bambanta, tun daga makon farko, da aka haife su, ya
zuwa lokacin da mace ta samu jaririnta na fari, amma, mafi, an fi yi wa matan
kaciyar ta FGM, kafin su yi haihuwar farko.

Doka ta haramta cire wani bangare na al’aurar mata, ko ‘yan mata, sai idan likitoci
ne suka bayar da shawarar a yi. A cewar, abinda dokar ta tanada, duk matar da ta
bari, aka yi ma ta kaciyar ta FGM; da wanda ya yi kaciyar, ko ya yaudari aka yi,ko
ya kidimar da mace aka yi ma ta kaciyar ta FGM; ko mutumin, da ba likita ba, ya



yl wannan kaciyar, ta cire wani bangare na al’aurar mace, ko Karamar yarinya, to,
ya aikata laifi. Doka ta tanadi da a yi ma sa tarar Naira dubu 50, misalin dolar
Amirka 330, ko daurin shekara guda, ko duka, ga wanda ya aikata laifin a karon
farko, amma, an tanadi da a rubanya hukuncin, ga wanda ya sake aikata laifin, a
karo na biyu.

Gwamnatin tarayya ta soki lamirin kaciyar ta FGM, amma, babu wata dokar da za
ta magance wannan al’ada. Jihohi 12 sun haramta kaciyar ta FGM. Amma, da zarar
jiha ta kafa dokar ta FGM, to, dole Kungiyoyin NGO, su san hanyoyin da za su
shawo kan Kananan hukumomi, cewa doka ta shafi yankunansu. Ma’aikatar Lafiya,
da Kungiyoyin mata da Kungiyoyin NGO, da dama, suna shirye tsare-tsare, don
ilmantar da jama’a game da hadurran yin kaciyar ta FGM; amma, rashin isassun
kudade da wadansu matsalolin aiwatar da dabaru, ke hana ma’aikatan aikin lafiyar
kai waga jama’a.

Kaciyar FGM ce kan haifar da ciwon yoyon fitsari, (yagewar wani bangare na
farji, a sakamakon doguwar nakuda, ba tare da likitoci sun kawo dauki ba). Mafi
yawan ciwon na yoyon fitsari, yana kashe jarirai, ya kuma haddasa mummunar
matsala ga mace. Abubuwan da ciwon yoyon fitsarin ke haddasawa, sun hada da
rauni da kuma tunani, da Kyama ko rabuwar aure, ko muzanci da kunya, da rashin
haithuwa da rashin taimako da haifar da tashin hankali da muzanci. Rashin magana
kuma, na Kara rage damar samun aikin yi, da raunata rayuwar iyali, kuma duk
matar da wannan cuta ta kama, to, sai dai a bar ta da halinta, ko ta koma bara.

Babu wata dokar da ta dage game da laifin fyade. An haramta karuwanci ga
Kananan yara, wanda hukuncinsa ya kai shekaru bakwai, a gidan yari, ga ma
balagaggun dake yi. Karancin shekarun jima’i sune 18. Ba aiwatar da Dokar Kare
Kananan Yara, wadda ta tanadi hukuncin daukar hotunan batsa, a dukan jihobhi.

Akan sace Kananan yara da aka zarga da maita, ko a kashe su. A watan Satumba,
an bayar da rahoton wata kafar watsa labaru, game da koke-koke da kuma KoKarin
gwamnati, musamman, a jihar Akwa Ibom, na yin watsi da sababbin Kararrakin cin
mutuncin Kananan yaran da ake zargi da maita. A cewar wadansu Kungiyoyin
NGO, Stepping Stones Nigeria (SSN) da CRARN, masu cin zarafi Kananan yaran,
kan kafa ma su kusoshi, a kai, ko su datse ma su yatsu, ko a daure su a itaciyar, a
bar su, a cikin dokar jeji. Wani mai kiran kansa "limamin kirista", mai suna Sunday
Williams, ya fito fili, ya bayyana cewa, ya kashe yara Kanana, har 110, da aka
zarga da maita, kuma wai akwai mayu, da fatalwowi fiye da miliyan biyu da dubu
300, a jihar ta Akwa Ibom, a cikin yawan jama’ar jihar su miliyan uku da dubu
900. A 2008, gwamnati ta kama Williams, ta kuma tuhume shi da laifin gallaza



azaba da kisan kai, an kuma gurfanar da shi gaban kotu, a watan Mayun 2009, an
kuma ci gaba da shari’ar, har ya zuwa Karshen shekara. Har yanzu gwamnati ba ta
fahimci dimbin matsalolin dake tattare da Kananan yaran da maita ba. Lokacin da
yake mayar da martini ga labaran ‘yan jaridun duniya, game da kisan da ake yi wa
yaran, da ake zarga da maita, gwamnan jihar, ta Akwa Ibom, ya bayar da umurnin
da a kama shugabannin Kungiyoyin na SSN da na CRARN, bisa zargin bannata
kudaden jama’a da azurta kawunansu. Har yanzu shari’ar na nan, da kuma
umurnin da ya bayar na kama darektocin mafakar.

Ranar 24 ga watan Satumba, wani mahaifin wadansu tagwaye, ‘yan shekaru shida,
a jihar Akwa Ibomm saboda ya bizne su, a cikin wani Karamin kabari; mutanen
Kauyensu ne suka ceto yaran, lokacin da suka ji suna rusa kuka. Mahaifin ya yi
imanin cewa, yaran wai fatalwowi ne, da suka kashe matarsa da uwarsa. ‘Yan
sanda sun bayyana cewa, a shirye suke, da su kama duk wanda ya yi wani laifi, da
sunan maita, amma, shugabannin kabilun, sun yi Korafin cewa, maimakon a yi
murnar mahaifin ya gano cewa ‘ya’yansa mayu ne, wai aka kira ‘yan sanda.

A watan Yulin 2009, ‘yan sanda, a Eket, dake jihar Awka Ibom State, sun kai
samame a mafakar Kungiyar CRARN, wadda ke bai wa yaran da ake ci wa zarafi
da wadanda aka yar, su 150, mafaka, wadansu ma sun gudu daga gidajensu,
saboda ana zarginsu da maitar. ‘Yan sanda sun jibgi yaran da suka nemi su hana su
kama biyu daga cikin ma’aikatan Kungiyar. Amma, an sake su, lokacin da gwamna
ya tsoma baki; amma, ‘yan sanda sun somar da ‘yan mata biyu, masu shekaru 11
da 12 years. Gwamnati ba ta sanya duk wani mutumin da bai kai shekaru 18, da
hathuwa ba, a aikin soja.

A watan Yuni, shugaba Jonathan, ya bayyana cewa, akwai Kananan yara miliyan
17,da dubu 500, dake cikin hadari, ciki kuwa har da marayu miliyan bakwai da
dubu 300. A cewar Kididdigar Majalisar UN, ta 2009, cutar Kanjamau, ta mayar da
Kananan yara miliyan daya da dubu 200, marayu. Hukumar UNICEF ta Kara da
cewa, kashi 25, cikin 100, na yaran dake Kasar, ciki har da marayun, suna fuskantar
hadarin Karancin abinci mai gina jiki, da rashin samun kiwon lafiya da gutsuri-
tsoman zuwa makarantu.

Ranar 24 ga watan Mayu, an yi zargin gano, wani gidan marayu, da ba shi da
rajista, dake sayar da jarirai, a jihar Delta. An bayar da rahoton cewa, mai wurin,
na yaudarar matan da suka da ciki, amma ba su da aure, da su sanya hannun sayar
da jariransu. ‘Yan sanda sun gano ‘yan mata shida, dake da ciki, cikinsu har da
‘yar shekaru 14. Har ya zuwa Karshen shekara, ba a kai maganar a kotu ba.



Yara da dama, ba su da wuraren kwana, sai a rariya. Babu kuma wata Kididdigar
dake nuna yawansu. Manyan al’amurran dake sa yaran kwana, a rariya, sun hada
da rashin jittuwa a gidaje, da talauci da yunwa da gallabar azabar da iyayensu ke
y1, da kuma barin muhalli, dangane da rikicin kabilanci.

A watan Disamba, wani Kwamitin Gwamnati game da Karatun Madrasah, ya
bayar da rahoton cewa, akwai Kananan yara miliyan tara da dubu 500, dake
"almajirci," ko yaran da iyayensu suka aike da su birane, daga yankunan karkara,
don zaunawa da malaman addinin Musulunci da nufin neman ilmi. Maimakon su
samo ilmin, sai da dama su zama almajiran dake bara, ko su fada wa bauta, ko
rokon kudaden da suke kai wa malamansu. Shugabannin addinin, ba su ba
almajiran isasshen abinci da wurin kwana, wanda, da dama, yaran kan kasance ba
su da wuraren kwana. A 2008, gwamnati ta rarraba Naira miliyan 90, kusan dolar
Amirka dubu 600, ga jihohi 15, don fara gudanar da karatun AlKur’ani tare da
ilmin da zai ceto su, da mayar da su cikin jama’a da kuma ilmantar da almajiran.
Babu wani rahoton cewa wannan shirin ya kawar da almajiran daga tituna.

Satar da iyaye ke yi wa yara

Kasar ba ta sanya hannu a kan Yarjejeniyar Birnin Hague ba, dangane da Abinda
Ya Shafi Satar da Iyaye ke Yi wa Yara, ta 1980. Don Karin bayarni, game da satar
yaran a duniya, a duba rahoton gwamnati na shekara, game da yin aiki da dokar, a
shafin yanar-gizo mai suna:
http://travel.state.gov/abduction/resources/congressreport/congressreporti4308.ht
ml.

Kyamar Yahudanci

Babu wani rahoto game nuna Kyamar Yahudanci, a wanan shekarar. An Kiyasta
akwai Yahudawa 700 zuwa 900, dake zaune a birnin Abuja, dukansu kuma
ma’aikatan kamfanonin waje ne, kuma suna bautarsu, a wurin bautarsu, guda.

Fataucin Bil-Adama
Don Karin bayani game da fataucin bil-adama, a duba rahoton gwamnati game da
fataucin bil-adamar, dake shafin yanar-gizo mai suna: www.state.gov/g/tip.

Nakasa

Tsarin mulki bai yi cikakken bayani ba, game da nuna bambanci saboda da mutum
yana da nakasa, amma, bai hana nuna wa wani bambanci ba, dangane da irin yadda
aka haife shi. Babu dokar da ta hana nuna bambanci ga mutumin dake da wata
nakasa, ya-Allah a jiki ne, ko wajen ji da gani, ko ta basira ko tabin hankali, a
wajen bayar da aiki da ilmi ko kiwon lafiya, ko wadata abubuwan kyautata jin

dadin rayuwar gwamnati. Babu wata dokar sahihanci halitta, ko samun damar
bayanai ko sadarwa ga mutanen dake da nakasa.

Babu wani taimakon da ake yi wa masu tabin hankali. Duk wani fursunan dake da
nakasa, yana zama ne da sauran fursunoni, ba tare da lura da nakasarsa ba, kuma
babu wani Karin kyautata jin dadin da za ba shi.

Ana mayar da mutanen dake da nakasa, saniyar ware, da nuna ma su bambanci,
kuma su kan zama abin kunya ga iyalansu. Dangi, da dama, suna gani ‘ya’yansu
ake nakasa, ba za su iya bayar da wata gudunmawa ba, ga wadatar iyali, don haka,
a wani lokacin, ana musguna ma su, ko a yi banza da su. Da dama, mutanen dke da
nakasa, sai dai su yi bara, a tituna.

Gwamnati na gudanar da wuraren koyon sana’o’1, a garuruwan Abuja da Lagos,
don bayar da horo, ga mutanen dake da nakasa. Har ila yau, wadansu jihohin na
tallafawa da kayayyakin dake taimaka wa makafi da sauran nakasassu, don samun
dogaro da kai. Nakasassu na kafa Kungiyoyin taimakon kai da kai, na NGO, irin su
Gidauniyar Tallafa wa Makafi, dake garin Zaria, Asusun Wadanda Cutar Shan
Inna ta yi Illa, da Hadaddiyar Kungiyar Nakasassu, da Gidauniyar Zabaya, da
kuma Kungiyar Karfafa Gwiwar Nakasassun Nijeriya.

Tsirarun kabilu da yarurruka na Kasa

Yawan jama’ar Kasar ya kasu zuwa kabilu, kuma akwai fiye da kabilu 250, mafi
yawansu suna zaune ne, tsagire, a wuri guda, kuma suna magana da wani babban
yare. Babu wani wata babbar kabila, amma, manyan kabilun sune Hausa da Igbo
da kuma Yoruba, wanda a dunKule, sun kai rabin yaran mutanen Kasar. Nuna
bambancin kabilanci ya yi Kamari, ga dukan kabilun, kuma ya fi nunawa, a wajen
daukar ma’aikatan kamfanoni, kazalika ga nuna bambanci ga maKkwabtan dake
alkarya. Akwai dadadden tarihin tashe-tashen hankula, a tsakanin wadansu
kabilun. Kabilu, da dama, na kuka da rashin wakiltarsu da ake yi, a gwamnati.

Doka ta hana gwamnati ta nuna bambanci, amma, ana ta kukan mayar da wadansu
saniyar ware, musamman kabilar Igbo dake kudanci. Su ma kabilun dake yankin
Niger Delta, na ci gaba da kiran da a riKa wakiltarsu, a manyan hukumomi da
kwamitocin albarkatun man fetur, da kuma harkokin tsaro.

A watan Satumba, nada dan kabilar Igbo, da aka yi, a matsayin babban
kwamandan sojojin Kasar, ya sa wadansu jama’a, sun lura cewa, wata hanya ce, ta
magance bambancin da ake nuna wa Igbon, a aikin soja, abinda ake ta yi wa
kabilar, tun lokacin da aka kawo Karshen YakKin Biafra, a 1970.



Tsarin mulki na bukatar gwamnati da yi aiki da "shirin raba daidai," ma’ana, a raba
dukan muKaman ministoci da manyan muKamai, daidai wa daida, ga jama’ar dake
jihohin Kasar 36, ko yankunan siyasar Kasar shida. Ana amfani da dadadden
zumunci, wajen matsa wa jami’an gwamnati lambar, su so wata kabila, wajen
rarraba muhimman muKkamai, ko wata hulda.

Dukan jama’ar Kasar na da ‘yancin da za su zauna, a kowane sashe na Kasar, amma
jihohi, da Kananan hukumomi, kan nuna bambanci ga kabilun da ba ‘yan asalin
yankin ba ne, abinda ke sanya wa, wani lokaci, wadansu ke komawa yankinsu,
inda danginsu suka fito, amma ba wadanda suke da wata alaka ba. A wani lokacin
gwamnati na tilasta wa wadanda ba ‘yan asalin yanki ba, da su tashi, ko ta nuna ma
su bambanci, wajen daukar aiki, ko kuma ta rushe ma su gidaje. Wadanda ma suka
nemi su zauna, suna ci gaba da fama da nunin bambanci, ciki har da hana su
guraben Karo ilmi, da ware su daga bayar da ayyukan gwamnati, ko aikin ‘yan
sanda ko shiga aikin soja.

Alal misali, a jihar Filato, Hausawa da Fulani, wadanda, mafi yawansu musulmi
ne, kuma ba a dauke su ‘yan asalin yankin ba, na fama da gagarumin nunin
bambanci daga wajen Kananan hukumomin, dangane da mallakar filaye, ko aiki, ko
shiga makarantu, ko guraben Karo ilmi da kuma wakilci, a gwamnati.

Bambancin addini, kan nuna bambancin yanki da kabila, da kuma irin sana’ar da
ake yi. Alal misali, a yankuna, da dama, dake yankin Middle Belt, Fulani Musulmi
kiwo suke yi, yayinda Hausawa musulmi da Igbo kiristoci da sauran kabilu ke
noma ko aiki, a birane. Asali ma, kabilanci da addini da tattalin arziki da
ruguguwar mallakar filaye, ya danganta ne, da bambancin addini, a tsakanin
kabilun dake ruguguwar samunsu.

Munanan tashe-tashen hankunal addini, tsakanin kiristoci da musulmi, a yankin na
Middle Belt, ya haddasa mace-mace da raunuka, da korar dubban mutane daga
muhallinsu da kuma dimbin asarar dukiyoyi.

Ranar 17 ga watan Janairu, tashin hankali ya barke, a garin Jos, dake Jihar Filato.
Baki ya kasa zama daya, game da abinda ya haddasa rikicin. An yi ta artabu, na
kwanaki, inda aka kashe, aKalla, mutane 326, musamman kuma aka kore musulmi
mata da yara, da suka kai kusan dubu 15, tashin hankalin kuma da ya raunata
jama’a, ya kawo asarar dimbin dukiyoyi. Jami’an tsaro, sun kama na kamawa,
amma mafi yawa, ana zargin sakin wadanda suka kai hare-haren, ba tare da an
tuhume su da aikata wani laifi ba. Kadan daga cikin Kararrakin ne, aka gabatar
gaban kotu, kuma babu wanda aka nuna an yanke wa hukunci.



Ranar 7 ga watan Maris, Fulani, makiyaya, musulmi, sun kai hari ga Kauyukan
kabilar Berom, inda suka kashe mutane 700. Ya zuwa watan Janairu, mutane
kadan aka kama, kuma mafi yawan wadanda aka kaman, an sake su. Babu kuwa
wata shaidar cewa an yanke ma su hukuncin wadannan hare-hare.

An ci gaba da dauki-ba-dadi, a wannan shekarar, inda aka Kiyasta an sabarta
mutane fiye da dubu uku, ya zuwa Karshen shekarar. Alal misali, a daren ranar 26
ga watan Oktoba, wadansu mutanen da ba san ko su wanene ba, sun kai hari, ga
wadansu Kauyawan dake barci, Karamar Hukumar Bassa, dake jihar ta Filato.
Rahotanni sun nuna cewa, an kashe mata da Kananan yara shida, an ji wa, da dama,
raunuka. Babu kuma wanda aka nuna an kama.

Kwamitin Shugaban Kasa, kan Rikicin na Jos, ya bayar da rahoto, a watan Agusta.
Rahoton ya Kunshi shawarwari game da mallakar filaye da zama dan Kasa da
KirKiro sababbin Kananan hukumomi, da kafa Kungiyoyin al’adu, don magance
tashin hankula, da magance rashin aikin matasa, da kuma wayar da kan al’umma.
Ko uffan ba a ce ba, game da aiwatar da shawarwarin, har ya zuwa Karshen
shekara.

A cikin garin Jos, boma-bomai sun fashe, a kusa da mujami’u, da manyan shaguna,
ranar 24 ga watan na Disamba, inda aka kashe da kuma raunata kiristoci. Bayan
mako guda, da kai wannan harin, mutane, musulmi da kiristoci, fiye da 200 aka
hallaka, a wata daukar fansa da kuma mayar da martanin da aka yi, a cewar
Kungiyar HRW.

Wadansu kabilun na cewa ana Kwararsu, ko ana lalata ma su muhalli, kuma
gwamnati na nuna halin-ko-oho, game da matsalolin dake yankunan da ake haKar
man fetur, dake yankin Niger Delta. Ana kuma ci gaba da samun tashe-tashen
hankula da artabu, a tsakanin jami’an gwamnati da na tsaro, a yankin na Niger
Delta.

Rikice-rikicen kabilanci, da dama, sun faru, a yankin na Niger Delta, har kuma
jihohin Akwa Ibom da Bayelsa da kuma Cross River. Ranar 15 ga watan Maris, an
fasa boma-bomai biyu, a gidan gwamnati dake garin Warri, lokacin da ake
tantaunawa game da ahuwar da aka yi. Nakiyoyin sun bata gine-ginen dake yankin,
sun kuma ji wa mutane raunuka. Daya kuma daga cikin Kungiyoyin ‘yan bindiga-
dadin yankin, suka ce su ke da alhakin wannan ta’asar.



A watan Fabrairun 2009, mutane shida sun mutu, a sanadin rikicin kabilanci, a
garin Yenagoa, dake jihar Bayelsa, a ranar 20 ga watan Maris kuma, mutane 20
suka sake mutuwa, a wani rikicin kabilancin, a jihar Cross River.

A watan Satumbar 2009, an yi rikicin kabilanci, a Nkerehi, dake Orumba ta Kudu,
can cikin jthar Anambra, inda mutane biyar suka mutu, aka ji wa, mutane 15
raunuka, aka kuma Kone, aKalla, gidaje bakwai, a dalilin rikicin canjin suna, ga
yankin. Hare-haren ‘yan sintiri, ya tilasta wa jama’ar yankin Nkerehi, da su nemi
mafaka, a wata mujami’ar dake kusa da inda aka da bayar da rahoton gwamnati na
bayar da kariya, ko abinci.

Ana ci gaba da rikice-rikice kan mallakar filaye, a tsakanin kabilun Tiv da Kwalla
da Jukun da kuma Azara, wadanda ke zaune, a kan iyakokin da suka hade jihohin
Nassarawa da Benue da kuma Taraba.

Cin zarafi da nuna bambanci da tayar da hankulan mazinata da wadanda ke da
alaka da wani jinsin maza ko mata

Luwadi laifi ne, a KarKashin dokar tarayya, kuma ana yanke wa masu luwadin
hukuncin daurin shekaru 14, a gidan yari. A jihohi 12, na arewacin Kasar, inda ake
gudanar da dokar shari’ar musulunci, idan har aka samu wani da aikata laifin
luwadi, to, za a iya jefe shi, har lahira, kodayake ba a taba yanke hukuncin irin
wannan shari’ar ba.

Saboda kuma irin yadda ake Kyamar wannan mugunyar dabi’ar ta luwadi, da wuya
mutum ya fito fili ya bayyana kansa. Kuma babu wani jerin gwanon da maluda
suka taba yi. Kungiyoyin NGO, irin su Global Rights da The Independent Project,
suna bai wa masu madigo da luwadi, da masu yin gaba daya, da ‘yan daudu,
(LGBT), taimakon lauyoyi da shawarwari da kuma bayanai da kuma wayar da
kansu, dangane da cutar Kanjamau, HIV/AIDS. Gwamnati ko wani jami’inta, bai
hana wadannan Kungiyoyin ci gaba da ayyukansu ba, a wannan shekara.

Babu kuma abinda aka yi wa, mutanen da suka yi ta jifar mabiya mujami’ar House
of Rainbow Metropolitan Community Church, dake da alaka da Kungiyar maludan
da masu madigon, da zina, LGBT, a 2008, a Lagos. An kai ma su harin ne, bayan
da wadansu jaridu hudu, suka buga hotuna da sunaye, da adireshin jami’an wannan
mujami’ar.

Har ya zuwa Karshen shekara, ana shari’ar maza 18, wadanda, da farko, aka
tuhume su, a 2008, da laifin luwadi, wanda daga bisani kuma aka tuhume su da
banzatar da kai, inda ake ta daga shari’ar. Dukan wadanda aka tuhumar, sun yi



belin kansu, da kudade dubu 20, kowane, watau kamar dolar Amirka 133 ke nan,
kafin a sake su. Babu kuwa wata maganar da aka yanke, dangane da shari’ar, har
ya zuwa Karshen shekara.

Sauran Nunin Bambanci da Rikicin Jama’a

Ana nuna wa masu dauke da cutar Kanjamau HIV/AIDS, bambanci, matuKa,
domin jama’a sun san sai wajen aikin masha’a ake daukar cutar. Mutanen dake
tare da cutar ta Kanjamau HIV/AIDS, sukan rasa ayyukansu, ko kuma a hana ba su
magunguna. Gwamnati da Kungiyoyin NGO, na aiwatar da wadansu tsare-tsare,
don ilmantar wa, game da rage yawan Kyama da canjin halayen da ake yi ma su.

A 2008, Hukumar Kula da Masu Cutar Kanjamau HIV/AIDS, Tarin Huka da
Kuturta da Zazzabin Malaria, ta Jihar Bauci, ta bayyana wani shirin auratayya,
tsakanin masu dauke da cutar ta Kanjamau, HIV, da nufin rage yawan yaduwar
cutar. Ana gabatar da ma’auratan, a lokacin da ake ba su shawarwari ne, kuma
suna da ‘yancin da za su amsa, ko su Ki, abokan auren da aka ba su. Ya zuwa
watan Maris na 2009, anguna da amare 94, dake dauke da cutar ta Kanjamu, HIV,
sua yi aure. Haka ma, wani shirin hadin gwiwa, na Majalisar UN, game da cutar ta
Kanjamau, HIV/AIDS, ta fadi damuwarta, game da shirin dangane da Karin hadarin
bai wa kowane jaririn da aka Haifa, wannan Kwayar cutar, da kuma yiwuwar
tattara marayu.

Sashe na 7: “‘Yancin Ma’aikata

a. “Yancin Kafa Kungiya

Doka ta bai wa kowane mutum dama ko shiga kowane Kungiyar Kwadago ko wata
Kungiyar da za ta kare ma sa mutuncinsa; yayinda ma’aikata na da ‘yancin da za su
gudanar, wadansu daga cikin irin damar da aka bai wa Kungiyoyi dangane da
damar da aka hana wa Kungiyoyin Kwadago. A KarKashin Dokar Kungiyar
Kwadago, dole Kungiyoyin ma’aikata su yi rajista da gwamnati, kuma dole, su
kasance suna da wakilai, aKalla, 50. Nufin dokar shine ta hana yaduwarsu, zuwa
Kananan Kungiyoyi.

Ma’aikata, idan banda wadanda ke cikin aikin soja, da ma’aikatan dake KarKashin
dokar Kungiya Kwadago, a matsayin ma’aikata na musamman, na iya shiga
Kungiyar ma’aikata. Ma’aikatan, na musamman, sun hada da ma’aikatan gwamnati
dake cikin ayyukan ‘yan sanda da gandirobobi da jami’an shiga da fice da kwastan
da masu buga kudade da kuma na Babban Banki.

A cewar alkalumman da Cibiyar Tunawa da Michael Imoudou Game da Nazarin
Harkokin Kwadago, ta bayar, a 2009, akwai mutane miliyan takwas, ko kusan



kashi 60, cikin 100 na ma’aikatan dake cikin Kungiyoyi. An bayar da rahoton
cewa, Kungiyar Kwadagon ta Nijeriya, tana da Kungiyoyi 39, a KarKashinta,
wadanda ke da jami’ai tsakanin miliyan uku da dubu 500, da miliyan uku da dubu
800, cikinsu har da ma’aikatan gwamnati da kamfanoni. Jami’an sun bayar da da
rahoton cewa, wakilan Kungiyar sun ragu, a cikin ‘yan shekarun nan. Da dama,
daga cikin ma’aikatan wucin-gadin, inda ma’aikata ba su samun aiki, suna cikin
Kungiyoyin tsimi da tanadi ne, wanda ke taimaka ma su, wajen ajiya da ba su
basussukan da suke bukata na gudanar da sana’o’i.

Tarayyar Kungiyoyin ma’aikata, da aka yi bayani a Dokar ta Kungiyar Kwadago,
ita ce "babbar Kungiyar Kungiyoyin Kwadago," wadda, dole, ta yi rajista da
gwamnati. Dole kowace Kungiyar ta kasance tana da Kungiyoyi 12, ko fiye da
haka, a KarKashinta, kuma kowane na da wakilcinta. Akwai manyan Kungiyoyin
Kungiyoyin, biyu, wadanda sune Kungiyar Kwadago ta Nijeriya da Majalisar
Kungiyoyin Kwadago ta Nijeriya.

Doka ta bai wa Kungiyoyin damar gudanar da harkokinsu, ba tare da tsangwama
ba, amma, dokar ba ta fayyace harkokin Kungiyar ba, na halal.

Doka ta Kayyade ‘yancin yin zanga-zanga, game da al’amurran da suka saba wa
yarjejeniyar albashi da abubuwan jin dadin ma’aikata. An haramta yin zanga-zanga
game da manufofin tattalin arziki. Kungiyar Kwadago ta Duniya, ILO, ta yanke
hukuncin cewa, manufar ta saba wa tarurrukan Kungiyar ta ILO. a 2009, gwamnati
ta zabi da kada ta tilasta wannan tanadin na doka, a this lokacin da jami’an
jami’o’in gwamnati suka yi yajin aikin watanni hudu, game da Karancin albashi, da
manufar bayar da ilmi, da kuma cin gashin kan harkokin koyarwa.

Ma’aikatan da a ba bayyana cewa, masu "muhimmanci" ba ne, na iya yin yajin
aiki, kodayake, dole su sanar. Ma’aikatan dake bin yarjejeniyar zaman tantaunawa,
ba za su iya shiga yajin aiki ba, sai idan Kungiyoyinsu sun amince da tanade-
tanaden doka, ciki kuwa har da tanadin tilasta shiga tsakani da tuna wa gwamnati
game da wata jayayya. Ma’aikata na iya gabatar da koke-kokensu gaban shari’a,
don a sake ma su fasali, amma, kotuna ba za su tabbatar da wannan hanyar ta kare
‘yancin ma’aikatan ba. Doka ta haramta wa ma’aikata da su tilasta wa wani mutum
shiga yajin aiki, ko rufe filayen jiragen sama, ko dates hanyoyi, wanda yin hakan,
na iya janyo tara, mai tsanani, ko ma dauri, a gidan yari. Babu kuma wanda aka
kama game da haka, a wannan shekarar.

Babu dokar da ta haramta daukar fansa ga wanda ya yi yajin aiki, da shugabannin
yajin aikin, amma, masu yajin aikin da suka yi imanin an yi ma su ba daidai ba, na



iya gabatar da Kararrakinsu ga Kotun Shari’ar Ma’aikata, tare da amincewar
Ma’aikatar Kwadago. Hukuncin kotun yah au kan kowa, amma, ana iya daukaka
Kara zuwa Kotun Kwadago ta Kasa. Jami’arn Kwadagon sun bayyana wannan
hanyoyin da zama wani jibge ne, dake bata lokaci, kuma bai da wani tasiri, wajen
hana daukar fansar ga ma’aikata.

b. ‘Yancin shiryawa da kuma tantaunawa game da albashi

Doka ta bai wa kowane ma’aikaci, da ya shirya, ko tantauna al’amarin albashin
ma’aikatansa. Tantaunawa game da albashi, na iya faruwa, a dukan fadin
ma’aikatun gwamnati, da kuma Kungiyoyin kamfanonin gwamnati, amma, banda
kamfanoni masu zaman kansu.

Ma’aikatar Kwadago ce ke da hakKin kula da kuma warware duk wadansu
matsalolin nuna bambanci ga Kungiyoyi. A cewar jami’an Kwadagon, a lokutta, da
dama, ma’aikata na tsoron abinda zai dawo ma su, idan aka bayar da rahoton
wadansu ayyukan da suka saba wa harkar Kungiya.

Wata Kungiyar NGO, ta bayar da rahoton cewa, an nemi wadansu ma’aikata da su
ajiye aiki, don zama wani sharadin bayar da aiki, ko kwantaragi, wanda ya
fayyace, haramta wa ma’aikatan KoKarin shiga wata Kungiya. Wadansu ma’aikatun
na sallamar ma’aikatan da suka kafa wata Kungiya. A watan Satumba, wata
hukuma gidan otel, dake birnin Abuja, ta kori ma’aikatan da suka yi KoKarin kafa
Kungiya. Korar wadannan ma’aikatan ya haifar da koke-koke. A watan Disamba,
wani banki ya janye amincewar da ya yi wa Kungiyar ma’aikatansa.

An bayar da rahoton wani kamfanin Kasar China, ya Ki ya amince da dokokin
Kkwadago, wadanda suka shafi kariya game da kafa Kungiyar, musamman, a
harkokin gine-gine da masaku.

A watan Disamba, ‘yan sanda sun tarwatsa gungun ma’aikatan Kungiyoyin aikin
lantarki, da suka yi wa gwamnati bore, na suna bukatar kafa Kungiyar Hukumar
Bayar da Wutar Lantarki ta Nijeriya. An yi wannan zanga-zangar a jihohin Lagos
da Ondo da kuma Delta. A cewar rahotannin kafofin watsa labaru, ‘yan sandan sun
kame wakilan ma’aikatan Wutar Lantarkin ta Kasa, su 20, a Jihar Ondo.

Su kansu, ma’aikatan yankunan harkokin saye da sayarwa, EPZ, suna KarKashin
wannan dokar ne, ta Kwadago da kuma Dokar Kafa Yankunan Saye da Sayarwar
na Nijeriya. Dokar ta bai wa ma’aikatan damar da za su shirya da kuma shiga
sahun neman Karin albashi, amma, ba a amince wa ma’aikatan da su gudanar da
wani yajin aiki ba, har tsawon shekaru goma. Bugu da Kari, dokar ta amince wa



Hukumar ta EPZ, wadda gwamnatin tarayya ta kafa, da ta gudanar da harkokin
hukumar ta EPZ, ta kuma kula da warware duk wani rashin jittuwa, tsakanin
ma’aikatan da hukumar. An kuma shirye Kara kafa yankuna uku, amma, babu
yankin sabon yankin da aka wakilta, a lokacin shekarar.

c. Haramcin Tilasta Yin Kwadago

kodayake doka ta haramta tilasta yin Kwadago, amma har Kananan yara, ana tilasta
ma su, musamman, aikin jingina da barance. Dokar ta tanadi tara da kuma dauri a
gidan yari, ga duk wanda aka samu da aikata irin wannan laifin, amma, ba a tilasta
yin amfani da dokar, yadda ya kamata, a sassa da yawa, na Kasa. Gwamnati ta yi
KoKarin ganowa da kuma kawar da tilasta yin aikin Kwadagon, amma, duk KoKarin
bai yi wani tasiri ba, kuma da wuya shari’a ta kama mutum da laifin musamman
tsakanin gwamnatocin jihohi da tarayya. Ana sa Kananan yara noma, da fashin
dutse da haKar tangaram da barance.

d. Haramcin Kwadagon Kananan yara da shekarun fara yin aikin Kwadagon

doka, wadda ta Kayyade shekaru 14, mafiya KanKanta, ba ta kare Kananan yaran
daga cutar da su a wuraren aiki, kuma gwamnati ba ta wata tabukawa game da
tilasta bin dokar. Aikin Kwadago wajen Kananan yara, ya zama ruwan-dare, kuma
Ma’aikatar Kwadago da Hukumar Haramta Fataucin bil-adama (NAPTIP), sun
Kiyasta cewa akwai fiye da Kananan yara miliyan 15, dake ayyukan na Kwadago.

Kananan yaran da ba su kai shekaru 15 ba, na iya yin aikin yammaci, a kullum,
kuma dole a biya su abinda ake biya a kullum, da zarar sun kammala aikin, kuma
dole su koma ga iyayensu ko masu rikonus, amma, a KarKashin dokar ta Kwadago,
ba a amfani da wadannan Ka’idodin, wajen barance. Har ila yau, dokar ta ware
wadansu ayyukan noma, da na lambu, masu sauki, idan har mai daukar aikin, dan
gida ne. Babu Karamin yaron da bai kai shekaru 16 ba, da zai shiga KarKashin Kasa,
ko aiki da wani injin, ko kuma a ranar da ake hutu. Babu Karamin yaron da zai yi
wani aikin da zai cutar da lafiyarsa ko halinsa.

Dangane da aikin masana’antu, da kuma aiki, a jiragen ruwa, inda dan gida ne, ya
bayar da aikin, shekarun da aka tanada, don yi wannan aikin, kada su wuce 15,
wanda kuma ya yi daidai da lokacin kammala karatun da ake bukata; amma, har
yanzu Kananan yara na fuskantar matsalolin aikin Kwadago. Dokar ta bayyana
cewa, bai kamata a dauki yaro aikin noma ko barance ba, fiye da awowi takwas, a
rana. An kuma amince da Karamin yaro, dan shekaru 12, da ya koyi aiki, amma da
sharadi.



Munanan ayyukan Kwadagon da aka gano a Kasar, sune noman kasuwanci da
wadansu ayyuka masu hadari, a gonaki, da tallace-tallace, a rariya, da na
masana’antun auduga da wuraren da injuna suke da musgunawa da hadarin
barance da kamun kifi da kiwo da aikin gine-gine da na aikin sufuri da haKar
ma’adinai da KanKaru da karuwanci da kuma daukar hotunan batsa; kazalika da
tilasta yin Kwadagon da kuma aikin jingina, da shiga rikice-rikicen kabilanci da
addini da siyasa, da kuma tarzomar, inda ha rake sanya su sayar da Kwayoyin dake
sa maye.

Kananan yara, da dama, na bara, ko tallace-tallace, ko Karen mota, ko barance, a
birane. Har ila yau, yaran na aiki, a sassan aikin noma da wuraren hakar ma’adinai.
Yaran na Kwadagon biyan bashi, a gonaki, da wuraren sayar da abinci, da Kananan
sana’o’i da ginar farar Kasa, da tallace-tallace da kuma bara. Su kuma ‘yan mata
ana sa su barance da tallace-tallacen da kuma karuwanci. Don Karin bayani, a duba
bayanai game da haramcin fataucin bil-adama a shafin yanar-gizo mai suna:
www.state.gov/g/tip.

Bayan aikin Kwadagon Kananan yara, akwai rahotannin ana fataucin dubban yaran
Kasar Benin, don yin aiki, a wuraren haKar Kankaru, dake garin Abeokuta, na Jihar
Ogun State. Wata Kungiyar NGO, ta duniya, na aiki tare da jami’an gwamnati,
dangane da kawar da dimbin Kananan yaran da ba su kai shekaru 14, daga aikin
Kkwadagon ba, kuma bayar da shawarwari ga ma’aikatan dake shekarun na su suka
tasam ma 14 zuwa 16. A Abakaliki, dake Jihar Ebonyi, ana sa Kananan yara aikin
fasa manyan duwatsu, da tattara su, tsibi-tsibi da daukar su, a kai, amma, babu
wata Kididdigar daga kowane jiha ko Kasa suka fito.

A bisa KoKarin janye yaran daga wadannan munanan ayyukan, Ma’aikatar
Kwadago ta kafa wani wurin inganta basira da cibiyoyin koyon ayyukan sana’o’i, a
garuruwan Kaduna da Ibadan da Enugu da kuma Lagos; akwai kuma wadansu
hudun da ake ginawa. An kuma kammala ginin sababbi a garuruwan Calabar da
Bauci da kuma Warri. Daruruwan Kananan Kungiyoyin NGO, ko jihohi ne, ke
gudanar da ayyukan wadannan cibiyoyin.

Ma’aikatar Kwadago tana yaKar matsalolin aikin Kwadago, kuma tana da sassan
binciken tilasta yin aikin da sharuddan aiki, da kare ‘yancin ma’aikata. Daga wata
Janairu, zuwa watan Nuwamba, ma’aikatar ta bayar da rahoton akwai masu
bincikar yadda ake gudanar da ayyukan Kwadago, har dubu 12 da 40, a ofisoshi
441. Kodayake sashen binciken na da kusan jami’ai 400, ga dukan harkokin
kasuwanci, akwai jami’an binciken masana’antu, Kalilan, kamar 50, dake fadin
Kasar. Wadanda aka cutar da kuma masu kula da su, ba su kokawa, game da irin

cin mutuncin da ake yi ma su, ga kuma tsoron kada su rasa aikinsu. Jami’an
bincikar harkokin Kwadagon sukan yi bincike ne, bagatatan, a duk lokacin da suka
sunsuno wani abu, maimakon su dogara da kukan yin wani abun da ba daidai ba.
Ma’aikatar, mafi yawa, ta gudanar da binciken, a harkokin kasuwancin da aka sani,
inda ba a kawo Karar yin amfani da Kananan yara, wajen ayyukan na Kwadago,
sosai. Hukumar NAPTIP, na daukar nauyin tilasta bin dokokin ayyukan Kwadagon
Kananan yara, kodayake, da farko, tana kubuto wadanda ake neman bautarwa ne,
da kuma wadanda ake cutarwa.

Manufar gwamnati game da Kwadagon Kananan yaran, ta fi mayar da hankali ga
tsoma baki, da bayar da shawarwari da wayar da kai da kuma shari’0’i, da kubutar
da Kananan yaran daga abinda zai cutar da su, ko su dauke su, don ilmantar da su,
bayan sun kubutar da su. Ma’aikatar Kwadagon ke da alhakin tilasta bin dokokin
Kwadago. An bayar da rahoton cewa, ma’aikatar ba ta gudanar da wani shirin
horaswa ba, a shekarar 2010, saboda babu kasafin kudaden yin hakan.

Gwamnatin tarayya, ta zartar da Dokar Kare ‘Yancin Kananan Yara, a 2003,
amma, tana bukatar da a sake ma ta fasali, matuKa, kafin a fara amfani da ita.
Akwai jihohi 24, har da Birnin FCT, da suka zartar da dokar. Sauran jihohin, a
arewa, inda ake gudanar da shari’ar musulunci ma, na amfani da dokar. Kungiyar
UNICEF na ci gaba da bayar da shawarwarin zartarwa da kuma tilasta yin amfani
da dokar, a sauran jihohin.

Wani tunanin gwamnati da masu zaman kansu, na da a haramta ayyukan
Kwadagon Kananan yaran, na ci gaba, amma, mafi yawa, ba su da wani tasiri. A
hankali, gwamnati na aiwatar da tsare-tsaren Kungiyar ILO, ta duniya, na kawar da
duk wani matakin shirin ayyukan Kwadagon Kananan yaran, a garaken noman koko
da sauran harkokin aikin noma, ta wata hanyar da za a wayar da kan manoma,
dangane da al’amurran da suka shafi hadurran Kwadagon Kananan yara da bautar
da su. Jihohin Akwa Ibom da Ondo da Cross River da kuma Abia, na cikin sahun
wannan shirin, a bana.

e. Amincewa da sharuddan aiki

A halin yanzu dai albashi, mafi Kankanta bai wuce Naira dubu biyar da 500 ba,
misalin dolar Amirka 36. Albashin mafi KanKanta, ba isar gudanar da wata rayuwar
ma’aikaci da iyalansa.

A watan Agusta, an Kara yawan albashin mafi KanKanta, ya zuwa Naira dubu 17,
misalin dolar Amirka 115, a wata, a dukan ma’aikatun gwamnatin tarayya.



Gwamnatin, da ma’aikatar Kwadago da kamfanoni ne, suka zauna da tantaunawa
game da dokar Karin albashin ta Kasa, wadda ta hada har da ma’aikatan kamfanoni
da jihohi da Kananan hukumomi. Gyaran ya Kara yawan albashin, ga kowa, amma
ma’aikatan tarayya za a biya su Naira dubu 18, misalin dolar Amirka 120. A watan
Nuwamba, Kungiyoyin Kwadago, a KarKashin jagorancin Kungiyar Kwadaga ta
Nijeriya, sun yi wani yajin aikin kwana daya, don yin "gargadin" nuna rashin
amincewarsu da irin yadda shugaban Kasa ke yi wa al’amarin daukar sakainar
kashi, wajen aikewa da batun zuwa Majalisar Kasa, don ta zartar da shi.
Kungiyoyin sun janye yajin aikin ne, bayan da ma’aikatar Kwadago ta tabbatar da
cewa, gwamnati za ta mika batun ga ‘yan majalisar Kasa. Amma, har ya zuwa
Karshen shekara, Majalisar Kasar ba ta yi komai ba, game da batun. Ma’aikatar
Kwadagon ce, ke da alhakin kula da aiwatar da albashin, mafi KanKanta, wanda
aka fi tilasta yin amfani da shi, a kamfanonin dake da ma’aikatan da suka wuce 50.
Idan kuma aka samu kamfanin da bai da ma’aikatan da suka wuce 50, kuma aka
samu ana biyan ma’aikaci Kasa da haka, to, ma’aikatar sai ta sake bincika bayanan
kamfanin, don ganin, ko zai yiwu, ya iya biyan albashin mafi KanKanta, kafin ta
yanke hukunci.

Dokar Kwadagon ta umurci da a rika yin aikin awowi 40, a mako, da kuma hutun
shekara, na makonni biyu zuwa hudu, da biyan kudaden aunakar idan an yi aiki, a
ranakun hutu, in banda ma’aikatan aikin noma, da barori. Dokar ta haramta matsa
wa jama’a da su yi aikin da ya wuce na lokacinsu, musamman ma’aikatan
gwamnati.

Dokar ta tabatar da bayar da kiwon lafiya da al’amurran kare lafiya, wadanda aka
bullo da su, da nufin, musamman, a bai wa Kanana, ko kuma mata ma’aikata,
amma, ma’aikatar Kwadagon ba ta tilasta kula da hakan, kuma ba ta tilasta bayar da
kiwon lafiyar da kare lafiya, saboda Karancin masu bincike. Sashenta na bincike
yana duba masana’antu, don ganin ana aiki da harkokin kiwon lafiyar da kuma na
kare lafiya, masu ma’ana. Amma, wannan sashen bai da isassun kudade, ga rashin
kayayyakin aiki da kuma na horarwa, kazalika ba, kasafai ba, yake tilasta bin
dokokin kare lafiyar ma’aikata, a mafi yawan masana’antun, musamman
kamfanonin gine-gine da sauran masana’antun dake kan hanya.

A 2010, Majalisar Kasa ta zartar da Dokar Biyan Diyya ga Ma’aikata, wadda ta kai
jimlar abinda za a biya ma’aikaci, daidai da irin aikin da ya yi, da kuma raunin da
ya ji. Har ila yau, dokar ta kai har ga mata, wadanda, a da, banda su. Har ya zuwa
Karshen shekarar, dokar na gaban shugaban Kasa don ya sa ma ta hannu.

Dokar ta bukaci masu daukar aiki, da su biya diyya ga duk ma’aikacin da ya ji
rauni, ko magadan wadanda suka mutu, a bakin aiki, amma, ba a tilasta yin aiki da



dokar. Dokar Masana’antu ta tanadi da a kare lafiyar ma’aikaci daga duk wani
hadari, ciki har da damar da ma’aikaci ke da ita, na ya kauce daga wannan
matsalar. Dokar ba ta bayar da wani bayani ba, ga ma’aikatan dake kan hanyoyi,
dangane da kariyar kan.

Dokar ta Kwadago ta shafi ma’aikata, ‘yan Kasar waje, amma ba dukan kamfanoni
ba, ke mutunta dokar.



